BAB PERTAMA

PENDAHULUAN

1.1 Pengenalan
Al-Qur’an merupakan kalam Allah s.w.t. yang diturunkan kepada Nabi Muhammad s.a.w. dalam bentuk wahyu melalui perantaraan malaikat Jibril a.s. Ia diturunkan oleh Allah Taala secara beransur–ansur di dalam bahasa Arab yang mengandungi prinsip–prinsip perundangan dan pendalilan hukum syarak bagi panduan umat Islam khususnya. 

Allah s.w.t. berfirman yang berbunyi:

﴿إِناَّ أَنزَلنُاَه قُرْآناً عَرَبِياًّ لَعَلَّكُمْ تَعْقِلُوْنَ﴾

Maksudnya: “Sesungguhnya Kami menurunkan al-Qur’an dengan bahasa Arab agar kamu memahaminya.”

Bahasa Arab merupakan bahasa yang mulia lagi agung yang telah terpilih untuk menjadi bahasa utama dalam memberi petunjuk kepada umat manusia seluruhnya untuk mengenal Allah s.w.t., pencipta alam semesta ini serta memandu mereka ke arah corak kehidupan yang diredhai oleh-Nya di dunia dan di akhirat. 


Para Mujtahidin pula merupakan golongan intelektual Islam yang memainkan peranan penting dalam pendalilan hukum syarak yang bertunjangkan al-Qur’an sebagai sumber rujukan yang utama dan sunnah Nabi sebagai sumber rujukan sekunder bagi mencapai satu titik noktah dalam penentuan hukum syarak.

 
Al-Quran dan al-sunnah membahaskan perkara kehidupan di dunia mahupun akhirat sebagai panduan hidup manusia sejagat. Permasalahan kehidupan manusia diceritakan dalam al-Quran dan diperhalusi oleh al-sunnah sama ada dari segi kerohanian, sosial, budaya, kemasyarakatan dan sebagainya. Setiap permasalahan didatangkan dengan penyelesaian yang berhemah sesuai dengan fitrah manusiawi. 


Perkahwinan juga merupakan satu fitrah kehidupan. Setiap naluri menginginkan perkahwinan yang bahagia dan pasangan yang setia hingga ke akhir hayat, namun adakala ianya tercalar dengan permasalahan poligami. Wanita melalui fitrahnya menolak untuk dimadu dan disamping itu ada pula pihak  yang  mengambil kesempatan dalam kes ini dengan menuding jari pada Islam tanpa meneliti dan mengkaji isu ini dengan mendalam. Poligami merupakan satu fenomena dalam perkahwinan yang seringkali diperkatakan dan ianya bersesuaian dengan fitrah kaum Adam.


Maka melalui inilah, pengkaji telah mendapat idea untuk mengumpulkan fakta–fakta daripada pandangan mujtahidin yang membicarakan tentang permasalahan–permasalahan atau persoalan–persoalan yang berkaitan dengan kes poligami dari konteks pengaruh bahasa Arab dalam pendalilan hukum syarak.

1.2 Permasalahan Kajian
Apabila kita menelusuri sejarah umat manusia, data-data sejarawan secara jelas menginformasikan bahawa poligami sudah wujud sebelum zaman kedatangan agama Islam. Sebelum Islam lahir di tahun 610 Masihi, peradaban manusia di penjuru dunia sudah mengenal poligami, bahkan secara meluas mempraktikkannya dan menjadikannya sebagai sebahagian daripada bentuk kehidupan yang normal sehingga ketika itu sukar sekali menemukan bentuk perkahwinan monogami,
 termasuk masyarakat Arab yang terkenal di zaman jahiliyah. 

Poligami yang berlangsung di zaman jahiliyah tidak mempunyai batasan, baik dalam hal jumlah isteri mahupun syarat keadilan. Contohnya, seorang lelaki dibenarkan memiliki bukan sahaja empat isteri, tetapi ratusan isteri.
 Malahan sebahagian masyarakat jahiliyah pernah mengenal dan mengadaptasi perkahwinan yang berbentuk poliandri dalam kehidupan mereka. Selepas itu, Islam datang melakukan perubahan dasar secara total dan radikal terhadap perilaku poligami dan poliandri yang tidak mempunyai sifat kemanusiaan terhadap golongan wanita. 

Lantaran itu juga, wujud dakwaan di kalangan orientalis barat yang mengatakan bahawa Rasulullah s.a.w. berpoligami bagi tuntutan memenuhi kepuasan biologis semata–mata. Lantas para sarjana dan cendekiawan Islam menolak dakwaan dengan berhujah bahawasanya majoriti isteri–isteri Rasulullah s.a.w. telah berumur, mempunyai banyak anak, dan janda para sahabat yang gugur dan syahid di medan peperangan dalam membela Islam. 

Dewasa ini persoalan mengenai permasalahan kes poligami di kalangan umat Islam semakin meluas. Pelbagai tanggapan dan tafsiran yang tersingkap di minda masyarakat terhadap golongan yang berpoligami khususnya di kalangan orang awam itu sendiri. Lantaran itu ada golongan yang cuba mengeksploitasi hukum berpoligami dengan usaha mewujudkan satu terma yang kontemporari, iaitu monogami. Ini adalah disebabkan kedangkalan ilmu mereka, kecetekan minda tanpa melihat dan mengkaji dari aspek bahasa Arabnya mahupun meninjau pandangan para mujtahidin dalam pendalilan hukum berpoligami.

Golongan yang memperjuangkan monogami ini juga turut mempengaruhi pelaksanaan undang–undang di negara mereka, sepertimana golongan “Sister in Islam” di Malaysia. Mereka turut berhujah dengan al-Qur’an dan Hadis Nabi s.a.w. yang terkandung di dalamnya asas dan syarat berpoligami. Contohnya, konsep keadilan yang termaktub di dalam al-Qur’an al-karim bagi seseorang yang hendak mempraktikkan poligami. Bagi mereka ayat tersebut mengandungi makna betapa beratnya tanggungjawab suami dalam poligami sehingga hanya manusia seperti Rasulullah s.a.w. yang mampu melakukannya secara adil sesuai ketentuan syariah.

Kajian dan keupayaan dalam memahami ayat–ayat al-Qur’an dan nas–nas syara’, serta mempelajari dan mengajar kepada orang lain adalah merupakan suatu pekerjaan yang mulia di sisi Allah s.w.t. Para sarjana dalam bidang linguistik dan perundangan Islam merupakan pelopor dalam mendepani isu–isu yang menular dalam masyarakat dengan penghasilan metodologi yang berkesan dan idea–idea yang tuntas. 

Maka dengan itu pengkaji sedaya upaya merungkai permasalahan–permasalahan yang timbul berhubung dengan kes poligami, kesan daripada pengaruh bahasa Arab dalam pendalilan hukum syarak dan turut meninjau beberapa aspek, khususnya aspek penentuan hukum dari kalangan mujtahidin. Oleh yang demikian, penulis memilih tajuk “Pengaruh Bahasa Arab dalam Pendalilan Hukum Syara: Tinjauan Pandangan Mujtahidin dalam Kes Poligami” sebagai tajuk disertasi ini.

1.3 Kepentingan Kajian
Kajian ini amat penting kerana ilmu semantik Arab merupakan salah satu cabang ilmu linguistik Arab yang masih kurang dibuat kajian pada masa kini. Kajian ini merupakan gabungan dua disiplin ilmu, iaitu ilmu linguistik Arab dan Ilmu Islam
 bagi menghasilkan satu natijah yang mantap dan seterusnya memberi pemahaman yang jelas mengenai konsep dan pendalilan hukum poligami yang berlaku di kalangan masyarakat dari kaca mata para mujtahidin. 

Hal ini merupakan titik tolak kepada penerokaan disiplin ilmu Islam yang berlandaskan pandangan dan hujah para cendiakawan yang tuntas dalam mensabitkan hukum yang masih hangat diperkatakan di kalangan masyarakat pada masa kini. 

Kajian ini dapat menjawab segala tohmahan dan celaan yang di buat oleh orientalis barat mengenai keistimewaan Rasulullah s.a.w. berpoligami dan seterusnya memberi pendedahan kepada masyarakat terhadap aspek perundangan dalam aplikasi poligami.

1.4 Objektif Kajian

Kajian ini dijalankan adalah untuk mencapai objektif–objektif berikut:

1. Menjelaskan bahawa Rasulullah s.a.w. merupakan contoh terbaik dalam berpoligami dan seterusnya menjawab segala tohmahan dan celaan yang di buat oleh orientalis mengenai keistimewaan baginda berpoligami lebih dari empat orang isteri. 

2. Menghubungkaitkan dua disiplin ilmu iaitu ilmu linguistik Arab dan ilmu Islam serta mengkaji pendekatan para mujtahidin dalam pendalilan hukum poligami berdasarkan pengaruh bahasa Arab.

3. Memberi pendedahan kepada umum tentang hukum sebenar poligami berdasarkan pendapat para mujtahidin serta merungkai segala perrmasalahan dan salah faham yang timbul mengenai konsep poligami dan aplikasinya.

4. Memastikan hakikat kesan bahasa Arab dalam pengaplikasian poligami dalam institusi perundangan dan kekeluargaan.

1.5 Batasan Kajian
Memandangkan tujuan utama penulis adalah mengkaji pengaruh bahasa Arab dalam pendalilan hukum syarak mengenai poligami, justeru itu penyelidikan akan hanya tertumpu kepada aspek-aspek bahasa yang terdapat dalam surah an-Nisa’: ayat 3, atau penulis menamakannya ayat poligami.

Kajian ini nanti turut mengaitkan ilmu dan hukum fiqh bagi melihat pengaruh bahasa dalam pendalilan hukum syarak namun ianya tidak melampaui kajian makna yang merupakan satu kajian bahasa.

Bagi melihat pengaruh bahasa Arab dalam penentuan hukum fiqh, contoh–contoh ayat al-Qur’an dan Hadis Nabi s.a.w. yang berkaitan serta ruang lingkup pandangan para mujtahidin dalam pendalilan hukum terhadap kes poligami akan dibawa. Ia menuntut pengkaji membuat analisa dan pemerhatian secara kritis dari kaca mata para cendiakawan Islam. 

Justeru itu, pengkaji menerangkan aspek sejarah poligami secara komprehensif dari sebelum kedatangan Islam hingga pengaplikasiannya pada zaman moden bagi merungkai kecelaruan dan salah faham di kalangan masyarakat khususnya golongan feminisme yang mentafsirkan ayat poligami tanpa mendalami fakta sejarah poligami yang sebenar.

Perselisihan pandangan khususnya ulama bahasa dan mujtahidin dalam kes poligami juga akan disentuh dalam menghasilkan satu natijah yang konkrit terhadap isu yang diperbincangkan dan mencari satu titik noktah yang akhirnya akan memberi impak yang positif tentang persepsi masyarakat terhadap poligami.


Oleh yang demikian, penelitian yang dibuat terhadap aspek-aspek bahasa yang sering menimbulkan kekeliruan terhadap poligami seperti hukum dan tujuan berpoligami, bilangan isteri, syarat dan konsep poligami adalah amat penting dalam kajian ini demi memartabatkan bahasa Arab dan fungsinya dalam ayat poligami dapat difahami oleh umat Islam secara menyeluruh. Aspek-aspek pengamalannya di Malaysia seperti konsep keadilan, perlindungan dan kebajikan serta nafkah dan tanggungjawab adalah penting dalam merungkai permasalahan yang timbul dalam penentuan hukum poligami dan pengaplikasiannya di dalam konteks masyarakat Malaysia secara umum.

1.6 Metodologi Kajian

Kajian ini akan dijalankan melalui kaedah kajian perpustakaan, iaitu merujuk kepada buku–buku linguistik Arab, Usul al-Fiqh, Fiqh, Tafsir al-Qur’an, Hadis dan penerangannya, jurnal, ensiklopedia serta rujukan–rujukan lain yang berkaitan. 


Setelah itu kajian ini akan melalui metode penganalisisan iaitu proses analisis maklumat secara kritis dari kacamata para cendiakawan Islam dan penganalisisan yang dilakukan adalah juga berdasarkan kaedah linguistik bahasa Arab serta membuat kesimpulan tentang tajuk perbincangan.
1.7 Tinjauan Kajian berkaitan
Pengkaji merasa terpanggil untuk membuat kajian ini kerana mendapati terdapat satu ruang kosong yang ditinggalkan dalam tajuk ini berdasarkan tinjauan pengkaji terhadap kajian ilmiah para penuntut Sarjana Pengajian Bahasa Moden di Universiti Malaya (UM) dan juga kajian ilmiah oleh para penuntut Sarjana Pengajian Bahasa Arab di Universiti Islam Antarabangsa Malaysia (UIAM) begitu juga di Universiti Kebangsaan Malaysia (UKM).

Perbincangan mengenai isu poligami telah banyak disentuh oleh pelbagai pihak dalam bentuk penulisan sama ada dari kalangan para pelajar, ahli akademik, pegawai mahupun kakitangan sokongan di sektor awam dan sektor swasta. Namun begitu, perbincangan tersebut lebih menjurus ke arah kaedah dan aplikasi dalam masyarakat setempat. 

Antara tulisan tersebut ialah Ta’addud al-Zawjat fi al-Islam wa al-Hikmat min Ta’addud Azwaj al-Nabi s.a.w. oleh Abdullah Nasih ‘Ulwan (1973). Beliau membicarakan mengenai hikmah poligami Rasulullah s.a.w. dari aspek ilmu, sosial, sahsiah dan kemanusiaan. Penulis turut menyentuh beberapa cubaan yang dilakukan oleh pihak yang mahu menentang poligami. Tulisan ini terlalu ringkas justeru ianya tidak dapat memberikan pengertian yang luas terhadap isu poligami secara khusus. 

Seterusnya satu lagi kajian yang telah dijalankan oleh Haji Dasuki Ahmad (1975) dalam bukunya Poligami Dalam Islam. Beliau membincangkan mengenai rahsia-rahsia dan hikmah poligami dari kaca mata Islam serta menyentuh perihal poligami dalam konteks Malaysia secara umum.

Selain itu Dr. Abdul Nasir Taufiq al-Attar (1976) dalam bukunya Ta’addud al-Zawjat min al-Nawahi al-Diniyat wa al-Ijtima’iyat wa al-Qanuniyat turut membicarakan isu poligami dan masalah kebebasan wanita di mana beliau membentangkan pendapat golongan yang pro dan kontra terhadap isu ini. Jika dinilai dari bentuk penulisan buku ini adalah satu kajian perbandingan mengenai poligami di dalam agama-agama samawi. Ia juga turut menganalisis tentang sistem perundangan poligami yang telah diaplikasikan di dalam sosio-masyarakat. 

Dr. Ahmad Ali Taha Rayyan (1984) juga turut menyentuh isu poligami dalam tulisannya Ta’addud al-Zawjat wa Mi’yar Tahaqquq al-Adalat bayna hunna fi al-Syariat al-Islamiyyat. Beliau membincangkan hal sekitar poligami dan dasar keadilan yang harus dipelihara oleh suami yang berpoligami. Bagaimanapun konsep keadilan yang dibincangkan adalah lebih tertumpu kepada syarat adil yang asas dalam keharusan berpoligami.

Terdapat juga banyak kajian yang dilakukan, contohnya kajian kes yang dijalankan oleh penuntut Universiti Kebangsaan Malaysia tentang kefahaman wanita muslim terhadap konsep poligami. Namun ianya tidak meninjau dari aspek bahasa Arab dan kesannya dalam pendalilan hukum poligami sebaliknya lebih kepada konteks sosial masyarakat.


Dalam tinjauan pengkaji, bidang ini masih baru di kalangan penuntut Fakulti Bahasa dan hanya terdapat satu kajian yang telah dilakukan dalam bidang ini sepanjang pengkajian pengkaji. Kajian tersebut mengenai aspek al-Musytarak al-Lafzi yang telah disentuh oleh seorang pelajar Sarjana Pengajian Bahasa Moden di Universiti Malaya (UM) iaitu Tasnim binti Mohd Annuar dalam kajian ilmiah yang bertajuk; “al-Musytarak al-Lafzi Dalam Usul al-Fiqh Dan Kesannya terhadap Penentuan Hukum” 2002. Dalam kajian ini isu yang diperbincangkan lebih menjurus ke arah al-Musytarak al-Lafzi yang bersifat umum iaitu yang merangkumi makna dan pembahagian Musytarak Lafzi serta kepelbagaian tafsiran ulama terhadap Musytarak Lafzi dalam penetapan hukum syarak.


Di samping itu, terdapat banyak buku–buku mengenai linguistik Arab yang menyentuh tentang pengaruh bahasa dalam penetapan hukum syarak begitu juga dalam ilmu Usul al-Fiqh, contohnya; “Athar al-Lughat Fi Ikhtilaf al-Mujtahidin” karangan Abd al-Wahhab Abd al-Salam Tawilat. Buku tersebut berkisar tentang pengaruh bahasa Arab terhadap perselisihan para mujtahid dalam pendalilan hukum syarak khususnya dalam Musytarak Lafzi, Huruf al-Ma’ani dan kaedah-kaedah Usul al-Fiqh juga turut dibahaskan dalam penetapan hukum. 
Buku karangan Tawfiq Muhammad Sa’d yang bertajuk; “Dalalat al-Alfaz ‘inda al-Usuliyyin” turut memperkatakan tentang bentuk–bentuk perkataan yang mempengaruhi hukum fiqh. Beliau membawa contoh–contoh dalam aspek bahasa yang mempengaruhi hukum disertai dengan hujah–hujah ulama Fiqh. 

Sebagai rumusan, penelitian terhadap hasil penulisan ulama silam di atas adalah suatu yang penting dilakukan ketika membicarakan mengenai konsep dan bentuk-bentuk bahasa Arab serta pendalilan hukum poligami. Ini kerana, penulisan-penulisan lain selepasnya telah menjadikan buku-buku tersebut sebagai rujukan utama.

Berdasarkan kepada sorotan kajian-kajian terdahulu, pengkaji mendapati aspek-aspek bahasa Arab dalam pendalilan hukum poligami belum dibicarakan dengan terperinci. Berdasarkan kepada hakikat ini, pengkaji akan mengupas tajuk ini dari sudut yang lebih luas meliputi aspek ilmu semantik Arab yang terdiri daripada dilalat lafziyyat dan ma’nawiyyat, dalil–dalil, hujah dan pandangan para mujtahidin dalam pendalilan hukum berpoligami. Dalam disertasi ini juga, pengkaji akan mengkhususkan penulisan ini untuk menghubungkaitkan di antara aspek-aspek bahasa Arab dalam ayat poligami dengan ilmu-ilmu Islam bagi menyelesaikan persoalan-persoalan semasa umat Islam.  

1.8 Rangka Kajian

Penulisan disertasi ini akan dibahagikan kepada lima bab utama. Setiap bab akan dipecahkan kepada perbincangan yang lebih terperinci.

Bab 1 – Pendahuluan


Bab ini mengandungi permasalahan kajian, kepentingan kajian, objektif kajian, tinjauan kajian berkaitan, metodologi kajian, sumber data, batasan kajian dan rangka kajian.

Bab 2 – Poligami Dari Perspektif Sejarah


Bab ini merangkumi perbincangan para ahli sejarawan mengenai definisi poligami dan fakta-fakta sejarah poligami dari zaman sebelum kedatangan Islam, selepas kedatangan Islam, sebab-sebab Rasulullah s.a.w. berpoligami, hikmah di sebalik poligami Rasulullah s.a.w., poligami di kalangan para Sahabat dan Tabi’in sehingga wujudnya undang-undang poligami pada zaman moden serta tinjauan dari perspektif al-Qur’an terhadap perkara pokok yang diperbincangkan. Contoh–contoh implimentasi poligami di dunia turut dimuatkan bagi memantapkan penghujahan bagi perkara tersebut. Selain itu, bab ini juga akan membincangkan pendapat sarjana barat terhadap pengharaman poligami di beberapa negara di dunia.

Bab 3 – Pengaruh Bahasa Arab Dalam Pendalilan Hukum Berpoligami 



Bab ini menumpukan kepada sebab-sebab penurunan ayat ketiga dari surah al-Nisa’ yang menceritakan tentang fakta yang sebenarnya tentang sebab Allah menurunkan ayat poligami. Selepas itu pengkaji akan menerangkan tafsiran ayat poligami tersebut dari aspek-aspek bahasa dan penetapan hukum secara khusus dari kacamata cendiakawan Islam dari pelbagai disiplin ilmu yang terdiri daripada ulama bahasa dan mufassirin seperti; imam al-Tabari, imam Ibn Kathir, imam Abu Hayyan al-Andalusi, imam al-Alusi dan sebagainya. Dalam hal tersebut, pengkaji akan menganalisis cara fuqaha membuat penetapan hukum poligami dengan mengambilkira aspek-aspek bahasa dan hujah dari mazhab-mazhab Fiqh. Pengkaji juga turut memuatkan konsep keadilan mengikut jumhur ulama dan hikmah di sebalik pengharusan poligami bagi merungkai permasalahan hukum poligami. Selain itu pengkaji akan mengupas pentafsiran ayat poligami dari perspektif feminisme dan orientalis barat. Selain itu pengkaji juga akan menganalisa hujah Sister in Islam dalam konteks pentafsiran ayat poligami dan  hikmah di sebalik keharusan poligami dalam perspektif Islam. 

Bab 4 – Aplikasi Poligami Di Malaysia


Bab ini menfokuskan kepada kesan-kesan daripada pengaruh bahasa Arab terhadap aplikasi poligami di Malaysia dari aspek perlaksanaan undang-undang, statistik dan peratusan poligami dalam institusi kekeluargaan serta meninjau sejauhmana pengaplikasian poligami di Malaysia selaras dengan tuntutan syariat.

Bab 5 – Rumusan dan Cadangan


Bab ini mengandungi intipati daripada perbincangan dalam bab–bab lalu yang merangkumi rumusan dan cadangan yang dikemukakan hasil daripada kajian yang telah dijalankan serta menjadi penutup kepada kajian ini.

BAB KEDUA

POLIGAMI DARI PERSPEKTIF SEJARAH

2.1 PENDAHULUAN


Kebanyakan golongan wanita pada masa kini mempunyai persepsi negatif terhadap poligami kerana mereka beranggapan ia akan mengundang masalah dalam rumah tangga mereka. Perkara ini semakin menjadi kritikal apabila sebahagian mereka menolak poligami secara mutlak. Oleh yang demikian, umat Islam digalakkan memahami terlebih dahulu konsep dan sejarah poligami dalam konteks yang lebih luas.  


Dalam bab ini pengkaji akan membentangkan definisi poligami dari perspektif literal dan terminologi Islam serta membincangkan fakta-fakta sejarah poligami secara khusus bermula dari zaman sebelum kedatangan Islam sehingga zaman kedatangan Islam yang dibawa oleh Rasulullah s.a.w. Dalam hal ini, pengkaji akan menerangkan sejarah perkahwinan, isteri-isteri Rasulullah s.a.w. secara kronologi, sebab-sebab Rasulullah s.a.w. berpoligami dan hikmah poligami Rasulullah s.a.w. bagi menangkis dakwaan golongan orientalis barat dan pandangan negatif mereka terhadap amalan poligami yang diaplikasikan oleh Rasulullah s.a.w.


Selain itu, pengkaji akan turut membincangkan aspek poligami yang wujud pada zaman para Sahabat Rasulullah s.a.w., para Tabi’in r.a. sehinggalah aplikasi poligami yang diaplikasi oleh masyarakat di seluruh pelusuk dunia pada zaman moden ini. Dalam hal ini, pengkaji akan meneliti fakta sejarah di timur dan barat dalam menganalisa negara-negara yang mengamalkan poligami.

2.2 KONSEP POLIGAMI


Poligami dalam pengertian umum diertikan dengan beristeri lebih daripada satu tanpa mempunyai had dan syarat yang tertentu. Walau bagaimanapun poligami mempunyai pengertian khusus dari sudut bahasa dan istilah syarak.

Dalam istilah bahasa Arab, poligami merujuk kepada dua perkataan; “Ta’addud” yang berasal dari kata dasar “Ta’addada”, yang bererti; berbilang–bilang atau lebih banyak bilangannya dan “Zawjat” pula adalah kata nama yang berasal dari kata dasar “Zawwaja” yang bererti; mencantumkan antara dua benda atau memperkahwinkan seorang lelaki dengan seorang wanita.
 

Manakala perkataan “Zawjat” merupakan kata jamak bagi “Zawjat” yang bererti isteri-isteri dan apabila digabungkan perkataan tersebut “Ta’addud Zawjat” akan membawa erti isteri yang ramai atau berbilang-bilang.

Dalam bahasa Yunani pula, poligami berasal daripada dua perkataan iaitu; poly atau polos yang bererti banyak dan gamein atau gamos yang bermaksud kahwin, perkahwinan
 atau suatu budaya masyarakat yang mempunyai lebih daripada satu isteri pada satu-satu masa.
 Oleh itu, poligami dari aspek bahasa boleh didefinisikan sebagai satu perkahwinan yang lebih daripada seorang wanita pada satu masa. 

Selain itu, poligami juga boleh dibahagikan kepada poliandri dan poligini. Poliandri adalah perkahwinan seorang wanita dengan lebih daripada seorang lelaki.
 Ia juga tidak diakui sah oleh Islam walaupun ianya wujud dan diamalkan oleh sebahagian masyarakat dunia seperti masyarakat di Tibet dan Afrika kerana poliandri banyak menimbulkan pelbagai keburukan terhadap masyarakat yang mengamalkannya. Manakala poligini
 pula adalah perkahwinan seorang lelaki dengan lebih daripada seorang wanita. Poligami dan poligini mempunyai makna yang sama tetapi penggunaan istilah poligami lebih meluas pada zaman sekarang dan sama juga dari segi hukum dalam Islam tetapi yang diharuskan adalah bukan secara mutlak bahkan terhad kepada empat orang sahaja. 

Seterusnya, lawan bagi poligami adalah monogami yang ditakrifkan sebagai amalan berkahwin dengan seorang wanita sahaja pada sesuatu masa
 iaitu suatu fakta atau budaya suatu masyarakat yang mempunyai hubungan seksual hanya dengan seorang pasangan pada sesuatu masa.
 Secara umumnya, monogami terbahagi kepada dua bentuk iaitu monogeni iaitu perkahwinan antara seorang lelaki dengan seorang wanita dan monoandri iaitu perkahwinan antara seorang wanita dengan seorang lelaki. Namun dalam kajian ini penulis akan hanya menyentuh tentang dasar dan pelaksanaan poligami sahaja.

Secara terminologi, poligami adalah perkahwinan yang lebih dari satu. Namun dalam Islam, ia menjurus kepada perkahwinan yang lebih daripada satu dengan batasan yang tertentu, umumnya dibolehkan hanya sampai empat orang wanita sahaja. Meskipun demikian sebahagian golongan seperti ahli Zahiri dan Shi’ah memahami ayat tentang poligami dengan batasan lebih dari empat atau bahkan lebih dari sembilan isteri. Perbezaan ini timbul berpunca daripada cara mereka memahami dan mentafsirkan ayat ketiga daripada surah al-Nisa’, sebagai dasar penetapan hukum poligami. Perbezaan pentafsiran ayat poligami ini akan diterangkan di dalam bab yang berikutnya. Firman Allah s.w.t. : 

﴿وَإِنْ خِفْتُمْ أَلاَّ تُقْسِطُوا فِي اليَتاَمَى فَانْكِحُوا مَا طَابَ لَكُمْ مِن النِّسآءِ مَثْنَى وَثُلاَثَ وَرُبَاعَ فَإِنْ خِفْتُمْ أَلاَّ تَعْدِلُوا فَوَاحِدَةً أَوْ مَا مَلَكَتْ أَيْمَانُكُمْ ذَلِكَ أَدْنَى أَلاَّ تَعُوْلُوا﴾
 
Maksudnya : 
“Dan jika kamu takut tidak akan dapat berlaku adil terhadap (hak-hak) perempuan yang yatim (bilamana kamu mengahwininya), maka kahwinilah wanita-wanita (lain) yang kamu senangi; dua, tiga atau empat. Kemudian jika kamu takut tidak akan dapat berlaku adil, maka (kahwinilah) seorang sahaja, atau hamba–hamba wanita yang kamu miliki. Yang demikian itu adalah lebih dekat (untuk mencegah) kepada tidak berbuat aniaya”.

Pengertian ayat di atas membuktikan bahawa poligami bukanlah satu peraturan perkahwinan yang dibawa oleh agama Islam ataupun direka-reka oleh nabi Muhammad s.a.w. tetapi ia adalah satu tradisi turun-temurun orang Arab sendiri. Di tengah-tengah masyarakat yang sedang bergelumang dengan poligami kotor, datanglah Islam dengan peraturan yang sihat dan sesuai dengan semulajadi manusia untuk seluruh umat manusia.

Pengertian itu juga jelas menunjukkan bahawa peraturan agama Islam datang melalui jalan tengah yang dipersetujui umum. Islam tidak mengharamkan poligami dan tidak pula mengharuskan secara mutlak. Tetapi Islam datang dengan menentukan syarat-syarat yang membolehkan poligami dan membataskan bilangannya kepada empat orang sahaja. Namun syarat-syarat ini sukar dipenuhi oleh generasi masa kini kerana kurangnya penghayatan terhadap ayat tersebut.

Berdasarkan pengamatan pengkaji terhadap takrifan poligami ini, terdapat beberapa pendapat yang mengatakan bahawa pemakaian istilah poligami adalah lebih luas merangkumi golongan lelaki dan wanita yang telah bertapak pada zaman sebelum kedatangan Islam lagi. Namun istilah poligami yang digunapakai pada masakini adalah khusus bagi seorang lelaki yang mempunyai lebih daripada seorang isteri pada satu-satu masa tertentu.

2.3 POLIGAMI SEBELUM KEDATANGAN ISLAM


Dalam pembahasan masalah poligami ini, kita perlu menelusuri kronologi sejarah peradaban manusia bagi mengetahui apakah konsep poligami ini dilahirkan hanya oleh hukum Islam atau telah dikenal sejak manusia mendiami planet bumi lagi. Fakta-fakta sejarah telah membuktikan bahawa poligami telah lama dipraktikkan sebelum kedatangan Islam. Contohnya, pada zaman sebelum dan selepas nabi Musa a.s., amalan poligami telah dipraktikkan oleh orang-orang Yahudi. Bahkan pintu poligami terbuka tanpa ada batasannya dan syarat-syarat yang tertentu. 

Dalam kitab suci Talmud Bayt al-Maqdis menyatakan bahawa setiap orang tidak boleh berkahwin lebih daripada beberapa orang perempuan yang ia sanggup memeliharanya. Para ulama mereka yang dikenali sebagai “rabbi-rabbi” kemudiannya menetapkan syarat berpoligami adalah tidak lebih dari empat orang wanita. Namun, di kalangan orang ramai seperti kaum Karait berbeza pendapat dengan mereka dan tidak mahu mengikut fatwa yang ditetapkan itu. Mereka suka menyimpan wanita lebih daripada yang ditetapkan mengikut kemahuan dan kesanggupan peribadi tanpa batas.
 

Manakala dalam Kitab Perjanjian Lama (Taurat) mulai dari nabi Ibrahim a.s yang dianggap oleh orang Yahudi dan orang Islam sebagai bapa para nabi telah mengaplikasikan poligami dengan menikahi Siti Hajar dan Siti Sarah. Sejarah juga menunjukkan bahawa nabi Daud a.s. memiliki 300 orang isteri, sama ada yang menjadi isteri secara rasmi atau tidak rasmi yang diantaranya bernama Abigail dan Mikhail. Manakala nabi Sulaiman a.s. dikatakan mempunyai 700 isteri bangsawan dan tiga ratus gundik yang mana mereka ini berbangsa Moab, Amom, Edom, Sidon dan Het.
 Ini semua menunjukkan bahawa poligami itu telah berlaku sejak dari zaman para anbia’ sebelum kedatangan nabi Muhammad s.a.w.

Mengikut pendapat Dr. Ahmad ‘Ali Taha Rayyan
, ajaran kristian kuno yang diajarkan di pantai-pantai Galilea, mulai menerangi seluruh dunia Romawi. Pengaruh masyarakat Esseni yang berpegang dengan ajaran Nasrani
 semakin mendapat perhatian setelah mengadaptasi konsep berpoligami. Meskipun, nabi Isa a.s. dari Nazareth
 mencela cara hidup perkahwinan yang berasaskan poligami tetapi baginda tidak pernah melarang dengan tegas pelaksanaannya dalam setiap keadaan.

Rentetan dari itu, maka masyarakat Romawi di zaman purbakala hinggalah ke zaman pertama pemerintahan Kaisar (awal abad keempat), amalan poligami diterima sebagai satu adat atau kebiasaan yang halal. Kebanyakan pemerintah Kaisar memiliki ramai isteri. Apabila poligami telah diaplikasi di kalangan pemerintah yang melambangkan ketuhanan, ramai orang yang menganggapnya sebagai perbuatan suci. Bahkan Kaisar Valen Tinianus II telah mengeluarkan peraturan memperkenankan semua warganegara mengahwini beberapa orang wanita jika mereka mahu.
 

Begitu juga tidak terdapat bukti dari sejarah gereja pada zaman pemerintahan kerajaan Romawi yang secara jelas menghalang masyarakat mereka dari berpoligami. Terdapat juga di dalam risalah Paulus kepada Taymusaus yang mengandungi keizinan berpoligami iaitu terdapat pernyataan bahawa secara lazimnya seorang lelaki menikahi seorang wanita sahaja dan uskup (pemuka agama) juga beristeri seorang sahaja.
 Ini bermaksud lazimnya lelaki mempunyai satu isteri sahaja selain daripada uskup. Namun kaum lelaki dibolehkan mempunyai lebih dari seorang isteri dengan syarat mendapat keizinan terlebih dahulu.

Poligami sebenarnya terkenal dan tidak menjadi halangan di kalangan masyarakat kristian (Masehi) untuk mengaplikasikannya kerana istilah poligami tidak tercatat di dalam kitab Perjanjian Baru (Injil). Lantaran itu, Westermark, pakar dalam sejarah evolusi perkahwinan, telah berkata: “Sesungguhnya poligami telah diiktiraf oleh gereja sehingga kurun ke-17… Poligami sering berlaku di dalam keadaan tertentu, tetapi tidak dicatat oleh gereja atau kerajaan…”
 Namun sistem poligami ini ditolak oleh pihak gereja dan penganut agama kristian masa kini kerana mereka dipengaruhi oleh warisan agama paganisme
. Perkara ini diakui oleh ahli sosiologi barat seperti; Hobbers, Heler dan Jean Bourge.
 Daripada kenyataan ini kita dapati wujudnya pertentangan pendapat di kalangan sarjana barat, pihak gereja dan kitab Perjanjian Baru (Injil).  

Menurut kitab Mahabharata
, sejarah peradaban masyarakat Hindu purbakala juga tidak menafikan poligami. Hatta mereka melakukannya dengan meluas sejak zaman Bahari serta diikuti masyarakat Median, Babilon, dan Assiria. Mereka beranggapan seorang Brahman yang berkasta tinggi boleh mengahwini wanita sebanyak mana yang disukai seperti yang dilakukan oleh masyarakat Bani Israel dan Fir’au:n pada zaman nabi Musa a.s.
 

Dalam peradaban Cina pula terdapat satu tradisi berbilang isteri yang dikenali sebagai gundik, iaitu satu tradisi yang membolehkan seorang suami mempunyai perempuan-perempuan lain secara simpanan di samping isteri-isteri yang sah. Tradisi ini berkembang kerana faktor kepercayaan mereka yang menggalakkan beranak ramai untuk menyukakan nenek moyang mereka yang akan berbangga dengan adanya keturunan yang ramai.

Manakala bagi bangsa Parsi pula beranggapan bahawa sesiapa yang dapat berkahwin lebih daripada seorang akan mendapat ganjaran pahala yang berlipat kali ganda di akhirat kelak. Bagi mereka peraturan perkahwinan tidak ada yang boleh dihormati dan mereka bebas berkahwin dengan kapasiti yang besar serta memiliki sejumlah besar perempuan simpanan.

Dengan tersebar luasnya implementasi poligami ini, maka bangsa-bangsa yang lain seperti bangsa Ibrani, Casilia dan Arab Jahiliah turut mengamalkannya yang kemudiannya melahirkan sebahagian besar penduduk yang menghuni negara-negara seperti Rusia, Poland dan Yugoslavia. Tidak ketinggalan di sini ialah masyarakat Jerman dan Saxon yang kemudiannya melahirkan sebahagian besar penduduk yang menghuni negara-negara seperti Jerman, Belanda, Denmark, Sweden, Norway dan lain-lain.

Sebelum Islam lahir pada tahun 610 Masihi, peradaban manusia di penjuru dunia sudah mengaplikasi poligami, bahkan secara meluas mempraktikkannya dan menjadikannya sebagai sebahagian daripada bentuk kehidupan yang normal sehingga ketika itu sukar sekali menemukan bentuk perkahwinan monogami, termasuk masyarakat Arab yang terkenal di zaman jahiliyah. 

Poligami yang berlangsung di zaman jahiliyah tidak mempunyai batasan, sama ada dalam hal jumlah isteri mahupun syarat keadilan. Contohnya, seorang lelaki dibenarkan memiliki bukan sahaja empat isteri, tetapi ratusan isteri. Malahan sebahagian masyarakat jahiliyah pernah mengenal dan mengadaptasi perkahwinan yang berbentuk poliandri dalam kehidupan mereka. Mengikut pandangan Imam al-Tabari:
; pernikahan yang berbentuk poliandri ini boleh diklasifikasikan kepada beberapa bentuk
, iaitu:

1. Pernikahan seorang wanita dengan lelaki masyarakat jahiliyah yang tidak lebih daripada sepuluh orang. Apabila ada beberapa lelaki yang bersaudara, mereka menikahi seorang wanita dan mencampurinya secara bergantian. Apabila berlaku kehamilan daripada percampuran itu dan selepas melahirkan; maka wanita tersebut akan memaklumkan perkara tersebut kepada mereka. Kemudian wanita berkenaan akan menamai anaknya dengan lelaki pilihannya.

2. Pernikahan prostitusi; iaitu dengan mengahwini beberapa lelaki tanpa ada had dan batasan. Wanita tersebut akan mengumpul lelaki sebanyak mungkin. Kemudian menggauli dan melayani kehendak mereka. Golongan wanita yang mempraktikkan amalan ini biasanya akan mengibarkan bendera di pintu rumahnya untuk membezakan mereka dengan wanita yang lain.

3. Pernikahan al-Istibdha:’ (perkahwinan yang mirip dengan jual-beli) iaitu seorang suami membiarkan isterinya digauli oleh seorang lelaki untuk masa tertentu dengan harapan memperolehi keturunan yang berkualiti melalui lelaki pilihannya. Apabila isterinya hamil, hubungan tersebut akan dihentikan dengan segera. Contohnya, seorang suami berkata kepada isterinya: “Jika kamu telah selesai berpantang, pergilah kepada si fulan dan mintalah dia untuk menggauli kamu supaya kita mendapat anak dari dia”.

4. Perkahwinan dengan kaedah tukar–menukar, seperti sistem barter (pertukaran barang dagangan). Aplikasi yang diamalkan oleh seorang lelaki dengan mengatakan kepada lelaki yang lain: “Berilah kesempatan kepada saya untuk menggauli isteri kamu, dan kamu juga dipersilakan untuk menggauli isteri saya.” Daripada kenyataan ini, maka golongan wanita adalah diibaratkan seperti barang dagangan yang dapat diperjualbeli. 

5. Kepala suku bangsa Jadis (bangsa Arab Jahiliyah) akan memaksa seorang lelaki untuk berzina dengan anaknya sebelum malam pertamanya.


Secara umumnya, Islam adalah agama fitrah yang mengiktiraf pelbagai keperluan dan kehendak manusia dalam hidup berpasangan. Berasaskan kepada keadaan inilah, Islam membenarkan poligami yang merupakan amalan masyarakat turun temurun sejak sebelum kedatangan Islam lagi. Kebanyakan mereka memiliki lebih daripada empat orang isteri. Walaubagaimanapun, setelah kedatangan Islam pada zaman Nabi Muhammad s.a.w. pola pemikiran masyarakat telah berubah selepas disyariatkan poligami di dalam al-Qur’an yang membataskan jumlah isteri. 

2.4 POLIGAMI NABI MUHAMMAD S.A.W.


Nabi Muhammad s.a.w. merupakan Khatimun Nabiyyin yang membawa risalah Islam bagi melakukan perubahan dasar secara total dan radikal terhadap masyarakat Jahiliyah yang mengaplikasikan poligami dan poliandri tanpa mempunyai sifat kemanusiaan terhadap golongan wanita. Meskipun Nabi Muhammad s.a.w. hidup dalam lingkungan tradisi masyarakat berpoligami, namun baginda menikahi Siti Khadijah binti Khuwailid ketika berusia 25 tahun. Mas kahwin daripada nabi Muhammad s.a.w. sebanyak 20 bakrat dan upacara perkahwinan diadakan oleh ayahnya Khuwailid. Riwayat lain menyatakan, upacara itu dilakukan oleh saudaranya Amr bin Khuwailid.

Hakikat yang sebenarnya, perkahwinan Rasulullah s.a.w. dengan seorang isteri yang dilimpahi dengan penuh kebahagiaan itu berlangsung selama 28 tahun; iaitu 17 tahun dijalani sebelum kerasulan (قَبْلَ الْبِعْثَةِ) dan 11 tahun sesudahnya (بَعْدَ الْبِعْثَةِ).
 Kebahagiaan pasangan ini menjadi inspirasi bagi seluruh umat Islam seantero dunia. Ketika itu Siti Khadijah berusia 40 tahun; iaitu 15 tahun lebih tua daripada baginda. Hanya dengan Siti Khadijah inilah Baginda menghabiskan usia muda dan kedewasaannya sehingga baginda berusia 50 tahun (3 tahun sebelum Hijrah).

Tiga tahun berlalu dari wafatnya Saidatina Khadijah, Rasulullah s.a.w. menghadapi tanggungjawab besar dalam mengembangkan syiar Islam ke Yathrib dan juga ke luar semenanjung tanah Arab. Kondisi masyarakat yang bersuku-suku pada zaman tersebut, menuntut Rasulullah s.a.w. menjalin komunikasi yang luas dengan berbagai suku agar dapat mendukung perjuangan baginda, dan perkahwinan merupakan alat komunikasi yang strategis.
 

Tambahan pula, pada zaman tersebut, peperangan antara orang Islam dan orang musyrik sering berlaku dan yang terlibat di dalam peperangan tersebut adalah kaum lelaki. Disebabkan itulah kaum lelaki semakin berkurangan dan nasib kaum wanita tidak terbela. Melalui kekurangan inilah yang timbul suatu kesedaran dan sikap masyarakat supaya digalakkan berkahwin lebih daripada seorang bagi memperimbangkan anggota umat Islam.
 Demikianlah Rasulullah s.a.w. kemudiannya melaksanakan poligami demi memperkembangkan syiar Islam. 

Dari kacamata masyarakat Arab ketika itu, Rasulullah s.a.w. sangat layak berpoligami. Semua syarat-syarat poligami dimiliki oleh Baginda; iaitu mampu berlaku adil terhadap kesemua isteri yang dikahwininya, berketurunan tokoh Quraisy terkemuka, simpatetik dan berwajah rupawan, tokoh masyarakat yang disegani dan pemimpin agama yang berkarisma.

2.4.1 Isteri-isteri Rasulullah s.a.w. 

Mengikut pendapat ulama yang muktabar dan ahli sejarawan Islam seperti Imam Ibn Jarir al-Tabari, Ibn Hisham
 dan Ibn Ishaq
, bilangan para isteri Rasulullah s.a.w. adalah seramai tiga belas orang. Sebelas daripada mereka hidup bersama Rasulullah s.a.w. dan dua lagi dikembalikan kepada keluarga mereka semula setelah diberikan mut’ah dan hak mereka.


Kesebelas Ummahat al-Mukminin
 tersebut mengikut urutan kronologi adalah Siti Khadijah binti Khuwailid, Saudah binti Zam’ah, Aisyah binti Abu Bakr, Hafsah binti Umar ibn al-Khattab, Zainab binti Khuzaimah, Hindun Ummu Salamah binti Abu Umayyah, Juwayriyah binti Harith, Zainab binti Jahsy al-Asadiyah, Safiyyah binti Huyay bin Akhtab, Ummu Habibah Ramlah binti Abu Suffian dan Maimunah binti Harith. Manakala dua orang yang dikembalikan kepada keluarga mereka semula ialah Asma’ binti Nu’man al-Kindiyat dan ‘Amrat binti Zaid al-Kilabiyyat.


Kesemua isteri-isteri Rasulullah s.a.w. adalah Ummahat al-Mukminin yang memainkan peranan penting dalam usaha penyebaran dakwah dan merupakan tulang belakang Rasulullah s.a.w. dalam usaha merealisasikan misi dan visi Baginda. Pada masa yang sama mereka merupakan isteri mithali dan contoh yang baik bagi seluruh umat Islam seantero dunia sebagaimana firman Allah Taala: 

﴿النَّبِيُّ أَوْلى بِالْمُؤْمِنِيْنَ مِنْ أَنْفُسِهِمْ وَأَزْوَاجُهُ أُمَّهَاتُهُمْ﴾

Maksudnya: 
“Nabi itu lebih utama kepada kaum mu’min daripada diri mereka sendiri, dan isteri-isterinya adalah (sebagai) ibu-ibu mereka”.

a. Khadijah binti Khuwailid

Saidatina Khadijah adalah seorang perempuan bangsawan Quraisy dan seorang hartawan.  Ketika berkahwin dengan Rasulullah s.a.w, beliau berusia 40 tahun dan Baginda ketika itu berusia 25 tahun. Beliau merupakan isteri nabi Muhammad s.a.w. yang pertama. Sebelum berkahwin dengan baginda, beliau pernah menjadi isteri kepada Atiq bin Abid dan Abi Halah bin Malik dan telah mempunyai empat anak, dua dengan suaminya yang bernama Atiq, iaitu Abdullah dan Jariyah, dan dua dengan suaminya Abu Halah iaitu Hindun dan Zainab.


Selama bersama Khadijah, Rasulullah s.a.w. tidak pernah berkahwin dengan perempuan lain sehinggalah Khadijah meninggal dunia ketika berusia 65 tahun pada tahun ke 10 kerasulan. Hasil daripada perkahwinan ini Rasulullah s.a.w. dikurniakan 6 orang anak, dua orang putera dan empat orang puteri. Mas kahwin daripada nabi Muhammad s.a.w. sebanyak 20 bakrah dan upacara perkahwinan diadakan oleh ayahnya Khuwailid.
 Riwayat lain menyatakan, upacara itu dilakukan oleh saudaranya Amr bin Khuwailid.

b. Saudah binti Zam’ah 

Wanita pertama yang dinikahi Rasulullah s.a.w. selepas saidatina Khadijah ialah Saudah binti Zam`ah al-Ami:riyyat al-Quraysiyyat yang berumur 65 tahun, sedangkan Rasulullah s.a.w. ketika itu berusia 54 tahun. Rasulullah s.a.w. mengahwini Saudah binti Zam`ah pada 11 Jamadilawal tahun ke-10 kerasulan demi melindungi wanita tua itu dari terlantar dan mengalami tekanan dari ahli keluarganya yang masih musyrik. Acara perkahwinan dilakukan oleh Salit bin Amr.
 Riwayat lain menyatakan upacara dilakukan oleh Abu Hatib bin Amr. Mas kahwinnya ialah 400 dirham.



Sebahagian riwayat menyebutkan beliau adalah seorang wanita tua yang berusia 72 tahun. Suaminya, Sakran bin ‘Amr bin ‘Abd Syams meninggal di Etiopia (dahulu dikenali negara Habsyah), sehingga beliau terpaksa kembali ke Mekah menanggung beban kehidupan bersama anak-anaknya dengan risiko dipaksa murtad. Sebahagian riwayat juga menyatakan sebab Rasulullah s.a.w mengahwini Saudah binti Zam`ah adalah sebagai membalas budi atas jasa suaminya, Sakran bin Amar, sahabat yang menyertai Rasulullah s.a.w dalam perjalanan hijrah ke Habsyah.

c. Aisyah binti Abu Bakr 


Setelah Saudah, Rasulullah s.a.w menikahi Aisyah binti Abu Bakr pada bulan Syawal di dalam tahun pertama penghijrahan Rasulullah s.a.w. ke kota Madinah. Beliau adalah satu-satunya isteri yang perawan dan masih muda, bahkan terlalu muda. Pada masa itu mengahwini kanak-kanak belum dikategorikan sebagai tindakan yang melanggar hak kanak-kanak (child abuse). Aisyah adalah puteri saidina Abu Bakr r.a baru berusia enam tahun ketika bernikah dengan Rasulullah s.a.w. tetapi bercampur sebagai suami isteri tiga tahun kemudiannya. Upacara pernikahan dilakukan oleh ayahnya Abu Bakar dengan mas kahwin 400 dirham.

Pada umumnya perkahwinan Nabi Muhammad s.a.w. dengan Saidatina Aisyah r.a. mempunyai dua tujuan besar: pertama, untuk merapatkan lagi hubungan persaudaraan dan perjuangan antara Nabi Muhammad s.a.w. dengan Saidina Abu Bakar r.a. sebagai sahabatnya yang paling setia. Saidina Abu Bakar r.a boleh dikatakan seorang yang perlu berada di sampingnya pada setiap waktu. Perkahwinan itu akan dapat menghilangkan keseganan dan kekakuan Abu Bakar r.a. terhadap Nabi Muhammad s.a.w. dan menambahkan kelancaran pergaulan serta mengeratkan perhubungan di antara mereka. Kedua, adalah kerana untuk membela Aisyah r.a yang merupakan anak sahabatnya, Abu Bakar r.a. daripada terlepas ke tangan orang musyrik yang seringkali mengambil kesempatan terhadap anak-anak gadis Islam dan seterusnya dapat mempertahankan kedaulatan Islam daripada serangan musuh.
  

d. Zainab binti Khuzaimah 


Zainab binti Khuzaimah merupakan seorang wanita yang terkenal dengan gelaran “Ummul Masakin” (ibu orang-orang miskin) kerana sifat dan keperibadian beliau sebagai seorang perempuan yang penyayang, pemurah dan budiman terutama kepada orang-orang miskin dan golongan yang memerlukan pertolongan seperti memberi makanan dan pakaian kepada mereka. Beliau adalah janda kepada Abdullah bin Jahsy yang gugur dalam peperangan Uhud pada tahun ketiga Hijrah.
 Lantaran itu tiada seorang pun dari kaum muslimin ketika itu yang berminat untuk mengahwininya.

Maka Nabi Muhammad s.a.w. pun menikahinya pada tahun ketiga Hijrah demi membela nasibnya yang kematian suami dalam mengembangkan dan menegakkan agama Allah. Namun kehidupan mereka sebagai suami isteri tidak begitu lama. Selepas tiga bulan kemudian, Zainab meninggal dunia.

e. Hafsah binti Umar ibn al-Khattab


Hafsah merupakan puteri Saidina Umar bin al-Khattab r.a. Ketika suaminya, Khunais bin Hudhafah al-Sahmiy syahid di dalam peperangan Badar, ayahnya merasa sedih melihat anaknya hidup sendirian, maka ia menawarkan puterinya kepada Saidina Abu Bakr r.a. tetapi ditolak. Maka tawaran diajukan kepada Saidina Uthman bin Affan r.a., lalu beliau pun diam. Selepas itu, Saidina Umar r.a mengadu kesedihannya kepada Rasulullah s.a.w. yang kemudian bersedia menikahi Hafsah r.a. pada tahun ketiga Hijrah demi persahabatan dan demi tidak membezakan Saidina Umar r.a. dengan sahabat baginda; Saidina Abu Bakr r.a. yang sebelum ini telah dinikahi puterinya, iaitu Saidatina Aisyah r.a.

f. Hindun Ummu Salamah binti Abu Umayyah 


Nama sebenar beliau ialah Hindun binti Abu Umayyah r.a. Beliau digelar Ummu Salamah kerana mempunyai anak yang bernama Salamah hasil perkahwinannya dengan sahabat rasulullah s.a.w. yang bernama Abdullah bin Abd al-Asad atau dikenali sebagai Abdullah al-Makhzumi yang juga sepupunya yang cedera teruk dan syahid dalam peperangan Uhud.
 

Di peringkat permulaan, beliau menolak lamaran Rasulullah s.a.w. kerana menyedari usia tuanya sebagaimana beliau telah menolak lamaran Saidina Abu Bakr al-Siddiq dan Saidina Umar al-Khattab r.a., tetapi akhirnya, pada tahun keempat Hijrah beliau bersedia menerima lamaran Rasulullah s.a.w. dengan mas kahwin sebuah tilam dan mangkuk dari sebuah pengisar tepung bagi memberi penghormatan terhadap Rasulullah s.a.w. dan demi anak-anaknya.


Menurut sesetengah riwayat pada waktu Rasulullah s.a.w. melamar Ummu Salamah, beliau menjawab, “Aku ini seorang perempuan yang sudah tua, menjadi ibu kepada anak-anak yatim dan saya sangat cemburu”.  Kata-kata itu disambut oleh Rasulullah s.a.w. dengan menjawab, “Tentang perkataanmu: aku ini seorang perempuan yang sudah tua, aku jawab: aku lebih tua daripada kamu dan tidak akan tercela seorang yang kahwin dengan seorang laki-laki yang lebih tua daripadanya. Tentang perkataanmu: aku ini menjadi ibu anak-anak yatim, aku jawab: anak-anak yatim itu tanggungan Allah dan RasulNya. Tentang perkataanmu: aku ini seorang perempuan yang sangat cemburu, aku jawab: aku doakan kepada Allah mudah-mudahan Dia melenyapkan sifat yang demikian daripadamu”.

g. Juwayriyah binti Harith


Juwayriyah binti Harith r.a. adalah puteri kepada Harith bin Dhirar, ketua suku kaum Bani Musthaliq yang merancang dan mengumpul bala tenteranya untuk memerangi Nabi Muhammad s.a.w. dalam peperangan al-Muraysi'. Namun dengan perancangan yang teratur di bawah kepimpinan Nabi Muhammad s.a.w. Bani al-Mustaliq telah tewas dan Juwairiyah telah ditawan oleh Thabit bin Qais bin al-Syammas al-Ansari.
 

Di dalam kem tawanan perang, beliau memohon supaya dibebaskan tetapi Thabit menghendaki beliau membayar sebanyak 9 tahil emas. Lalu beliau mengadu kepada nabi Muhammad s.a.w. Kemudian baginda s.a.w. membayar jumlah tersebut dan menikahinya pada bulan Sya’ban tahun kelima Hijrah, setelah beliau memeluk Islam sambil memerdekakannya dengan harapan kaum muslimin dapat membebaskan para tawanan yang mereka tawan, dan mencapai hasil seperti yang diharapkan.
 

Lebih kurang 100 orang tawanan Bani Musthaliq dibebaskan oleh kaum muslimin kerana tidak mahu memperhambakan orang yang mempunyai ikatan perkahwinan dengan Baginda. Sejurus selepas itu semua tawanan yang dibebaskan memeluk agama Islam. Saidatina ‘Aisyah pernah berkata, “Saya belum pernah mengetahui seorang perempuan yang banyak berkat kebaikannya kepada kaumnya lebih daripada Juwairiyah”.
 Kata-kata itu membuktikan perwatakan mulia dan sifat terpuji yang dimiliki oleh Juwairiyah. 

h. Zainab binti Jahsy al-Asadiyah


Zainab binti Jahsy al-Asadiyah r.a adalah puteri Umaima binti Abdul Muttalib, sepupu Rasulullah s.a.w. dan dibesarkan dibawah asuhan baginda. Maka dengan demikian beliau seperti puteri baginda atau seperti adiknya sendiri. Rasulullah s.a.w. sudah mengenali Zainab sejak dari mula kelahirannya, sebagai bayi yang masih merangkak hingga menjelang gadis remaja dan dewasa.
 

Seterusnya beliau dinikahkan dengan bekas anak angkat Rasulullah s.a.w; Zaid ibn Harithah r.a. Namun, rumahtangga mereka tidak bahagia sehingga mereka bercerai dan sebagai penanggungjawaban pernikahan itu, Rasulullah s.a.w menikahinya pada bulan Zulkaedah tahun kelima Hijrah atas perintah Allah Taala bersaksikan al-‘Abbas bin Abd Muttalib dengan maskahwin sebanyak 400 dirham, sekaligus membatalkan adat Jahiliyah yang menganggap anak angkat sebagai anak kandung dan isteri anak angkat seperti menantu sendiri.
 Perintah ini menjelaskan bahawa anak angkat tiada hubungan darah dengan bapa angkat dan kedudukannya berbeza dengan anak kandung. 



Di samping itu, perkahwinan tersebut dapat menyelamatkan maruah Zainab yang diceraikan oleh Zaid. Ini kerana Zaid merupakan bekas seorang hamba yang mana sudah tentu masyarakat akan memandang rendah kepada beliau yang menjadi janda kepada bekas hamba. Oleh yang demikian, Rasulullah s.a.w. memberi maksud yang tersirat di sebalik perkahwinan tersebut dengan menghapuskan sistem kasta berdasarkan keturunan. Ini membuktikan bahawa manusia itu tiada berbeza di antara yang merdeka dan hamba. 

i. Safiyyah binti Huyay bin Akhtab


Safiyyah binti Huyay r.a adalah puteri kepada Huyay bin Akhtab, ketua puak Bani Quraizah iaitu dari keturunan Nabi Harun a.s. Dalam peperangan Khaibar, Bani Quraizah tewas dalam pengepungan yang dilakukan oleh Rasulullah s.a.w. Suaminya yang merupakan seorang Yahudi telah mati dan Safiyyah telah ditawan.

Dalam satu rundingan setelah dibebaskan, Safiyyah diberi pilihan sama ada kembali kepada keluarganya atau tinggal bersama Rasulullah s.a.w. Maka Safiyyah r.a memilih untuk menjadi isteri dan tinggal bersama Rasulullah s.a.w. Perkahwinan tersebut telah berlangsung pada bulan Muharram tahun ketujuh Hijrah. Mengikut sebahagian pendapat, Safiyyah meriwayatkan 10 hadis dan meninggal dunia dalam bulan Ramadhan tahun ke-50 Hijrah.
 Sebahagian riwayat pula mengatakan beliau meninggal dunia pada tahun ke-52 Hijrah. Kemudian beliau dikebumikan di al-Baqi’.

j. Ummu Habibah Ramlah binti Abu Suffian

Nama sebenar beliau ialah Ramlah binti Abi Sufyan r.a., puteri Abu Sufian bin Harb. Beliau meninggalkan ibu-bapanya untuk berhijrah ke Etiopia bersama suaminya; Ubaidillah bin Jahsy al-Asadiy tetapi suaminya memeluk agama Nasrani di sana dan menceraikannya, sehingga beliau hidup bersendirian di perantauan.
 Dalam riwayat yang lain mengatakan Ummu Habibah dan suaminya; Ubaidillah pernah berhijrah ke Habsyah tetapi suaminya meninggal dunia ketika di perantauan. Lalu Ummu Habibah yang berada di Habsyah kehilangan tempat bergantung.
 

Maka melalui al-Najasyi (Pemerintah Etiopia), Nabi Muhammad s.a.w. melamarnya dan upacara perkahwinan dilakukan oleh Khalid bin Said al-‘As pada tahun keenam Hijrah dengan mas kahwin 400 dirham, dibayar oleh al-Najashi bagi pihak Nabi s.a.w. dengan harapan mengangkatnya dari jurang penderitaan, sekaligus menjalin hubungan dengan ayahnya yang ketika itu merupakan salah seorang tokoh utama kaum musyrikin di Mekah. Ketika itu usia beliau lebih kurang 30 tahun.  Setelah itu Raja Najasyi mengirimkan Ramlah mengadap  Rasulullah s.a.w. di Madinah pada tahun ketujuh Hijrah. Dia wafat pada tahun ke-42 Hijrah ketika berusia lebih kurang 60 tahun.
 

k. Maimunah binti Harith 


Nama beliau sebelum berkahwin dengan Nabi Muhammad s.a.w., adalah ‘Barrah’. Beliau adalah seorang janda miskin, yang usianya lebih daripada 50 tahun. Beliau juga merupakan saudara isteri Abbas, bapa saudara Rasulullah s.a.w. Baginda mengahwininya ketika Baginda baru saja selesai mengerjakan “Umrah al-Qadha” di Mekah.
 

Perkahwinan dengan Maimunah adalah perkahwinan Rasulullah s.a.w. yang terakhir. Dengan perkahwinan ini Rasulullah s.a.w. berjaya menarik dua pemimpin Quraish ke dalam saf kepimpinan Islam, iaitu Ibn ‘Abbas dan Khalid bin al-Walid yang akhirnya menjadi pahlawan Islam dengan gelaran “Saifullah” (Pedang Allah). Beliau wafat pada tahun ke-63 Hijrah dalam usia lebih kurang 80 tahun.

Kesebelas Ummahat al-Mukminin tersebut merupakan isteri Rasulullah s.a.w. yang mana sebahagian daripada mereka meninggal dahulu sebelum Baginda wafat seperti; Saidatina Khadijah, dan Zainab binti Khuzaimah. Manakala sembilan lagi meninggal selepas wafatnya Rasulullah s.a.w. seperti Aisyah, Hafsah, Ummu Habibah, Ummu Salamah, Saodah, Zainab binti Jahsy, Maimunah, Juwairiyah dan Safiyyah.

Apabila kita menelusuri fakta sejarah, kita mendapati bahawa kesemua perkahwinan Rasulullah s.a.w. berlangsung dalam rentang waktu yang relatifnya pendek, iaitu dalam 5 tahun di Kota Madinah. Jarak antara satu perkahwinan dan perkahwinan yang lainnya sangat pendek. Rasulullah s.a.w. memperlakukan para isterinya secara adil dan bijaksana. Jika salah seorang di antara mereka mahu ke suatu destinasi bersama Rasulullah s.a.w., maka mereka akan diundi bagi menghindari kecemburuan dan iri hati di kalangan mereka sepertimana di dalam hadith yang diriwayatkan dari al-Bukhari daripada Aisyah r.a. berkata:

"إِنَّ النَّبِي صَلَّى الله عَلَيْهِ وَسَلَّمْ إِذَا أَرَادَ سَفَراً أَقْرَعَ بَيْنَ نِسَائِهِ"

Maksudnya:
“Sesungguhnya Nabi s.a.w. ketika hendak bermusafir akan mengadakan undian di kalangan para isterinya”.

Rasulullah s.a.w. telah berupaya melakukan yang terbaik bagi para isterinya, namun fitrah semulajadi wanita yang mempunyai sifat kecemburuan, iri hati, konflik, dan berprasangka negatif yang wujud di antara mereka menyebabkan Rasulullah s.a.w. berhati-hati dalam membuat keputusan. Keputusan yang dibuat adalah berasaskan keadaan isteri yang hendak bermusafir seperti tidak uzur, atau akan menimbulkan pelbagai masalah sekiranya dibawa bermusafir. Walaubagaimanapun, metode dan pendekatan yang berhemah merupakan kunci kejayaan Rasulullah s.a.w dalam mengatasi segala kesulitan dan masalah yang timbul. 

2.4.2 Menjawab tuduhan Rasulullah s.a.w. berpoligami  

Tujuan Rasulullah s.a.w. menikahi wanita-wanita seperti yang dinyatakan tadi bukanlah kerana mengikut hawa nafsu dan harta semata-mata seperti yang didakwa oleh para orientalis barat seperti Sir William Muir
, Dermenghem
, Washington Irving
, Lammens
, Bodley
 dan musuh Islam yang lain. Akan tetapi matlamat Baginda adalah untuk pembangunan masyarakat dan memperkasakan penyebaran Islam. 

Sekiranya diselidiki secara jujur, maka kita akan dapati bahawa perkahwinan Nabi Muhammad s.a.w. itu bukanlah dengan maksud seperti seorang lelaki yang ingin memenuhi tuntutan biologinya, tetapi Baginda mempunyai misi dan visi yang suci dan mulia dalam mewujudkan sebuah kerajaan yang berorientasikan Islam. Terdapat beberapa hujah dan dalil yang kukuh bagi menangkis dakwaan para Orientalis Barat terhadap kehidupan berpoligami Rasulullah s.a.w.

Pertama, Rasulullah s.a.w. berpoligami ketika umur Baginda sudah lanjut. Ketika berpoligami dengan para isteri Baginda, usianya sudah melebihi lima puluh tahun.
 Tambahan juga, Baginda tidak berpoligami sehingga selepas kewafatan Saidatina Khadijah r.a. Ini bermakna Baginda menghabiskan usia mudanya bersama Siti Khadijah sehingga ke usia tua. Selepas wafatnya Siti Khadijah barulah Rasulullah s.a.w. berkahwin dengan Saodah dan kemudian dengan isteri-isteri yang lain pada waktu yang berlainan. Dalil ini sudah cukup untuk menangkis tohmahan pihak Orientalis Barat yang menuduh Rasulullah s.a.w. berhawa nafsu tinggi kerana Baginda hanya berpoligami ketika usianya sudah lanjut.

Kedua, kesemua para isteri Baginda adalah janda kecuali Saidatina Aisyah r.a. Janda-janda yang dinikahi Baginda bukan sahaja tidak menarik dan cantik, malahan mereka juga tidak memiliki harta kekayaan. Kesan peperangan menyebabkan jumlah kaum wanita melebihi kaum lelaki dan ramai di antara mereka yang menjadi janda. Maka Rasulullah s.a.w. telah memberi contoh teladan yang baik dan memberi pembelaan kepada janda-janda tersebut dengan menikahi mereka.
 Sekiranya Rasulullah s.a.w. mengutamakan hawa nafsu sudah tentu Baginda memilih gadis-gadis yang masih perawan dan cantik.

Ketiga, Rasulullah s.a.w. berpoligami dalam keadaan perang. Pada waktu itu negara diancam oleh musuh-musuh daripada kalangan kafir Quraisy. Ketika itu juga Baginda telah mengahwini janda-janda tentera yang syahid. Jika diteliti, dalam keadaan perang sebegitu adalah tidak memungkinkan seseorang itu untuk bersuka ria bersenang-senang dengan isteri-isterinya. Akan tetapi, masa yang ada lebih tertumpu kepada mengatur strategi menghadapi musuh dan berjaga-jaga. Demikianlah juga halnya dengan Rasulullah s.a.w. Apatah lagi Baginda merupakan seorang pemimpin yang sentiasa memikirkan umatnya dan menjadi teladan kepada mereka.

Keempat, kebanyakan waktu malam Rasulullah s.a.w. digunakan untuk beribadah kepada Allah Taala. Walaupun berpoligami, Baginda tidak pernah menghabiskan waktu malam dengan bersenang-senang dengan para isterinya. Sebahagian malamnya dihabiskan dengan solat, membaca al-Qur’an dan berzikir. Keadaan ini telah difirmankan oleh Allah Taala: 

﴿إِِنَّ رَبَّكَ يَعْلَمُ أَنَّكَ تَقُوْمُ أَدْنَى مِنْ ثُلُثَيِ اللَّيْلِ وَنِصْفَهُ وَثُلُثَهُ وَطَائِفَةٌ مِنَ الَّذِيْنَ مَعَكَ﴾

Maksudnya: 
“Sesungguhnya Tuhanmu (wahai Muhammad) mengetahui bahawa engkau bangun (mengerjakan solat) kurang dari dua pertiga malam, dan seperdua dan sepertiganya, dan (begitu pula) segolongan orang yang bersama kamu”.

2.4.3 Hikmah Poligami Rasulullah s.a.w.  

Huraian di atas jelas membuktikan bahawa Rasulullah s.a.w. berpoligami bukan untuk memenuhi tuntutan hawa nafsu. Akan tetapi terselindung disebaliknya hikmah dan motif yang tertentu. Secara umumnya, hikmah poligami Rasulullah s.a.w. boleh dibahagikan kepada empat bahagian iaitu; hikmah pendidikan, hikmah syarak, hikmah sosial, hikmah politik dan dakwah.

Pertama: Hikmah Pendidikan 


Pelaksanaan poligami Rasulullah s.a.w. adalah untuk melahirkan golongan ummul Mukminin yang dapat membantu Baginda menjelaskan hukum-hakam yang terkandung dalam al-Qur’an. Rasulullah s.a.w. menjelaskan sesuatu syariat Islam melalui para isteri Baginda, terutamanya hal-hal yang bersangkutan permasalahan wanita. Ini adalah kerana kebanyakan wanita berasa malu hendak bertanya secara langsung kepada Baginda dan sesuatu masalah hukum itu tidak dapat dijelaskan secara terbuka. Contohnya, hukum haid, nifas, janabah, hukum-hakam perkahwinan dan sebagainya.


Tambahan pula, sifat pemalu yang dimiliki oleh Rasulullah s.a.w. di dalam banyak perkara yang berkaitan hal ehwal wanita, Baginda mampu menjawab segala pertanyaan secara berterus-terang, namun kadangkala Baginda lebih suka menggunakan kaedah kinayah (kiasan) iaitu dengan menyatakan maksud yang tersirat sahaja.


Sebagai contoh, satu riwayat dari Saidatina Aishah r.a. bahawa seorang wanita Ansar telah bertanya kepada Rasulullah s.a.w. mengenai bagaimana hendak menentukan haidnya sudah bersih bagi membolehkannya mandi hadas. Rasulullah s.a.w. bersabda kepadanya: 

"خُذِيْ فُرْصَة مُمْسِكَة فَتُطَهَّرِيْ بِهَا"

Maksudnya:  
“Ambillah sepotong kain perca yang wangi lalu bersucilah dengannya”.


Mendengar jawapan tersebut wanita itu bertanya lagi: “Bagaimana aku bersuci dengan itu?” Rasulullah s.a.w. mengulangi jawapan yang sama. Namun wanita itu masih belum dapat memahami maksud jawapan tersebut. Lalu Baginda meminta Aishah r.a. menerangkannya. Aishah r.a. berkata:

"خُذِيْ قِطْعَة قُطُن نَظِيْفَة وَضْعِيْهَا فِيْ مَكَانِ الدَمِّ فَإِنْ خَرَجَتْ بَيْضَاءُ كَانَ ذَلِكَ عَلاَمَة طَهَّرِكِ"
Maksudnya: 
“Ambillah sepotong kain kapas yang bersih lalu letakkanlah ia di tempat keluar darah, sekiranya kapas itu tetap putih, itulah tanda kamu telah bersih (dari haid)”.


Demikianlah hikmah pendidikan yang terkandung di sebalik poligami Baginda dengan Ummul Mukminin. Wanita-wanita pada zaman tersebut datang menemui Baginda dan para isteri Nabi s.a.w. untuk bertanya hukum berkaitan wanita dan hal ehwal agama yang lain seperti hukum haid, nifas dan sebagainya. Para isteri Rasulullah s.a.w. merupakan sebaik-baik pendidik dan pengajar kepada wanita Muslim yang mempunyai keistimewaan dari sudut ketakwaan dan keimanan. Mereka merupakan orang-orang yang paling hampir sekali dengan Baginda dan lebih mengetahui selok-belok agama yang dipelajari dan diambil dari Baginda sendiri.


Kedua: Hikmah dari Aspek Syara’


Perkahwinan Rasulullah s.a.w. juga bertujuan untuk menyempurnakan syariat Islam. Ianya dapat menghapuskan adat masyarakat Jahiliyah yang terpesong dari ajaran Islam. Contohnya, adat anak angkat di mana mereka menganggap anak angkat seperti anak kandung di dalam semua keadaan seperti waris, talak, perkahwinan dan semua urusan agama. 

Hal yang demikian juga berlaku kepada Rasulullah s.a.w. yang mengambil Zaid bin Harithah sebagai anak angkatnya. Selepas dari itu orang ramai memanggilnya dengan Zaid bin Muhammad.
 Diriwayatkan oleh al-Bukhari daripada Abdullah bin Umar r.a. berkata:

"إن زيد بن حارثة مولى رسول الله صلى الله عليه وسلم ما كنا ندعوه إلا زيد بن محمد، حتى نزل القرآن: ﴿أُدْعُوْهُمْ لِآباَئِهِمْ هُوَ أَقْسَطُ عِنْدَ اللهِ﴾
 فقال النبي صلى الله عليه وسلم: أنت زيد بن حارثة بن شراحيل."

Maksudnya:
“Sesungguhnya Zaid bin Harithah itu adalah hamba Rasulullah s.a.w., kami tidak memanggilnya kecuali dengan nama Zaid bin Muhammad, sehinggalah turun ayat kelima surah al-Ahzab yang bermaksud: Panggillah mereka mengikut nama bapa mereka itu adalah lebih adil di sisi Allah, maka berkata Nabi s.a.w.: Kamu adalah Zaid bin Harithah bin Sharahil”.
 


Zaid bin Harithah sebenarnya telah berkahwin dengan Zainab binti Jahsy. Selepas mereka bercerai, Rasulullah s.a.w. bercadang untuk memperisterikan Zainab tetapi Baginda tidak melakukannya kerana bimbang orang ramai akan memfitnahnya berkahwin dengan menantunya (isteri anak angkatnya), Sehingga turun firman Allah Taala: 

﴿فَلَمَّا قَضَى زَيْدٌ مِّنْهَا وَطَراً زَوَّجْناَكَهَا لِكَي لاَ يَكُوْنُ عَلَى المُؤْمِنِيْنَ حَرَجٌ فِي أَزْوَاجِ أَدْعِياَئِهِمْ إِذَا قَضَوْا مِنْهُنَّ وَطَراً وَكاَنَ أَمْرُ اللهِ مَفْعُوْلاً﴾

Maksudnya: 
“Maka tatkala Zaid telah mengakhiri keperluan terhadap isterinya (menceraikannya) kami kahwinkan engkau dengan dia supaya tidak menjadi keberatan kepada orang-orang yang beriman untuk mengahwini isteri-isteri anak angkat mereka, apabila mereka telah menyelesaikan keperluan mereka daripada isteri-isteri mereka (menceraikannya), dan perintah Allah itu mestilah dilakukan”.

 Pernikahan Rasulullah s.a.w. dengan Zainab adalah merupakan satu perintah daripada Allah Taala yang bertujuan menghapuskan tradisi Arab Jahiliah yang menganggap anak angkat seperti anak kandung dan isteri anak angkat seperti menantu sendiri. Perintah ini menjelaskan bahawa anak angkat tiada hubungan darah dengan bapa angkat dan kedudukannya berbeza dengan anak kandung.


Jelaslah di sini hikmat syariat dari perkahwinan Rasulullah s.a.w. dengan Zainab. Malahan Zainab sendiri berasa bangga kerana perkahwinan beliau dengan Rasulullah s.a.w. adalah berdasarkan wahyu daripada Allah Taala berbanding para isteri Baginda yang lain.


Ketiga: Hikmah dari Sudut Sosial


Hikmah dari sudut Sosial ini jelas dilihat ketika Rasulullah s.a.w. menikahi puteri Abu Bakar al-Siddiq dan kemudian dengan puteri Umar al-Khattab. Perkahwinan ini mengeratkan lagi hubungan kekeluargaan bangsa Arab sekaligus menyebarkan dakwah Islamiah ke seluruh lingkungan sosial.


Perkahwinan Baginda dengan Aisyah r.a. yang merupakan isteri yang dikasihi telah merapatkan lagi hubungan persahabatan Baginda dengan Saidina Abu Bakar r.a. Begitu juga melalui perkahwinan dengan Hafsah. Sebenarnya, ketika peperangan Badar al-Kubra suami Hafsah telah mati syahid. Saidina Umar al-Khattab r.a. telah meminta Saidina Abu Bakar r.a. mengahwini puterinya itu. Namun, Saidina Abu Bakar tidak memberi sebarang jawapan sebagai tanda setuju. Kemudian Saidina Umar telah menawarkannya pula kepada Saidina Uthman bin Affan r.a. yang ketika itu baru kematian isteri tetapi Saidina Uthman juga menolaknya secara baik.


Hati Saidina Umar r.a. sangat kecewa lalu beliau menceritakannya kepada Rasulullah s.a.w. Baginda kemudian telah memberitahu Saidina Umar r.a. bahawa Hafsah akan bersuamikan seorang yang lebih baik dari Saidina Uthman pada suatu hari nanti dan Saidina Uthman juga akan beristerikan seorang yang lebih baik dari Hafsah. Mendengar jawapan tersebut, Saidina Umar berasa lega dan gembira.


Melalui perkahwinan ini terdapat beberapa hikmah yang terselindung seperti diri Hafsah yang mendapat perlindungan daripada seorang suami yang mulia dan tergolong dalam Ummul Mukminin, persahabatan Saidina Umar dengan Rasulullah s.a.w. semakin erat, dan darjat saidina Umar r.a. telah menjadi sama tinggi dengan Saidina Abu Bakar r.a. yang sama-sama menjadi mertua kepada junjungan besar Nabi Muhammad s.a.w.


Keempat: Hikmah Politik dan Dakwah.


Perkahwinan Rasulullah s.a.w. dengan anak-anak perempuan pembesar-pembesar kabilah pada hakikatnya dapat menyatukan kabilah-kabilah tersebut yang saling bermusuhan. Permusuhan itu dapat memecahbelahkan kesatuan umat Islam pada masa itu. Maka melalui perkahwinan tersebut ianya dapat dihapuskan dan seterusnya memberikan kesedaran kepada mereka terhadap kebenaran dan kesucian ajaran Islam.


Contohnya, perkahwinan Rasulullah s.a.w. dengan Juwairiyah, Maimunah dan Safiyyah. Juwairiyah merupakan anak kepada Harith iaitu ketua Bani Mustaliq. Pada tahun kelima Hijrah, telah terjadi pertempuran di antara tentera Islam dan Bani Mustaliq di satu tempat yang bernama Muraisi’. Dalam pertempuran tersebut orang Islam telah berjaya menewaskan Bani Mustaliq dan sejumlah enam ratus tentera musuh dapat ditawan termasuk Juwairiyah binti Harith yang telah kematian suami. 


Atas permintaan Juwairiyah sendiri, Rasulullah s.a.w. telah memerdekakannya dan kemudian mengahwini beliau. Berkat perkahwinan tersebut seluruh tawanan Bani Mustaliq dibebaskan kerana menghormati isteri Baginda. Akhirnya, hasil kesedaran dan keinsafan diri, seluruh bekas tawanan Bani Mustaliq memeluk Islam. Melihat kepada keluhuran akhlak Rasulullah s.a.w. dan para sahabatnya, mereka telah tertarik untuk menerima ajaran Islam sebagai satu cara hidup. Seterusnya menambahkan lagi kuantiti umat Islam untuk sama-sama berjuang dalam menegakkan kalimah Allah.


Akhir sekali perkahwinan Baginda dengan Safiyah binti Huyay yang merupakan anak perempuan kepada pemimpin kabilah Bani Quraizah. Suami beliau merupakan seorang Yahudi telah mati dibunuh oleh tentera Islam di dalam peperangan Khaibar dan beliau telah ditawan. Rasulullah s.a.w. kemudiannya memerdekakannya dan mengahwini beliau. Melalui perkahwinan ini, rusuhan yang dilakukan oleh kaum Yahudi dapat ditamatkan dan permusuhan dapat didamaikan.


Jelaslah di sini motif politik dan dakwah yang dapat dilaksanakan melalui perkahwinan Rasulullah s.a.w. dengan beberapa anak pemimpin dari pihak musuh. Melaluinya juga agama Islam dapat disebarkan dan permusuhan dapat dileraikan.


Demikianlah hikmah-hikmah yang terkandung disebalik poligami Rasulullah s.a.w. yang sebenarnya dapat menangkis segala tohmahan yang dilemparkan dan pandangan negatif dari pihak orientalis barat dan musuh Islam. Sebagai seorang pemimpin dan Rasul yang diutuskan oleh Allah Taala di muka bumi ini, Baginda merupakan ikutan (Qudwah) dan contoh teladan yang baik kepada seluruh umatnya. Ini adalah kerana Baginda mempunyai akhlak yang mulia dan budi pekerti yang luhur.  

2.5 POLIGAMI DI KALANGAN PARA SAHABAT

Sejarah Islam telah menyatakan bahawa terdapat ramai para sahabat Rasulullah s.a.w. yang mengaplikasikan konsep berpoligami. Malahan sebahagian mereka mengamalkan poligami tanpa batasan. Mereka memiliki lebih daripada empat orang isteri sehingga ada yang mempunyai lapan belas isteri. Namun apabila pensyariatan poligami diperintahkan di dalam al-Qur’an, para sahabat patuh terhadap arahan tersebut dan menceraikan isteri-isteri mereka serta mengekalkan empat orang sahaja.


Sebagai contoh, Ghailan bin Salamah al-Thaqafi yang mempunyai sepuluh orang isteri ketika beliau memeluk agama Islam. Rasulullah s.a.w. kemudian telah memerintahkannya supaya menceraikan enam orang isteri-isterinya dan memilih empat orang sahaja.

 "عَنْ اِبْنِ عُمَر قاَلَ: أَسْلَمَ غَيْلاَن بن سَلَمَة وَتَحْتَهُ عَشَرَة فَقَالَ لَهُ النَّبِي صَلَّى الله عَلَيْهِ وَسَلَّمْ: خُذْ مِنْهُنَّ أَرْبَعاً" 

Maksudnya: 
“Dari Ibn Umar telah berkata: Telah memeluk Islam Ghailan bin Salamah al-Thaqafi dan bersamanya terdapat sepuluh orang isteri, maka Rasulullah s.a.w. bersabda kepadanya: Ambillah di kalangan mereka itu empat orang sahaja”.


Mengikut riwayat yang dinyatakan oleh al-Mas’udi dalam kitabnya, ketika zaman khalifah Umar al-Khattab r.a., Ghailan menceraikan semua isterinya dan membahagikan harta kekayaannya kepada anak-anaknya. Mendengar perbuatan Ghailan itu, Saidina Umar r.a. segera memanggilnya dan mengatakan kepadanya: “Aku kira kamu telah dibisiki syaitan bahawa kamu akan segera mati dan tidak akan tinggal lebih lama lagi untuk hidup, sehingga kamu terburu-buru menceraikan isteri-isteri kamu dan membahagikan harta kekayaanmu kepada anak-anak kamu sahaja. Demi Allah jika kamu tidak mengembalikan isteri-isteri kamu dan mengembalikan harta kekayaan kamu, aku akan mewariskan harta kamu kepada mereka dan akan aku perintahkan kuburmu direjam seperti kubur Abi Rughal.

Manakala di dalam hadith yang diriwayatkan oleh Ibn Majah dan Abu Daud menyatakan mengenai sahabat Nabi s.a.w. yang bernama Qais bin al-Harith bahawa Umairah al-Asadi menceritakan bahawa Qais mempunyai lapan orang isteri. Maka Rasulullah s.a.w. memerintahkannya untuk memilih empat orang sahaja. 

"عَنْ قَيْسِ بن الحاَرِث قاَلَ: أَسْلَمْتُ وَعِنْدِيْ ثَمَانٌ نِسْوَة فَذكرت ذَلِكَ لِلْنَبِي صَلَّى الله عَلَيْهِ وَسَلَّمْ فَقَالَ: (اِخْتَرْ مِنْهُنَّ أَرْبَعاً)". 

Maksudnya: 
“Dari Qais bin al-Harith katanya: Aku telah memeluk Islam dan bersamaku lapan orang isteri, maka aku telah menyatakannya kepada Rasulullah s.a.w. Maka Baginda bersabda kepadaku: Pilihlah di kalangan mereka empat orang sahaja”. 
Imam al-Syafie’ juga meriwayatkan bahawa Naufal bin Muawiyah merupakan salah seorang sahabat Rasulullah s.a.w. yang memiliki lima orang isteri dalam satu masa. Lantas beliau bertanya kepada Rasulullah s.a.w. tentang kedudukannya setelah menerima Islam sebagai satu cara hidup. Maka Rasulullah s.a.w. memerintahkannya untuk memilih empat orang sahaja daripada mereka.
"عَنْ نَوْفَل بن مُعَاوِيَة قَالَ: أَسْلَمْتُ وَعِنْدِيْ خَمْسَةٌ، فَسَأَلْتُ رَسُوْلُ الله صَلَّى الله عَلَيْهِ وَسَلَّمْ فَقَالَ: (خُذْ مِنْهُنَّ أَرْبَعاً)". 

Maksudnya: 
“Dari Naufal bin Muawiyah katanya: Aku telah memeluk Islam dan bersamaku lima orang isteri, maka aku bertanya kepada Rasulullah s.a.w. Baginda bersabda: kekalkan empat orang”. 
Dalam menelusuri fakta sejarah Islam, terdapat satu kenyataan dari kalangan orientalis barat dengan mengharamkan poligami hanya berdasarkan kerana Rasulullah s.a.w. melarang seorang sahabat yang bernama Ali bin Abi Thalib menikahi Juwairiyah setelah beristerikan Fatimah r.a. Ini merupakan kenyataan  yang kurang tepat. Mungkin mereka yang mengatakannya adalah kerana kurangnya pemahaman terhadap hakikat dan realiti sirat nabawiyyat yang sebenar. Berkemungkinan mereka juga kurang mengenal metodologi pendalilan hukum fiqh yang betul.

Sebenarnya tindakan Rasulullah s.a.w. yang meminta menantunya, ‘Ali bin Abi Talib r.a. untuk tidak mempoligami anaknya, sama sekali tidak bertentangan dengan ayat tentang poligami yang telah disyari’atkan sebagaimana sabda Rasulullah s.a.w.:

  "حَدَّثَناَ أَبُوْ اليَمَان أَخْبَرَناَ شُعَيْبٌ عَنْ الزُهْرِيْ قاَلَ: حَدَّثَنِيْ عَلِيُّ بن حُسَيْن أَنَّ المسور بن مُخْرَمَة قَالَ:إِنَّ عَلِيًّا خَطَبَ بِنْتُ أَبِيْ جَهْلٍ فَسَمِعَتْ بِذَلِكَ فاَطِمَة فَأَتَتْ رَسُوْلُ اللهِ صَلَّى الله عَلَيْهِ وَسَلَّمْ فَقاَلَتْ يزْعِمُ قَوْمَك أَنَّك لاَ تَغْضَب لِبَناَتِك وَهَذاَ عَلِيٌّ ناَكح بِنْت أَبِيْ جَهْلٍ. فَقاَمَ رَسُوْلُ اللهِ صَلىَّ الله عَلَيْهِ وَسَلَّمْ فَسَمِعْتُهُ حِيْنَ تَشْهدُ يَقُوْلُ: (أَماَّ بَعْدُ أَنْكَحْتُ أَباَ العَاص بن الرَبِيع فَحَدَّثَنِيْ وَصَدَّقَنِيْ وَإِنَّ فاَطِمَةَ بِضْعَةٌ مِنِّيْ وَإِنِّيْ أَكْرَهُ أَنْ يَسُوءَهاَ وَالله لاَ تجْتَمع بِنْت رَسُوْلِ اللهِ صَلىَّ الله عَلَيْهِ وَسَلَّمْ وَبِنْتُ عَدُوّ الله عِنْدَ رَجُلٍ وَاحِدٍ)، فَتَرَكَ عَلِيُّ الخِطْبَةَ." 

Maksudnya :

“Diceritakan kepada kami oleh Abu al-Yaman, telah dikhabarkan kepada kami oleh Syuaib, daripada Zuhair berkata : Diceritakan kepada aku oleh Ali bin Husain bahawa dari al-Miswar bin Makhramah r.a., bahawa Ali bin Abi Thalib pernah melamar puteri Abu Jahal, ketika hal itu didengar oleh Fatimah, dia datang kepada Nabi s.a.w., lalu mengatakan kepada beliau, “Sesungguhnya kaum kamu mengatakan bahawa kamu tidak memarahi kerana puteri kamu . Sekarang ini Ali akan menikahi puteri Abu Jahal.” Kata Miswar. Kemudian Nabi s.a.w. berdiri dan aku terdengar tatkala Baginda membaca Syahadat. Setelah itu Baginda mengatakan” Sesungguhnya aku telah mengahwinkan Abu al’Ash bin Rabi’, lalu dia menceritakan kepada aku dan membenarkanku. Sesungguhnya Fatimah binti Muhammad adalah darah dagingku, oleh kerana itu aku tidak suka jika orang memburuk-burukkannya. Demi Allah, sungguh tidak boleh dipertemukan (dimadukan) selamanya antara puteri Rasulullah s.a.w. dengan puteri musuh Allah oleh seorang suami.” Maka Ali r.a. membatalkan lamarannya.
Hadith tersebut sebenarnya menyatakan tentang larangan Baginda mengenai hubungan pertalian darah ahl al-Bayt dengan musuh Allah yang menentang Islam sebagaimana keinginan Saidina Ali r.a. untuk menikahi anak Abu Jahal. Namun, kewujudan hadith ini dijadikan sandaran kepada segelintir golongan khususnya para orientalis barat sebagai alasan Nabi s.a.w. menolak berlakunya poligami serta untuk dijadikan hujah bagi menyangkal kepada wujudnya kebenaran poligami di dalam Islam, sedangkan hakikat sebenar larangan tersebut tidak diperhatikan dan dinilaikan secara kritis.

Harus kita ingat bahawa selain sebagai pembawa risalah, Nabi Muhammad s.a.w. juga seorang manusia, yang mempunyai isteri, anak, menantu serta teman (sahabat). Hubungan yang bersifat peribadi antara Baginda dengan Saidina Ali r.a. sangat dekat. Ini kerana Saidina Ali r.a. sejak kecil diasuh dan tinggal di rumah Baginda s.a.w. sehingga posisinya sudah seperti anak sendiri. Rasulullah s.a.w. sendiri sejak kecil tinggal dan diasuh oleh ayah Saidina Ali r.a, Abu Talib. Maka wujudlah keakraban dan kemesraan antara keduanya dan hubungan mereka melewati batas-batas hubungan formal antara seorang Nabi dan umatnya, mereka ibarat ayah dan anak, abang dan adik, sepupu, teman rapat dan sahabat.

Namun secara manusiawi juga, kadangkala saidina Ali r.a. merasa kekok dengan posisi sebagai sahabat dan mertua. Eratnya hubungan saidina Ali r.a. dengan Rasulullah s.a.w. ini sangat istimewa, tidak dimiliki oleh para sahabat lainnya. Ini kerana selain hubungan mertua menantu, mereka berdua adalah sepupu dan sahabat rapat yang masing-masing pernah tinggal dan dibesarkan di bawah satu bumbung.

Maka ketika saidina Ali r.a. menikahi puteri Rasululah s.a.w., Fatimah r.a, hubungan mereka sangat dekat dan mesra. Bagi Saidina Ali r.a, mertuanya itu sudah seperti ayahnya sendiri, teman sendiri dan tempat mengadu. Demikian juga dengan Rasulullah s.a.w., baginya Ali bin Abi Thalib r.a. lebih dari sekadar menantu, tetapi teman baik, sahabat, tempat berkongsi  serta seperti anak kandung sendiri.

Maka amat wajar dan relevenlah ketika Rasulullah s.a.w. menginginkan agar Ali bin Talib tidak mengahwini wanita lain selain puterinya, paling tidak selama Baginda s.a.w. masih hidup. Permintaan ini berlaku sangat khusus hanya antara mereka berdua sahaja. Tidak boleh dijadikan dasar hukum yang umum hingga seolah-olah poligami dilarang di dalam Islam. Sekiranya memang benar poligami dilarang dalam Islam, seharusnya permintaan untuk tidak menikahi dua wanita atau lebih bukan hanya ditujukan kepada Saidina Ali r.a. sahaja, tetapi kepada semua sahabat Nabi s.a.w. yang mana ketika itu ramai di kalangan para sahabat yang melakukan poligami. 

Al-Sayyid bin Abdul Aziz Al-Sa’dani mengatakan bahawa sesungguhnya hadith atau hukum larangan poligami ini khusus untuk puteri Rasulullah s.a.w. dan sekiranya Saidina Ali r.a. ingin berkahwin dengan selain dari puteri musuh Allah, maka nescaya Nabi s.a.w. akan membenarkannya.
 Sesungguhnya Fatimah tidak akan bermadu dan bersatu dengan puteri musuh Allah. Sebagaimana yang dinukilkan oleh Ibn al-Munayyir al-Iskandari: 

“Ini termasuk dalam wanita-wanita yang diharamkan. Oleh kerana itu, Nabi s.a.w. bersabda: “Sesungguhnya aku bimbang mereka akan memfitnah puteriku.” 

Dengan melihat kepada fakta-fakta ini, maka kita boleh simpulkan bahawa golongan yang berpendapat dan berpegangan sedemikian adalah bukan ahli syariah, yang pada zahirnya tidak berhak untuk secara melulu melakukan pendalilan hukum syara’. Sesungguhnya hukum tentang poligami hanya tepat disimpulkan oleh golongan yang mempunyai kapasiti dalam ilmu syariah. Tanpa penguasaan yang mantap dalam ilmu syariah, maka pendapat mereka tidak boleh diterima dan tidak boleh dipertanggungjawabkan untuk tujuan penyelesaian kepada permasalahan ini.  

Daripada dalil-dalil di atas juga, jelaslah bahawa para sahabat Rasulullah s.a.w. juga mengamalkan poligami. Akan tetapi, oleh kerana kejahilan dan ketidakpercayaan mereka terhadap Allah Taala sebelum menerima seruan Islam menyebabkan mereka melakukan poligami tanpa ada batasan. Namun Rasulullah s.a.w. yang membawa Rahmat bagi seluruh alam semesta telah memberi jalan keluar kepada mereka dengan menghadkan jumlah isteri sepertimana termaktub dalam syariat Islam. 

Mengikut pendapat Dr. Wahbah Zuhaili, selepas pensyariatan itu, tidak terdapat di kalangan para sahabat yang berkahwin melebihi empat orang atau menyalahi hukum yang telah ditetapkan oleh Islam. Bahkan tidak pernah dinukilkan oleh seorang pun daripada kalangan ulama Salaf pada zaman sahabat dan tabiin yang menghimpunkan lebih daripada empat orang isteri.


Apabila kita melihat lebih teliti dalam konteks sejarah Islam, para sahabat dari golongan Muhajirin lebih banyak yang berpoligami dibandingkan para sahabat dari golongan Anshar kerana golongan muhajirin yang berasal dari Mekah biasanya menjalankan kehidupan mereka dengan berdagang atau mengembala berbeza dengan golongan Anshar yang lebih banyak bercucuk tanam. Oleh itu, ketika Rasulullah s.a.w sampai di Madinah, perkara yang pertama dibangunkannya selepas masjid Nabawi adalah pasar untuk menyediakan prasarana penghidupan bagi kalangan muhajirin.

2.6 POLIGAMI DI KALANGAN PARA TABIIN

Semenjak dari zaman permulaan Islam yang dibawa oleh Nabi Muhammad s.a.w., sehingga kejatuhan kerajaan Islam di Timur pada zaman para tabiin, amalan poligami masih lagi diamalkan. Amalan poligami ini telah berterusan dari dinasti pemerintahan bani Umayyah di Damascus (661–745 Masihi) dan Kordova, di Sepanyol (756–1031 Masihi) ke dinasti pemerintahan bani Abbasiyah di Baqhdad (750–1242 Masihi) dan bani Uthmaniyah di Turki (1299–1923 Masihi).


Ketika zaman pemerintahan dinasti Abbasiyah contohnya, Khalifah Abu Ja’afar al-Mansur (754-775 Masihi)
 yang merupakan Khalifah yang bertanggungjawab dalam hal ehwal keagamaan telah didatangi seorang penguasa untuk menjawab satu persoalan yang berkaitan dengan hak seorang lelaki yang ingin berpoligami. Lantas Khalifah Abu Mansur mengarahkan seseorang untuk memanggil seorang ulamak besar dan masyhur ketika itu Imam Abu Hanifah yang merupakan pengasas Mazhab Hanafi.


Setelah ketibaan Imam Abu Hanifah, maka penguasa tersebut bertanya; “Berapa banyak seorang lelaki dibolehkan untuk berkahwin?”. Maka Abu Hanifah menjawab: “4 orang isteri”. Penguasa itu kemudian berkata kepada isterinya: “Adakah kamu sudah mendengarnya?”. Isterinya menjawab, “Ya saya sudah dengar”. Kemudian ditanya lagi: “Bolehkah seseorang itu menafikan hak suaminya ingin berkahwin lebih dari satu?”. Imam Abu Hanifah menjawab: “Tidak boleh kerana itu adalah ketetapan Allah”. Penguasa itu berkata lagi kepada isterinya, “Adakah kamu sudah mendengarnya?”. Isterinya menjawab, “Ya saya sudah dengar”.


Kemudian Imam Abu Hanifah berkata: “Tetapi wahai penguasa, Allah itu menetapkan harus bertindak secara adil terhadap kesemua para isteri kamu dan sekiranya bagi mereka yang tidak mampu berlaku adil sebaik-baiknya mengikuti tuntutan Allah supaya berkahwin satu”. Isterinya yang mendengar hal tersebut berkata kembali kepada suaminya: “Adakah kamu sudah mendengarnya?”. Suaminya menjawab, “Ya saya sudah dengar”.


Apabila selesai diskusi tersebut, selang beberapa hari kemudian, isteri pengusaha itu kemudian mengirim hadiah kepada Imam Abu Hanifah seraya berkata: “Terima kasih kerana sudi menasihati suamiku”. Imam Abu Hanifah kemudian mengembalikan hadiah tersebut dan berkata: “Saya menyampaikan hal itu, bukan hanya kepada kamu tetapi saya menyampaikannya kepada seluruh umat Islam, inilah pandangan saya tentang poligami yang saya fahami dari al-Quran”.


Manakala pada zaman pemerintahan Khalifah Abdullah al-Makmun (813–833 Masihi),
 masyarakat Islam didapati masih mengamalkan poligami. Buktinya iaitu Umm al-Fazl, saudara perempuan Khalifah Makmun, yang telah berkahwin dengan imam yang kelapan daripada keluarga Saidina Ali r.a. telah dimadukan dengan seorang wanita daripada kalangan bangsawan. Lantaran itu semakin ramai umat Islam dalam zaman pemerintahan Khalifah Makmun mengamalkan poligami sebagai menghormati keluarga Khalifah Makmun yang turut serta mengaplikasikannya. 

Daripada kisah yang telah berlaku pada zaman Khalifah Abu Ja’afar al-Mansur dan Khalifah Abdullah al-Makmun ini, maka kita dapati bahawa masyarakat Islam pada zaman tersebut masih mengaplikasi poligami sepertimana yang telah diharuskan oleh agama Islam. Isu poligami semakin tidak menjadi perkara asing di dalam masyarakat dinasti Abbasiyah kerana mereka yakin dan percaya dengan sunnah Rasulullah s.a.w. berpoligami mengikut syarat-syarat yang telah digariskan dalam al-Qur’an.

Terdapat juga satu fakta sejarah dalam zaman cicit Rasulullah s.a.w., Sakinah, anak perempuan Hussein
, iaitu cucu kepada Saidina Ali dan Fatimah yang meletakkan berbagai syarat dalam perjanjian perkahwinannya, termasuk syarat bahawa suaminya perlu bersikap adil sekiranya ingin berkahwin lain selagi masih berkahwin dengannya. Lantas dengan ini beliau tidak menolak amalan poligami walaupun terdapat segelintir kaum wanita yang tidak setuju dengan tindakan ini.
2.7 POLIGAMI PADA ZAMAN MODEN


Poligami juga diamalkan pada zaman moden di kalangan masyarakat Yahudi sebelum ia dilarang oleh Rabbi Gershom pada abad ke-11. Begitu juga di negara China sebelum pihak komunis berkuasa, dan di dalam masyarakat India yang menganut agama Hindu sebelum dilarang oleh undang-undang sivil dalam abad ke-20. Manakala kalangan pihak Kristian Gereja Mormon di Amerika Syarikat mengharamkan poligami sepertimana termaktub di dalam undang-undang persekutuannya pada penghujung abad ke-19. 


Pengharaman yang wujud di sana adalah didasarkan kepada warisan dan prinsip-prinsip utama yang terdapat di dalam hukum yang didokong oleh masyarakat barat yang tidak membolehkan mereka berpoligami. Ini kerana mereka menganggap poligami sebagai sesuatu yang tidak manusiawi dan primitif, sedangkan peradaban manusia dahulukala mengamalkan dasar poligami disebabkan oleh kemuslihatan ekonomi. Isteri kedua, ketiga dan seterusnya adalah sumber-sumber ekonomi mereka. Ini bermakna, dengan aplikasi poligami mereka akan memperolehi harta warisan dari keluarga isteri-isteri mereka.


Lantaran pengharaman inilah maka lahir satu kesulitan besar di negara-negara barat selepas peperangan dunia pertama di mana wujudnya kelahiran anak yang banyak tanpa ayah.
 Dengan ini timbul perkara-perkara sumbang di segenap cerok rantau di sekelilingnya. Orang-orang yang bertanggungjawab dalam soal ini telah menghadapi kesulitan yang besar untuk membasmi perlakuan zina yang dilakukan oleh setiap golongan masyarakat. Kesulitan ini disebabkan ramai wanita yang melacurkan diri dan menjual kehormatan mereka atas dasar hilangnya tempat mereka bergantung kerana kehilangan suami dan anak gadis kehilangan ayah. Kehilangan ini semuanya disebabkan keguguran berjuta-juta umat manusia di dalam peperangan tersebut.


Menurut statistik penduduk Jerman pada tahun 1925; kaum wanita adalah melebihi 90% daripada bilangan kaum lelaki. Ini bererti 10 orang wanita menyamai seorang lelaki. Hal ini menjadi masalah kerana kaum wanita telah mendominasi kaum lelaki. Untuk membenteras masalah ini, seorang anggota Parlimen Jerman yang bernama Mr. Edward telah memecahkan tradisi turun temurun mereka dengan mencadangkan agar setiap lelaki dibolehkan berpoligami. Alasannya untuk menghapuskan pelacuran yang semakin meningkat dan mengatasi masalah penyakit yang disebabkan seks bebas yang ketara di dalam masyarakat di sana.


Mr. Edward selanjutnya membawa perbandingan poligami yang diamalkan oleh masyarakat Jerman dengan agama Islam. Dalam soal ini beliau memuji agama Islam walaupun tidak menganutinya. Lantaran itu beliau telah mengusulkannya di Parlimen, namun dibangkang keras oleh seluruh anggota lain dengan alasan menjaga kehormatan negara dan warisan tua yang mengharamkan poligami. Walaupun usul itu ditolak tetapi dengan sebulat suara kerajaan mengharuskan lelaki menyimpan wanita sebanyak mana yang dikehendaki disamping adanya seorang isteri yang sah dengan beberapa syarat yang tertentu.


Di Rome pula kedengaran dengan lantangnya suara ahli parlimen yang bernama Galetto
 tentang buruknya akibat pelacuran yang merebak di merata tempat selepas Peperangan Dunia Yang Kedua. Beliau memberi pandangan dan mencadangkan agar setiap lelaki diharuskan berkahwin lebih daripada seorang wanita bagi mengatasi masalah pelacuran. Dengan cara ini segala penyakit masyarakat akan dapat dikurangkan dan sekiranya diadakan peraturan poligami dalam negara Rome, maka dengan sendirinya penyakit ini akan hilang dan seterusnya akan melahirkan anak-anak yang akan membela kehormatan bangsanya.


Manakala Parlimen Inggeris pula telah meminta beberapa negara Islam untuk mengirimkan para fuqaha’nya untuk membuat hukum dan undang-undang poligami di Inggeris.
 W. Montgomery Watt, mengimbau penghapusan hukuman yang dikenakan terhadap orang-orang yang melakukan poligami, iaitu hukuman untuk bekerja berat secara paksaan. Beliau berpendapat poligami adalah satu alternatif bagi masyarakat untuk membenteras fenomena sosial yang amat meruncing akibat daripada kewujudan wanita-wanita yang tidak bersuami, sehingga setiap wanita dapat merasakan haknya menjadi seorang ibu yang sah.
 


Kebanyakan para ilmuan Perancis bersetuju tentang aplikasi poligami dalam masyarakat. Hal ini turut diakui oleh Remy de Gourmont, seorang sarjana Perancis yang menyatakan bahawa pelacuran semakin berkurangan selepas menggunapakai dasar poligami. Usaha masyarakat barat ke arah peraturan poligami adalah terlalu terbatas, maka selama itulah dunia barat berkecamuk dalam perzinaan.
 Pendapat ini turut disokong oleh T. George Anguetil, seorang ahli kemasyarakatan (Sosiologi) yang turut menambah bahawa ubat utama untuk mengurangkan pelacuran ialah dengan mengadakan peraturan poligami dan ianya perlu dilaksanakan di benua Eropah.
 Namun pendapat dan saranan ini ditolak oleh Parlimen Perancis tanpa memberi alasan sehingga menimbulkan suasana yang tidak sihat di kalangan masyarakat setempat dan di seluruh tanah Eropah umumnya.


Kesulitan ini bukan sahaja berlaku selepas Perang Dunia yang Kedua di Perancis, Rome dan Jerman sahaja, tetapi juga di Norway. Namun dengan kebijaksanaan pemimpin-pemimpin mereka maka negara tersebut mengharuskan poligami. Konsep poligami yang diaplikasikan oleh masyarakat Norway bukanlah mengikut poligami yang dianjurkan oleh Islam. Ia hanya merupakan seorang lelaki dibolehkan berkahwin lebih daripada satu mengikut pendaftaran dan setiap isteri mempunyai hak yang sama di atas suami mereka tanpa membezakan yang tua dan yang muda.


Apabila kita menelesuri fakta-fakta di atas secara kritis, maka kita mendapati bahawa tindakan negara Perancis, Rome dan Jerman untuk membasmi pelacuran dengan membenarkan perempuan simpanan adalah lebih merbahaya dari tindakan yang diambil oleh kerajaan Norway, iaitu mengadakan dasar poligami walaupun dasarnya tidak mengikut landasan Islam. Tetapi setengah daripadanya bolehlah kita akui kebaikannya.


Perkara ini juga memberi pengertian kepada kita betapa kucar-kacirnya negara-negara barat pada masa kini untuk mencari jalan penyelesaian bagi membasmi pelacuran. Mereka mengharamkan poligami, tetapi pada dasarnya mereka menerima poligami sebagai satu jalan keluar untuk menghindarkan pelacuran.


Mengikut pendapat Gustave Le Bon (1814-1931) yang merupakan salah seorang sarjana barat yang berbangsa Perancis, poligami yang dianjurkan dan disyariatkan oleh Islam adalah satu peraturan yang paling baik dan paling maju pada umat yang menganut dan menyakininya. Dengan wujudnya peraturan tersebut maka pasangan suami isteri akan hidup dengan lebih mulia dan kukuh. Ini merupakan satu jalan yang membolehkan kaum wanita Islam mempunyai keperibadian yang suci, mulia dan dihormati. Mereka boleh sehidup semati dengan aman dan damai dalam sebuah rumahtangga.


 Gustave Le Bon juga menambah seraya berkata: “Saya tidak tahu undang-undang dan peraturan apakah yang dibuat oleh bangsa Eropah yang menghukum bahawa peraturan poligami itu adalah satu peraturan yang mundur daripada peraturan monogami bagi bangsa Eropah yang diselimuti oleh dusta dan munafiq ini. Atas pengamatan saya inilah yang membawa saya begerak ingin merubah peraturan monogami kepada peraturan poligami dan tidak hairan kalau kita melihat orang Timur mengembara ke segenap kota membicara tentang kerosakan moral kita khususnya pada peraturan yang bersangkut paut dengan peraturan perkahwinan yang terdapat di dalam masyarakat kita”. 


Pendapat ini disokong oleh Arthur Schopenhauer, seorang ahli falsafah barat yang berbangsa Jerman dengan memuji-muji peraturan poligami dan menerangkan bahaya serta mudaratnya amalan monogami di kalangan masyarakat kota London yang terdiri daripada 80, 000 anak-anak gadis yang terlibat dengan gejala pelacuran.


Di akhir-akhir ini, kata-kata dan ucapan dari pemikir-pemikir barat itu sudah menjadi kenyataan. Amalan poligami sudah mula merebak di Amerika, England dan Jerman. Pada mulanya mereka melakukannya secara sulit. Tetapi akhirnya mereka berasa bangga dan menghebahkannya tanpa segan-silu kepada jiran-jiran mereka tentang amalan poligami. Menurut perangkaan
 terdapat kira-kira 25 000 hingga 35 000 masyarakat Amerika mengamalkan poligami. Kebanyakan poligami diaplikasikan oleh masyarakat di Utah, Arizona, Idaho, Nevada dan Montana dan sepanjang sempadan Mexico dan Canada. Amalan poligami ini berjalan dengan lancar di kebanyakan masyarakat Eropah kerana mereka mempercayainya atas dasar kebebasan yang mutlak.

Apabila kita merujuk kepada negara-negara yang majoriti masyarakatnya beragama Islam seperti Mesir, Jordan, Maghribi, Pakistan, Indonesia dan Malaysia, amalan poligami menjadi satu keharusan dan dapat diterima pakai oleh umat Islam walaupun terdapat beberapa syarat yang diperuntukkan bagi memberi keadilan kepada semua pihak. Contohnya; negara Mesir membenarkan amalan poligami di kalangan masyarakat yang beragama Islam di mana menurut undang-undang di Mesir, mereka menetapkan bahawa lelaki yang ingin berpoligami harus menyertakan slip gaji.
 

Manakala Undang-undang Jordan membenarkan suami berkahwin lebih daripada satu. Namun begitu, ia membenarkan isteri meletakkan syarat dalam kontrak perkahwinan mereka bahawa suami tidak dibenarkan berkahwin dengan wanita lain dan isteri berhak untuk menuntut perceraian sekiranya suami ingkar dengan syarat tersebut.
 Mengikut undang-undang Baru ‘Maudawana’ di Maghribi pula, poligami adalah diharuskan dengan syarat keadilan. Isteri juga berpeluang meletakkan syarat tidak mahu bermadu di dalam syarat perkahwinan mereka. Lelaki yang ingin berpoligami perlu mendapat persetujuan daripada isteri dan keizinan hakim. Syarat mengenai keadilan adalah merangkumi persetujuan isteri dan pertimbangan serta keizinan hakim untuk memastikan sama ada lelaki itu benar-benar berlaku adil ataupun sebaliknya.

Negara Pakistan juga membenarkan poligami tetapi setelah mendapat keizinan daripada isteri pertama. Tahun 1964, undang-undang Pakistan memberi hak bagi isteri untuk menuntut perceraian sekiranya didapati suami tidak berlaku adil. Selain itu suami juga akan dikenakan hukuman denda sebanyak 5000 rupee atau penjara maksimum satu tahun.
 Di Indonesia yang mempunyai kapasiti umat Islam terbesar di dunia tidak mengharamkan poligami meskipun majoriti masyarakat mengamalkan budaya monogami disebabkan masalah ekonomi dan kesempitan hidup. Undang-undang Indonesia menetapkan syarat khusus bagi mereka yang ingin mengamalkan poligami supaya berlaku keadilan dalam keluarga.

Jika kita mengimbau sejarah perlaksanaan poligami di Malaysia, kita dapati ianya berlaku di kalangan masyarakat Melayu khususnya di kalangan orang-orang berpengaruh seperti golongan ulama’ dan guru-guru agama yang mengajar di sekolah-sekolah pondok. Selain itu, golongan pedagang dan peniaga yang sering berulang-alik dari satu tempat ke satu tempat untuk menguruskan perniagaan juga banyak mengamalkan poligami. Ini adalah untuk memenuhi kehendak naluri mereka kerana terpaksa meninggalkan isteri dalam tempoh masa yang agak panjang.

Pada hari ini, pada umumnya amalan poligami banyak melibatkan golongan berada. Namun golongan sederhana juga turut berpoligami atas alasan yang tertentu seperti; isteri pertama tidak mampu melahirkan anak (mandul), tidak mendapat kepuasan biologinya dan sebagainya. Oleh yang demikian, amalan poligami di Malaysia kini melibatkan pelbagai golongan dari orang kenamaan, pegawai, eksekutif, pensyarah, guru, buruh sehinggalah kepada petani. 

Dari segi pelaksanaan undang-undang poligami di Malaysia, ianya dijalankan berbeza-beza mengikut setiap negeri. Ini adalah kerana setiap kes yang berkaitan undang-undang keluarga Islam adalah berdasarkan peruntukan enakmen undang-undang keluarga Islam setiap negeri. Dengan kata lain, setiap negeri mempunyai peruntukan undang-undang yang tersendiri bagi setiap akta termasuklah akta berpoligami.  

2.8 KESIMPULAN


Sejarah poligami telah wujud sebelum kedatangan Islam lagi dan ianya harus dilihat dari perspektif yang positif serta tidak dinilai secara negatif. Walaupun poligami telah lama diamalkan oleh masyarakat terdahulu namun hukum yang diturunkan adalah untuk membataskan jumlah isteri kerana terdapat para sahabat yang mempunyai bilangan isteri yang melebihi bilangan yang dibenarkan iaitu empat orang.


Suami dibenarkan untuk berpoligami dengan mengikut syarat-syarat yang telah ditetapkan seperti membataskan jumlah isteri kepada empat orang sahaja pada satu masa, wanita yang dikumpulkan itu bukan bersaudara dan bersikap adil. Menyentuh soal keadilan, suami haruslah bijak dalam mengatur segala keperluan para isterinya dan anak-anak di bawah jagaannya. Segala perkara mestilah dibahagikan secara adil dan saksama seperti giliran bermalam, teman bermusafir, keperluan nafkah dan tempat tinggal. Namun suami juga hendaklah mengukur kemampuan diri dan keadaan isteri dalam memberikan hak nafkah mereka.


Para suami sepatutnya menjadikan Rasulullah s.a.w. sebagai contoh terbaik di dalam berpoligami. Kehidupan berpoligami Baginda sangat unik dan istimewa walaupun tidak terlepas daripada fitnah dan tuduhan keji pihak orientalis barat. Rasulullah s.a.w. mempunyai motif tersendiri bagi setiap perkahwinan Baginda dan setiap motif itu bukanlah atas kepentingan peribadi. Jika diteliti secara ilmiah, poligami yang diaplikasikan oleh Baginda sebenarnya lebih banyak mendatangkan kebaikan kepada umat Islam dari segi pembangunan dan perpaduan umat melebihi kelebihan yang Baginda perolehi sendiri secara individu.


Manakala para isteri pula menjadikan Ummahat al-Mu’minin sebagai contoh dalam menjalani kehidupan bermadu. Setiap isteri Rasulullah s.a.w. mempunyai kelebihan dan keistimewaan yang tersendiri dalam menawan hati Baginda. Tingkah laku dan keperibadian Ummahat al-Mu’minin sepatutnya diteladani oleh wanita muslim masa kini terutamanya ketika menjalankan tanggungjawab sebagai isteri.


Pelbagai masalah dan kerumitan yang timbul di dalam sesebuah masyarakat amnya dan keluarga khasnya dapat diselesaikan melalui pensyariatan poligami. Amalan poligami merupakan jalan penyelesaian terbaik yang boleh diambil dalam mengatasi segala permasalahan. Sebagai contoh bilangan wanita yang melebihi lelaki, ramainya jumlah janda yang terbiar dan andartu, keadaan isteri yang uzur atau mandul, keadaan suami yang mempunyai nafsu yang tidak terbatas dan seumpamanya dapat diselesaikan melalui poligami. 

Dari segi konsep dan falsafah poligami menurut Islam, ianya boleh dianggap sebagai jalan alternatif bagi mengelakkan berlakunya maksiat dan menghindarkan diri dari perkara yang dilarang oleh Allah Taala. Namun ianya bukan bererti membuka seluas-luasnya pintu poligami tanpa batasan dan syarat-syarat yang tertentu, tetapi dalam masa yang sama ia tidak bermakna kita perlu menutup pintu poligami rapat-rapat sebagaimana yang dituntut oleh pihak musuh Islam. Di samping itu juga, poligami bukan suatu anjuran, tetapi salah satu solusi yang diberikan kepada mereka yang memerlukan dan memenuhi syarat-syaratnya. 

Pada pendapat pengkaji, poligami boleh diibaratkan seperti pintu kecemasan dalam kapal terbang yang hanya boleh dibuka dalam keadaan darurat atau keadaan yang tertentu sahaja. Mereka yang duduk di pintu kecemasan pun seharusnya memiliki pengetahuan dan kemampuan membukanya dan sekiranya diperkenankan untuk membukanya dengan keizinan daripada pilot, maka barulah membukanya dengan harapan memperolehi kesejahteraan dan keselamatan di dunia dan di akhirat.

BAB KETIGA

PENGARUH BAHASA ARAB DALAM PENDALILAN HUKUM BERPOLIGAMI

3.1 PENDAHULUAN

Bab ini mengandungi beberapa tajuk penting yang berkaitan dengan sebab penurunan ayat poligami, hujah-hujah para ulama mujtahidin yang terdiri daripada ahli tafsir, ahli hadith, ahli bahasa dan ahli syariah. Tajuk-tajuk yang akan dibincangkan nanti merupakan sebahagian daripada intipati kandungan utama disertasi ini. Perbincangan yang akan disentuh di dalam bab ini merangkumi cara para cendikiawan Islam dari pelbagai disiplin ilmu mengistinbatkan hukum poligami dan konsep keadilan dalam implimentasi poligami sepertimana yang termaktub di dalam al-Qur’an. Cara dan konsep inilah yang akan dikupas oleh pengkaji bagi menjelaskan kekeliruan yang berlaku di kalangan masyarakat Islam pada masa kini.


Bagi tujuan ini, pengkaji akan memulakan perbincangan berdasarkan sebab penurunan ayat poligami dari kitab-kitab tafsir yang muktabar seperti Tafsir Imam al-Tabari
, Tafsir Imam Ibn Kathir
 dan Tafsir Imam al-Qurtubi
. Setelah itu pengkaji akan mengupas intipati pentafsiran ayat poligami dari surah al-Nisa’: ayat 3 serta menghuraikan secara terperinci pentafsiran di kalangan para ulama mujtahidin dan kaitannya dengan aspek-aspek bahasa.


Berdasarkan perbincangan yang telah dilakukan, pengkaji akan turut menyenaraikan aspek-aspek bahasa yang berbeza-beza bentuknya. Pengkaji hanya mengfokus kepada aspek-aspek bahasa yang terkandung di dalam surah al-Nisa’: ayat 3 sahaja. Pengkaji akan mengambil kira pendapat di kalangan ahli bahasa dan ahli tafsir dalam mengupas kepelbagaian aspek bahasa dalam ayat tersebut. 

Manakala dalam penetapan hukum poligami pula, pengkaji akan merujuk kepada beberapa pendapat daripada kalangan fuqaha yang muktabar bagi merungkai permasalahan hukum berpoligami. Dalam hal ini pengkaji akan mengupas cara fuqaha menetapkan hukum poligami dari perspektif syarak dan seterusnya hukum ini dapat diaplikasikan oleh masyarakat secara amnya.

Dalam bab ini juga, pengkaji akan menjalankan penelitian dan menganalisis pengaruh bahasa Arab dalam pendalilan hukum berpoligami. Tujuan analisis ini dijalankan adalah bagi mengukur sejauh mana pengaruh bahasa Arab ini dalam penetapan hukum berpoligami di kalangan para mujtahidin. Maklumat yang diperolehi daripada kajian ini akan menjawab hujah-hujah golongan orientalis barat dan menjelaskan beberapa kekeliruan yang dihadapi oleh masyarakat khususnya golongan feminisme yang mentafsir ayat tersebut dan memahami isi pokok perbincangan dalam surah al-Nisa’: ayat 3 dengan tanpa mengambil kira uslub-uslub bahasa.

3.2 PENGARUH BAHASA ARAB MENURUT PANDANGAN MUJTAHIDIN 


Bahasa Arab mempunyai pengaruh yang besar di kalangan para mujtahidin dalam pentafsiran dan pendalilan sesuatu hukum. Ini kerana bahasa Arab merupakan ilmu alat yang amat penting dalam memahami cabang-cabang ilmu lain yang ada kaitan secara langsung dengan ilmu Nahu. Tambahan juga para mujtahidin tidak mampu menghasilkan sesuatu hukum tanpa sokongan dan pengaruh ilmu Nahu bahasa Arab.


Menurut ‘Abbas Hassan
: “Tidak ada satu pun ilmu yang boleh dipisahkan dari bahasa Arab khususnya ilmu nahu. Justeru itu ilmu nahu adalah penting apabila dikaitkan dengan pengajian al-Qur’an dan al-Sunnah. Kita tidak akan memahami tafsiran al-Qur’an, Hadith nabi s.a.w., dasar-dasar akidah, dalil-dalil hukum, masalah-masalah Fiqh dan perbahasan mengenai hukum syarak yang beranika corak melainkan dengan memahami ilmu Nahu.
 


Memandangkan bahasa Arab mempunyai potensi dan pengaruh yang besar, Ibn Taymiyyat menganggapnya sebahagian daripada agama dan memahaminya adalah wajib. Ini kerana memahami al-Qur’an dan al-Sunnat adalah wajib dan ia tidak boleh difahami melainkan dengan pengaruh bahasa Arab. Perkara wajib yang tidak sempurna melainkan dengannya maka perkara itu adalah wajib.
 Oleh yang demikian bahasa dan tatabahasa dalam memahami al-Qur’an dan al-Sunnah menurut Ibn Taymiyyat adalah wajib.


Pendapat ini disokong oleh Ibn Khaldun yang berpendapat bahawa mempelajari bahasa Arab adalah penting kepada ahli agama, kerana tempat rujukan hukum-hukum syarak semuanya dipetik daripada al-Qur’an al-Sunnah. Justeru itu mempelajari ilmu-ilmu yang berkaitan dengannya tidak boleh dianggap sepi dan perkara yang paling penting di antara ilmu bahasa ialah ilmu nahu kerana dengannya dapat ditentukan tujuan utama dari maksud ayat, dan dapat dibezakan di antara pelaku dengan objek, antara subjek dengan predikat. Sekiranya maklumat mengenainya tidak diketahui sudah tentu tidak dapat difahami pengertian yang menjadi dasar penentuan sesuatu hukum.


Sehubungan dengan ini, imam al-Suyuti menyatakan bahawa mengetahui hukum syarak menurut ijma’ ulama adalah wajib dan mengetahui hukum syarak tanpa dalil-dalilnya adalah mustahil. Justeru itu mengetahui dalil-dalilnya yang dipetik dari sumber al-Qur’an dan al-Sunnah adalah wajib. Oleh kerana dalil-dalil itu tidak mungkin difahami melainkan dengan adanya pengetahuan mengenai bahasa, ilmu nahu dan saraf, maka sudah tentu mengetahui bahasa, nahu dan saraf adalah wajib.


Sementara itu ‘Abdul Malik bin Marwan pernah berkata: “Belajarlah ilmu bahasa Arab sepertimana kamu mempelajari perkara sunat dan yang wajib.”


Kenyataan Abdul Malik itu dapat difahami bahawa mempelajari ilmu nahu adalah sama pentingnya dengan mempelajari ilmu-ilmu agama. Seandainya mempelajari soal-soal berhubung dengan agama itu wajib, maka demikian juga mempelajari ilmu nahu yang menjadi alat untuk memahami ilmu-ilmu agama.


Dalam sejarah Islam Khalifah Umar r.a. pernah melarang seseorang mempelajari al-Qur’an al-Karim kecuali kepada mereka yang mempunyai pengetahuan dalam bahasa Arab. Larangan ini dibuat berdasarkan kepada peristiwa di mana seorang A’rabi telah diajar membaca satu ayat dalam surah al-Bara’at:

(((( (((( (((((((( ((((( ((((((((((((((( ( (((((((((((( ( 

Maksudnya: “Sesungguhnya Allah dan RasulNya memutuskan tanggungjawab terhadap orang-orang musyrik”.

Perkataan ((((((((() dalam ayat di atas dibaca dengan baris bawah (ِ(ِِِِِِِِِِِِِِِ(ِ((((()  bacaan tersebut merosakkan maksud ayat. Justeru itu beliau melarang mereka yang tidak berkebolehan dalam bahasa Arab mengajar dan mentafsirkan al-Qur’an
 supaya al-Qur’an terpelihara dan selamat dari sebarang penyelewengan sepertimana yang berlaku dalam pentafsiran al-Qur’an oleh golongan feminisme dan orientalis barat.


Dari pandangan-pandangan di atas, dapat diambil kesimpulan bahawa peranan bahasa Arab dan pengaruhnya amat penting dalam pelbagai disiplin ilmu agama. Ini kerana ia adalah alat utama untuk memahami al-Qur’an dan al-Hadith. Kejahilan tentang ilmu bahasa dan linguistik Arab boleh menimbulkan kesamaran di dalam memahami makna atau maksud sesuatu ayat. Ia merupakan pemangkin kepada seseorang memahami pelbagai bidang ilmu pengetahuan dan dapat menghindarkan seseorang dari melakukan kesalahan dalam menetapkan baris akhir sesuatu perkataan. Seterusnya ia dapat memberi impak yang positif bagi menyaingi orang Arab khususnya dalam pentafsiran al-Qur’an.

3.3 PENGARUH BAHASA ARAB DALAM SURAH AL-NISA’: AYAT 3


Sebagaimana dinyatakan bahawa bahasa Arab mempunyai pengaruh yang besar di dalam memahami ayat-ayat yang diturunkan oleh Allah s.w.t. Aspek-aspek bahasa, ilmu nahu dan saraf merupakan elemen yang penting dalam penentuan sesuatu hukum syarak khususnya hukum yang terdapat dalam surah al-Nisa’: ayat 3 sepertimana firman Allah s.w.t.:

(((((( (((((((( (((( ((((((((((( ((( ((((((((((((( (((((((((((( ((( ((((( ((((( ((((( (((((((((((( (((((((( ((((((((( ((((((((( ( (((((( (((((((( (((( ((((((((((( ((((((((((( (((( ((( (((((((( ((((((((((((( ( ((((((( (((((((( (((( (((((((((( (((
Maksudnya:

“Dan jika kamu takut tidak berlaku adil terhadap (hak-hak) perempuan yatim (apabila kamu berkahwin dengan mereka), maka kahwinilah wanita-wanita lain yang kamu senangi: dua, tiga atau empat. Kemudian jika kamu bimbang tidak akan berlaku adil (di antara isteri-isteri kamu) maka (berkahwinlah dengan) seorang sahaja, atau hamba-hamba perempuan yang kamu miliki. Yang demikian itu adalah lebih dekat (untuk mencegah) supaya kamu tidak berbuat aniaya.”

3.3.1 SEBAB PENURUNAN AYAT POLIGAMI


Al-Qur’an merupakan kitab Allah yang agung kerana di dalamnya terkandung kata-kata Allah Taala yang diturunkan kepada Nabi Muhammad s.a.w. dengan sebab-sebab yang tertentu. Setiap ayat yang diterima oleh Baginda sebenarnya terdapat disebaliknya peristiwa-peristiwa tertentu yang berlaku di kalangan masyarakat secara nyata atau sebaliknya. 


Dalam surah al-Nisa’: ayat 3 para ulama berselisih pendapat mengenai turunnya ayat ini. Justeru itu penulis mengambil beberapa pendapat yang disepakati oleh kebanyakan fuqaha muktabar yang menyatakan bahawa ayat ini diturunkan setelah selesai peperangan Uhud.
 Ketika itu ramai pejuang Islam (mujahidin) yang gugur di medan perang. Sebagai kesannya, ramai anak yatim dan janda yang kematian ayah dan suaminya. Ramai anak yatim yang terabai dalam kehidupan, pendidikan dan masa depan mereka. Lalu diturunkan ayat tersebut.


Imam al-Bukhari menyatakan dalam kitab Sahihnya bahawa Ibn Syihab berkata: “Telah memberitahuku Urwah bin Zubair bahawa dia telah bertanya kepada Aisyah r.a. mengenai firman Allah Taala ﴿وَإِنْ خِفْتُمْ أَلاَّ تُقْسِطُوا فِي اليَتاَمَى﴾ Maka Aisyah r.a. pun berkata: “Ayat ini diturunkan mengenai anak-anak yatim perempuan yang tinggal di dalam rumah walinya yang suka kepada harta peninggalan mereka. Wali tersebut mahu menikahi anak yatim itu kerana tidak mahu harta tersebut pergi ke tangan orang lain tanpa mahu mengeluarkan mahar. Oleh itu ditegah wali-wali dari menikahi anak-anak yatim perempuan kecuali mereka memberikan mahar dengan seadilnya. Mereka juga diperintahkan supaya menikahi wanita lain selain anak-anak yatim tersebut yang mereka sukai dengan tidak melebihi empat orang”.


Pendapat ini turut disokong oleh Imam al-Syawkani
 dalam tafsirnya
 yang menyebutkan, bahawa sebab turunnya ayat ini berhubungan dengan kebiasaan orang Arab pra-Islam, di mana para wali yang ingin menikahi anak yatim, tidak memberikan mahar yang jumlahnya sama dengan mahar yang diberikan kepada wanita lain. Tradisi masyarakat Arab pra-Islam menikahi wanita dari kalangan anak yatim yang berada di bawah penjagaannya. Alasan mereka menikahinya hanya kerana kecantikan dan hartanya. Bahkan sebahagian mereka tidak memberikan mahar ketika menikahi anak yatim tersebut.


Manakala al-Zamakhsyari
 menyatakan bahawa masyarakat Arab pra-Islam yang menikahi anak yatim dengan tidak memberikan hak-haknya secara adil, termasuk mahar, sama dengan menikahi wanita dengan jalan yang haram.

Daripada pendapat ulama di atas jelaslah kepada kita bahawa ayat poligami ini diturunkan oleh Allah Taala atas dasar memberi pembelaan dan keadilan kepada anak-anak yatim yang ditindas oleh masyarakat Arab pra-Islam yang menikahi mereka dengan matlamat untuk memperolehi harta mereka tanpa menghiraukan arahan Allah Taala yang memerintahkan kepada seluruh umat Islam untuk memberikan mahar kepada wanita yang dikahwini oleh mereka dari kalangan anak-anak yatim.

3.3.2 TAFSIRAN GOLONGAN MUJTAHIDIN TERHADAP AYAT POLIGAMI 
Dalam konteks ayat poligami ini, pengkaji akan mengupas dan meneliti beberapa pendapat para Mujtahidin yang terdiri daripada ahli Tafsir (Mufassirun) dan ahli bahasa yang muktabar bagi mengelakkan wujudnya tafsiran songsang, salah faham dan kekeliruan di kalangan masyarakat tentang ayat Allah s.w.t. dalam surah al-Nisa’ ayat yang ketiga ini.

1. Tafsir firman Allah s.w.t. :  ((((((((( ((((()  (Dan jika kamu takut)
Dalam konteks bahasa, kebanyakan Mufassirun mentafsirkan perkataan ((((((((() dengan ‘takut’ (خَشِيْتُمْ)
. Ia juga bererti ‘yakin’ (أَيْقَنْتُمْ)
, ‘mengetahui’     (أَدْرَكْتُمْ)
 atau ‘bimbang’ (ظَنَنْتُمْ)
. Bagi pentakrifan secara literal ia menunjukkan bahawa sesiapa yang takut, yakin, mengetahui atau bimbang dirinya tidak akan berlaku adil terhadap isteri-isterinya (sama ada dari kalangan anak yatim atau wanita lain), maka mereka tidak dibolehkan berpoligami berdasarkan ayat tersebut. Akan tetapi dibenarkan poligami kepada sesiapa yang yakin atau mengetahui dirinya mampu berlaku adil sahaja. Manakala bagi mereka yang mempunyai keraguan untuk berlaku adil maka mereka juga tidak diizinkan berpoligami.

Dalam perbahasan perkataan ini, Imam al-Maraghi menekankan bahawa keraguan dan kebimbangan yang menyelubungi manusia merupakan titik tolak dan penentuan dalam aplikasi poligami. Ini kerana ketakutan tidak dapat berlaku adil akan dipengaruhi oleh perasaan bimbang dan ragu-ragu. Justeru, orang yang dibenarkan beristeri dua atau lebih daripada satu adalah mereka yang mempunyai keyakinan terhadap dirinya sendiri tanpa diserang perasaan ragu-ragu bahawa dirinya boleh bersikap adil.
 Ini bermakna seorang lelaki itu perlu berasa yakin dengan kemampuannya untuk berlaku adil pada isteri-isterinya selepas poligami. 

Adapun perkataan (إِنْ) yang wujud sebelum perkataan (خِفْتُمْ) bermaksud ‘jika’ dan sekiranya digunakan dalam susunan ayat, ia membawa maksud “kemungkinan akan terjadi”, berlainan dengan kata (إِذَا) iaitu ‘apabila’ yang digunakan dalam hubungan menerangkan sesuatu syarat yang pasti akan terjadi. Oleh yang demikian, ulama bahasa berbahas tentang kata (إِنْ) yang merujuk kepada kebimbangan akan menganiaya anak yatim. Ianya mungkin akan terjadi pada sebahagian orang dan mungkin juga tidak terjadi di kalangan orang lain.
 Namun struktur ayat ini memberi pengertian bahawa kata-kata itu ditujukan hanya kepada mereka yang bimbang akan menganiaya anak yatim dan tidak mampu berlaku adil terhadap hak mereka. Sekiranya mereka bimbang terhadap hak anak yatim, maka mereka juga sepatutnya bimbang terhadap hak wanita.
 

Mengikut pendapat ulama bahasa, pengertian ayat ini walaupun zahirnya ditujukan kepada orang yang bimbang akan menganiaya anak yatim, namun hukum yang terkandung di dalamnya adalah bersifat umum. Ia mencakupi tuntutan kepada wali (penjaga anak yatim) yang bimbang akan terjerumus kepada perbuatan menganiaya anak yatim, juga kepada golongan yang bimbang tidak dapat berlaku adil terhadap anak yatim (bukan wali) serta kepada golongan yang langsung tidak berasa bimbang terhadap hak-hak anak yatim.
 

2. Tafsir firman Allah s.w.t. :  (أَلاَّ تُقْسِطُوا فِي الْيَتَامَى)  (Kalau-kalau kamu tidak berlaku adil terhadap anak-anak yatim)

Perkataan (تُقْسِطُوا) dalam ayat di atas bermaksud (تَعْدِلُواْ) dari segi sinonimnya dan kedua-dua perkataan ini ditakrifkan secara literal oleh sebahagian ulama bahasa sebagai berlaku adil iaitu meletakkan sesuatu perkara pada tempatnya.
 Manakala sebahagian ulama bahasa pula membezakannya dengan berhujah bahawa (تُقْسِطُوا) adalah berlaku adil antara dua orang atau lebih dan kedua-dua pihak berpuashati serta memperolehi kesan yang positif hasil daripada pengaplikasiannya.
 Manakala perkataan (تَعْدِلُواْ) iaitu berlaku adil terhadap orang lain atau diri sendiri tetapi keadilan yang diaplikasikan tidak menyenangkan pihak yang lain, iaitu satu pihak sahaja berpuashati dan memperolehi kesan positif. Manakala yang satu lagi tidak berpuashati dan mendapat kesan negatif.


Ulama bahasa juga menyatakan bahawa perkataan ‘adil’ (تَعْدِلُواْ) mempunyai pelbagai makna dari sudut bahasa. Adil boleh bermaksud “menjalankan dengan lurus”, atau “sesuatu yang tidak dipengaruhi oleh hawa nafsu”, atau “lawan kepada kata penipuan”.


Said bin Jubair menerangkan bahawa adil itu ada empat bahagian
 iaitu:

Pertama: Adil dalam melaksanakan hukuman. Firman Allah Taala:

(((((( (((((((( ((((((((( ((((((((( (((((((((((( ( (((( (((( (((((( ((((((((((((((( (((( 
  

Maksudnya: “dan jika Engkau menghukum maka hukumlah di antara mereka dengan adil; kerana sesungguhnya Allah mengasihi orang-orang yang berlaku adil.”

Kedua: Adil dalam percakapan. Firman Allah Taala:

((((((( (((((((( ((((((((((((( (((((( ((((( ((( (((((((( ( 

Maksudnya: “Dan apabila kamu mengatakan sesuatu (semasa membuat apa-apa keterangan) maka hendaklah kamu berlaku adil, sekalipun orang itu ada hubungan kerabat (dengan kamu)”.
Ketiga: Adil dengan erti tebusan. Firman Allah Taala:

((((((((((( ((((((( (( ((((((( (((((( ((( (((((( ((((((( (((( (((((((( ((((((( (((((( (((( (((((((((( ((((((((( (((( (((( (((((((((( (((((
 

Maksudnya: “Dan takutlah hari kiamat (yang padanya) seseorang tidak dapat mengganti atau melepaskan orang lain sedikitpun, dan tidak akan diterima daripadanya sebarang tebusan, dan tidak akan memberi manfaat kepadanya sebarang syafaat; dan mereka tidak akan ditolong (dari azab sengsara).”

Keempat: Adil dengan erti penyekutuan (syirik). Firman Allah Taala:

(((( ((((((((( ((((((((( ((((((((((( ((((((((((( (((
     

Maksudnya: “kemudian orang-orang kafir itu menyekutukan (sesuatu yang lain) dengan tuhan mereka.”

Oleh yang demikian, adil dalam konteks ayat ini merujuk kepada bahagian yang pertama iaitu; adil dalam melaksanakan hukuman. Ini bermakna apabila seorang lelaki yang berpoligami ingin memutuskan sesuatu perkara atau hendak melaksanakan sesuatu hukuman ke atas isteri-isterinya, maka dia perlu bersikap adil demi memelihara keharmonian rumahtangganya.

Dalam mentafsirkan ayat ini, Imam Ibn Kathir menyatakan dalam tafsirnya: “Janganlah kamu menukar yang buruk iaitu memakan harta anak yatim yang baik, dan memakan harta benda tersebut seperti harta kamu sendiri. Perbuatan demikian merupakan dosa yang besar. Sekiranya kamu takut untuk berlaku adil terhadap anak yatim perempuan yang berada di bawah penjagaan kamu dan kamu ingin mengahwininya, maka carilah wanita lain untuk menjadi isteri kamu, dua, tiga atau empat sesuka hati kamu. Namun jika terhadap isteri-isteri yang lebih daripada satu itu, kamu takut tidak dapat berlaku adil dalam perlakuan terhadap mereka mengenai layanan, pakaian, tempat tinggal, giliran bermalam dan lain-lain, maka beristeri seorang sahaja.”

Dalam konteks ayat ini, Imam Ibn Kathir menekankan konsep pengharaman ke atas golongan yang mengambil kesempatan di atas kelemahan anak yatim dengan memakan harta, menzalimi dan menafikan hak mereka.

Manakala Imam al-Tabari pula mentafsir ayat ini dengan mengupas beberapa pendapat dan mengambil pendapat yang disepakati oleh kebanyakan Jumhur Ulama yang menekankan hukum dalam ayat ﴿أَلاَّ تُقْسِطُوا فِي اليَتاَمَى﴾ iaitu haram menikahi anak-anak yatim dan mengambil harta mereka tanpa mempunyai kemampuan untuk berlaku adil terhadap hak-hak mereka kecuali mengahwini mereka dengan penuh keyakinan boleh berlaku adil iaitu satu sampai empat wanita.

Pendapat ini turut disokong oleh Imam al-Jassas
 yang mentafsirkan dan mengupas masalah poligami ini dengan cukup mendalam. Menurut beliau, ayat ini berkenaan dengan anak yatim yang dinikahi penjaganya. Pendapat ini didasarkan oleh al-Jashshash pada satu riwayat hadith dari Urwah, yang mengatakan, seorang wali (penjaga) dilarang (diharamkan) menikahi seorang anak yatim yang ada di bawah penjagaannya hanya dengan alasan kecantikan dan hartanya. Sebab dikuatirkan para wali tersebut memperlakukan anak yatim yang ada di bawah pemeliharaannya secara tidak adil. Oleh itu, lebih baik mereka menikahi wanita lain.

3. Tafsir firman Allah s.w.t. :  (((((((((((() (maka nikahilah kamu)

Mengikut pandangan ulama tafsir dan ulama bahasa perkataan (((((((((((() merujuk kepada (فِعْلُ الأَمْرِ) iaitu berasal dari perkataan (نَكَحَ) yang bermaksud (عَقْدُ الزَّوَاجِ) akad perkahwinan.
 Perkataan ini menurut asalnya perintah Allah s.w.t. yang menunjukkan wajib. Ia bersifat perintah yang tegas dan mesti dilaksanakan. Namun ulama bahasa bersepakat bahawa suruhan di sini menunjukkan harus kerana uslub ayat ini memang redaksi perintah dan strukturnya juga menunjukkan Kata Kerja perintah, tetapi ia sebenarnya bertujuan ‘mendidik’, dan ‘pemberitahuan’. Ianya melarang setiap pernikahan yang dibimbangkan akan menjerumuskan seseorang kepada penganiayaan. Oleh itu, ini adalah ajaran yang ditujukan kepada manusia supaya mereka menghentikan kebiasaannya menganiaya anak yatim iaitu dengan cara membatasi poligami hanya kepada dua, tiga atau empat orang sahaja.
 

Sekiranya struktur ayat di atas merujuk kepada redaksi perintah yang mesti dilaksanakan, tentulah di dalamnya tidak diadakan pilihan dan sekiranya ayat di atas merupakan perintah yang tegas, tentu ianya tidak diiringi dengan larangan untuk menikahi dua, tiga atau empat orang sebagaimana dalam lanjutan firman Allah s.w.t.: “Sekiranya kamu bimbang akan tidak berlaku adil, maka nikahilah kamu dengan seorang sahaja.”
 

Kenyataan ini diperkuatkan dengan hujah Imam al- Jassas 
 dan Imam Ibn al-‘Arabi
, yang menyatakan poligami hanya bersifat harus (مُباَحٌ). Ini kerana lafaz “فَانْكِحُوا” dalam ayat ketiga walaupun berupa amr (perintah) tetapi sebenarnya ia mengandungi makna مُباَحٌ (harus) bukan wajib. Ini bertepatan dengan mazhab Imam al-Syafi’i
 yang juga menyatakan bahawa bukanlah hukum poligami itu wajib tetapi untuk mengelakkan wali-wali daripada bernikah dengan anak-anak yatim di bawah jagaan mereka. 

Hukum ini disepakati (muttafaq ‘alaihi) serta digunapakai oleh setiap ulama fiqh Islam bagi penetapan hukum yang terdapat dalam ayat di atas yang mana pandangan ini merangkumi pendapat para ulama fiqh dari mazhab Hanafi, Maliki, Syafici dan Hambali.
 Ini adalah kerana di antara hikmah ayat tersebut ialah untuk memelihara harta anak-anak yatim daripada disalahgunakan oleh wali-wali yang bernikah hanya untuk membolot kekayaan. Manakala wali-wali pula menyimpang daripada amanah yang dipertanggungjawabkan kepada mereka.

4. Tafsir firman Allah s.w.t. : ( مِن النِّساَءِ((((( (((( ((() (Wanita-wanita yang baik bagi kamu).

Dalam konteks ayat di atas ulama bahasa berbahas tentang perkataan (مَا) dalam ayat (((((( (((( ((() sama ada bermaksud “apa yang kamu senangi” atau “siapa yang kamu senangi”. Persoalannya di sini; adakah (مَا) merujuk kepada “لِلْعاَقِلِ (orang yang berakal)” atau “لِغَيْرِ العَاقِلِ (perkara yang tidak berakal)”? 

Menurut pendapat Imam al-Qurtubi yang memetik pendapat Ibn Abi ‘Ablah, perkataan (مَا) yang bererti ‘apa’ berfungsi sebagai masdar (Kata Terbitan) dan ia merujuk kepada (مَنْ) yang bererti ‘siapa’ iaitu ‘seorang yang berakal’. Ianya mengisyaratkan bahawa meskipun pertanyaan tersebut yang dimulai dengan perkataan ‘apa’ adalah bagi sesuatu yang tidak berakal dan ‘siapa’ untuk yang berakal, namun ia adalah saling berkaitan.
 Pendapat ini turut disokong oleh Imam al-Jassas yang menyatakan bahawa perkataan (مَا) ini berfungsi sebagai masdar iaitu diharuskan berkahwin dengan wanita-wanita yang baik dan diharuskan penggunaan perkataan (مَا) bukan (مَنْ).
 

Manakala Imam al-Syawkani dan Imam Abu Hayyan al-Andalusi
 pula menyatakan perkataan (مَا) di sini adalah (اِسْمُ مَوْصُوْل) maka ia merujuk kepada (مَنْ) iaitu “Siapa yang dia nikahi”
. Bagi menguatkan hujahnya, Imam al-Syawkani memetik ayat kelima dari surah al-Syams yang mana Allah berfirman: 

((((((((((((( ((((( (((((((( (((
Maksudnya: “Demi langit dan Yang membinanya (dalam bentuk Yang kuat dan kukuh - Yang melambangkan kekuasaanNya)”.

perkataan (مَا) dalam ayat di atas adalah (اِسْمُ مَوْصُوْل) merujuk kepada (مَنْ) iaitu ‘siapa yang membinanya’.


Dalam hal tersebut, ulama tafsir menyatakan bahawa sekiranya (مَا) dalam ayat poligami itu bererti (مَنْ) iaitu  “لِلْعاَقِلِ (orang yang berakal)” yang bermaksud: “Kahwinilah dengan wanita-wanita yang baik bagi kamu” maka pengertian ini membawa pelbagai tafsiran, di antaranya:

1. Kahwinilah dengan mana-mana wanita yang kamu senangi dan tertarik hati kamu melihatnya serta halal untuk kamu dengan syarat pernikahan itu hanya boleh sampai dua, tiga atau empat orang sahaja. Sekiranya kamu bimbang tidak akan berlaku adil, maka memadailah dengan seorang sahaja.

2. Kahwinilah dengan mana-mana wanita selain daripada anak yatim yang berada di bawah pemeliharaan kamu, yang kamu ingin menikahinya tetapi pernikahan tersebut akan membawa penganiayaan terhadapnya. Ini kerana masih ramai wanita lain yang baik untuk dinikahi sebagai pengganti dari anak yatim itu.

3. Kahwinilah dengan anak yatim yang berada di bawah pemeliharaan kamu jika pernikahan itu menyenangkan hatinya dan memuaskan hati kamu.

4. Kahwinilah dengan wanita-wanita, yang disukai sama ada yatim atau selainnya dengan syarat bahawa pernikahan itu hanya boleh dengan dua, tiga atau empat orang sahaja.

Jika sekiranya (مَا) dalam ayat di atas merujuk kepada sesuatu yang bukan manusia atau “لِغَيْرِ الْعَاقِلِ (perkara yang tidak berakal)” maka maksud ayat itu: “Kahwinilah dengan pernikahan yang baik bagi kamu dengan wanita-wanita, dua orang, tiga atau empat orang” dan dengan pengertian ini menimbulkan penafsiran yang banyak di antaranya:

1. Kahwinilah dengan cara pernikahan yang memuaskan hati kamu, dan menyenangkan bagi kamu, dua, tiga, dan empat orang sahaja.

2. Kahwinilah dengan upacara pernikahan yang mudah bagi kamu untuk membiayainya.

3. Kahwinilah dengan cara pernikahan yang baik.

4. Kahwinilah dengan cara pernikahan yang halal bagi kamu.

5. Kahwinilah dengan cara pernikahan yang tidak ada salahnya bagi kamu, dengan dua isteri, tiga atau empat sahaja.

Manakala ulama bahasa yang lain seperti al-Zamakhsyari berhujah terhadap perkataan (مَا) ini dengan menyatakan bahawa pemilihan perkataan ini kerana ia adalah ‘sifat’ (نَعَتْ) bertujuan menekankan sifat wanita dan ia bukan merujuk kepada orang tertentu, nama atau keturunannya.
 Contohnya; jika kita berkata: “Siapa yang dia nikahi?” maka kita menanti jawapan tentang wanita tertentu, namanya dan anak siapa dia? Sedangkan apabila kita bertanya dengan menggunakan perkataan ‘apa’, maka jawapan yang kita nantikan, adalah seperti cantik atau tidak, orang baik atau tidak dan sebagainya.

Kesinambungan daripada perkataan ini, maka lahirlah penghujahan ulama’ bahasa tentang perkataan (((((( (((((). Perkataan ini bermaksud (حَلَّ) atau (حَلاَلٌ) iaitu dihalalkan, diharuskan, mana yang kamu senangi dan memuaskan hati bagi kaum lelaki untuk menikahi dari kalangan wanita yang baik-baik. Manakala perkataan (النِّساَءِ) pula merangkumi wanita yatim dan bukan yatim. Pendapat ini disepakati oleh kebanyakan ulama’ seperti al-Qurtubi
, Zamakhsyari
, al-Jassas
 dan al-Baghawi
. 

Dari segi pengamatan penulis, gaya bahasa al-Qur’an ini ditujukan kepada tiap-tiap orang mengikut kesesuaian, keadaan dan kemungkinan yang ada pada diri mereka. Tafsiran ayat tersebut mengikut penulis ialah: “Sekiranya kamu bimbang akan tidak berlaku adil terhadap anak-anak yatim, maka nikahilah kamu dengan wanita-wanita yang baik bagi kamu, yatim atau bukan yatim, atau ibu dari anak-anak yatim, atau selainnya. Sekiranya mereka adalah anak-anak yatim dalam pemeliharaan kamu dan kamu ingin menikahi mereka atau menikahkan mereka dengan anak-anak kamu di atas kerelaan mereka, maka nikahilah kamu dengan mereka, atau nikahkanlah mereka dengan anak kamu. Namun sekiranya mereka tidak bersetuju dengan pernikahan itu , maka janganlah kamu menahan mereka untuk menikah dengan orang lain yang mereka sukai dan sebagai gantinya nikahilah kamu dengan wanita-wanita lain yang baik serta halal bagi kamu. Serahkanlah harta anak yatim itu kepadanya.”

5. Tafsir firman Allah s.w.t. :  ((((((((( ((((((((( ((((((() (Dua-dua, tiga-tiga, empat-empat)


Dalam konteks ayat poligami ((((((((( ((((((((( ((((((() pula, para ulama bahasa berhujah bahawa ayat tersebut perlu difahami melalui struktur ayatnya iaitu; diharuskan untuk berkahwin dua jika menghendakinya إِنْ شَاءَ)), dan tiga jika menghendakinya, dan empat jika menghendakinya mengikut pilihan yang dibuat sama ada siapa dan berapa jumlah bilangan yang dikehendaki.
 
Imam al-Qurtubi ketika menjawab persoalan di atas mengatakan bahawa ((((((((( ((((((((( ((((((() adalah mansub ke atas gantian "مَا" iaitu nakirah kerana ia dipindahkan (معدولات) dari lafaz ((((((  dan  (((((((  dan (((((((. Lafaz ((((((( dima’dulkan (dipindahkan) dari lafaz ِثْنَيْنِا ِثْنَيْنِا dan lafaz  ((((((( dima’dulkan (dipindahkan) dari lafaz  ثَلاَثَةٌ ثَلاَثَةٌ dan lafaz (((((( dima’dulkan (dipindahkan) dari lafaz  أَرْبَعَةٌ أَرْبَعَةٌ yang merujuk kepada lafaz terhadap sistem bilangan dan ia merupakan adjektif (صِفَةٌ).
 

Dalam konteks ilmu nahu bahasa Arab, penggunaan ketiga-tiga lafaz ini merujuk kepada sistem bilangan yang dimulai dengan satu, dua, tiga dan empat seperti contoh berikut
:

أُحَادَ   satu satu.



ثُلاَثَ  tiga tiga.
مَوْحَدَ  satu satu.



مَثْلَثَ  tiga tiga.
ثُنَاءَ    dua dua.



رُبَاعَ  empat empat.
مَثْنَى   dua dua.



مَرْبَعَ  empat empat.

Apabila lafaz-lafaz ini diaplikasikan dalam contoh ayat, ia boleh dibentuk atas wazan فُعَالَ  dan مَفْعَلَ seperti contoh berikut:
(wazan مَفْعَلَ) جَاءَ القَوْمُ مَثْنَى Kaum itu telah datang dua orang dua orang.
(wazan فُعَالَ)  جَاءَ القَوْمُ ثُلاَث Kaum itu telah datang tiga orang tiga orang.
(wazan فُعَالَ) جَاءَ القَوْمُ رُبَاعَ Kaum itu telah datang empat orang empat orang.
Imam Al-Tabari juga bersepakat mengatakan bahawa ketiga-tiga lafaz ini adalah ma’dul (dipindahkan) mengikut kesesuaian lafaz tersebut iaitu “(((((((” bersesuaian dengannya ialah dua dua, “ثُلاَث” tiga tiga, dan “رُبَاعَ” empat empat.
 

Daripada pandangan ulama bahasa tersebut dapatlah difahami bahawa perkataan ((((((((( ((((((((( ((((((() merupakan lafaz yang dipindahkan daripada nama bilangan ( أَسْمَاءُ الْعَدَدِ) yang diulang mengikut kesesuaian konteks ayat. 
Namun sebahagian ulama berselisih pendapat tentang huruf (() wauw dalam ayat ((((((((( ((((((((( (((((((). Persoalan yang timbul di sini adakah huruf (() wauw tersebut bererti ‘dan’ atau bererti ‘atau’?

Imam al-Baghawi
 dan Imam al-Jassas
 bersepakat menyatakan huruf (و) (dan) maksudnya sama dengan (أَوْ) (atau) sebagaimana ayat al-Quran yang bererti, “maka kahwinilah kamu sama ada dua, atau tiga atau empat” dan dikatakan juga huruf (و) pada hakikatnya merupakan badal (gantian).  Maka tiga adalah badal daripada dua, empat badal daripada tiga dan tidak dihimpun antara bilangan-bilangan tersebut. 

Perkara ini juga telah ditegaskan oleh Saidina Ali bin Abi Talib yang diriwayatkan oleh Imam al-Bukhari mengenai firman Allah: ((((((((( ((((((((( ((((((() katanya: iaitu dua, atau tiga, atau empat, seperti firmannya: ((((((((( ((((((((( (((((((أُوْلِي أَجْنِحَةٍ ) yang juga maksudnya dua, atau tiga, atau empat.

Bagi aliran al-Rafidat
 dan aliran al-Zahiri
 pula berpendapat huruf (() dalam ayat ini bererti ‘dan’ kerana ia merujuk kepada wauw al-Jama’ah iaitu memberi keizinan bahawasanya boleh memilih apa yang dikehendaki dan menghimpunkan daripada bilangan tersebut. Dengan itu aliran al-Rafidat berpendapat seorang lelaki boleh menghimpunkan sehingga 9 isteri (2+3+4=9). Mereka mempertahankan hujah ini kerana mereka berpegang kepada Hadith Fi’liyah iaitu perbuatan nabi Muhammad s.a.w. yang memiliki sembilan orang isteri.

Manakala aliran al-Zahiri pula berpendapat adalah harus bagi suami mempunyai lapan belas orang isteri. Mereka mengatakan yang demikian kerana uslub ayat menunjukkan makna berulang (tikrar) dan wau sebagai makna jamcu (tambah). Maka jadilah setiap bilangan nombor yang disebutkan dalam ayat berulang sebanyak dua kali dan secara teorinya ialah (2 + 2 + 3 + 3 + 4 + 4 =18).
 

Pendapat ini ditolak dan ditentang hebat oleh Jumhur ulama dari mazhab ahli Sunnah wa al-Jama’ah yang bersepakat mengatakan bahawa hujah ini menunjukkan kejahilan mereka dari segi bahasa dan sunnah Rasulullah s.a.w. serta menyalahi ijma’. Antara ulama+ yang mengkritik hebat hujah yang diutarakan oleh aliran al-Rafidat dan al-Zahiri ini adalah Imam al-Qurtubi dan Imam Ibn ‘Arabi
. 

Menurut Imam al-Qurtubi, golongan yang berpendapat sedemikian adalah disebabkan oleh kejahilan mereka di dalam ilmu balaghat al-Qur’an dan uslub bayan oleh orang-orang Arab. Ini kerana berdasarkan makna zahir ayat tersebut (((((((() ertinya dua-dua dan bukan ‘dua’ sahaja. Demikian juga (((((((() dan juga (((((((). Perkataan (و) (dan) maksudnya untuk mengulang Kata Kerja (KK), bukan mengulang Kata Bilangan (KB), jadi maksudnya; “Bernikahlah kamu dengan wanita .......... dua-dua, Menikahlah kamu tiga-tiga dan Menikahlah kamu empat-empat.” Hujah ini juga dikuatkan lagi dengan hadith-hadith yang datang daripada Rasulullah s.a.w. yang mana kesemuanya menolak dan menjelaskan bahawa suami hanya boleh memiliki empat orang isteri sahaja mengikut kemampuannya serta keadilannya dalam menguruskan kesemua isterinya.
 

Manakala Imam Ibn ‘Arabi pula memperjelaskan uslub ayat al-Qur’an yang lain bagi menunjukkan sistem bilangan yang banyak. Contohnya, firman Allah s.w.t.:

(((((( (((((( ((((((((( ((((((((((( (((((((((((( 
 

Maksudnya: “sebelas planet dan matahari serta bulan”.

((((((( (((((( ((((((( 

Maksudnya: “dua belas bulan”.

((((((((( (((((((( 

Maksudnya: “tujuh puluh hasta”.


Sekiranya poligami itu dibenarkan lebih daripada empat, tentulah jumlah itu akan dinyatakan dengan jelas di dalam al-Qur’an, tetapi ternyata bahawa di dalam al-Qur’an hanya disebutkan sampai empat sahaja dan tidak ada tambahan terhadap batas yang tertinggi ini. Oleh yang demikian hujah yang diutarakan oleh golongan al-Rafidat dan al-Zahiri terpesong dari makna asal ayat tersebut.

Hujah ini turut disokong oleh Imam Ibn Kathir yang mentafsirkan poligami berdasarkan sunnah Rasulullah s.a.w., iaitu tidak dibenarkan bagi seseorang beristeri lebih daripada empat. Hujah ini disandarkan kepada beberapa hadith Rasulullah s.a.w. yang menyatakan bahawa poligami yang dilakukan oleh Rasulullah s.a.w. adalah merupakan kekhususan bagi Baginda sebagai Rasul. Ini kerana keperluan dakwah ketika itu dan keperluan umat Islam kepada isteri-isteri Baginda selepas kewafatan Baginda.

Dalam konteks ijtihad para Mujtahidin pula, lafaz ((((((((( ((((((((( ((((((() menurut Imam Syafi’i berdasarkan sunnah Rasulullah s.a.w. diharamkan seseorang beristeri lebih daripada empat.
 Pendapat ini telah menjadi ijma’ oleh para ulama dari mazhab ahli Sunnah wa al-Jama’ah. Ini bermakna diharuskan bagi lelaki berpoligami sama ada dua atau tiga atau empat.
 Hukum ini samalah juga sepertimana hukum-hukum yang terdapat dalam agama Samawi sebelum kedatangan Islam, ketika kedatangan Islam sehinggalah ke hari ini telah disepakati amalan poligami yang diharuskan oleh Islam. Hal ini telah disepakati oleh para sahabat, Khulafa’ al-Rasyidin, para tabiin dan para fuqaha’ mazhab-mazhab pada setiap zaman.
Menurut Imam al-Syafi’i lagi, hukum keharusan berpoligami sama ada dua atau tiga atau empat tersebut boleh bertukar menjadi makruh atau haram bergantung kepada keadaan lelaki yang hendak berpoligami itu. Sekiranya lelaki itu berhajat untuk berkahwin dua kerana isteri pertamanya sakit atau mandul, sedangkan dia berkehendakkan zuriat dan dia yakin dapat berlaku adil kepada para isterinya, maka hukum poligami di sini adalah harus. Ini kerana terdapatnya maslahat atau kebaikan pada poligami tersebut.
 

Poligami boleh menjadi makruh sekiranya kemahuan berpoligami itu bukan untuk memenuhi keperluan tetapi hanya untuk meninggikan status dan suami disyaki tidak dapat berlaku adil kepada para isterinya. Ini kerana ianya tidak mempunyai apa-apa keperluan dan barangkali suami akan memudaratkan para isterinya kerana tidak dapat berlaku adil.

Hukum poligami juga boleh menjadi haram apabila suami diragui atau diyakini tidak dapat berlaku adil di antara isteri-isterinya sama ada disebabkan oleh kefakiran, kedaifan diri, atau lelaki itu sendiri tiada kecenderungan untuk berlaku adil. Oleh yang demikian, mengikut pendapat jumhur ulama Fiqh, poligami di sini adalah haram kerana ia memberikan kemudaratan atau kesengsaraan kepada pihak lain.
 Syarat ini merupakan syarat dari segi syariah Islam dan bukannya daripada selainnya iaitu daripada akal manusia.

Namun perlulah diingat di sini bahawa sekiranya suami berpoligami atas hukum makruh atau haram, maka aqad pernikahannya adalah sah tetapi mereka berdosa. Suami wajib mengeluarkan nafkah, tempat tinggal dan seumpamanya kepada isteri yang dinikahinya.

) (((((( (((((((( (((( ((((((((((( 6. Firman Allah s.w.t. : ( (((((((((((
(Sekiranya kamu bimbang akan tidak berlaku adil maka nikahilah seorang sahaja)

Dalam konteks ayat ini, Sayyid Muhammad Rasyid Ridha menekankan konsep pengharaman berpoligami sekiranya seseorang berasa bimbang tidak mampu berlaku adil sepertimana dalam tafsirnya iaitu: 

“Haram berpoligami bagi seseorang yang merasa kuatir akan tidak berlaku adil. Namun demikian, tidaklah diambil pengertian dari haram itu bahawa akad nikahnya itu batal atau gugur. Ini kerana hukum haram itu berada di luar akad dan ia tidak mengakibatkan batalnya akad.”

Pengharaman ini ditekankan juga sekiranya mereka berasa tidak mampu berlaku adil ketika berpoligami, maka disarankan untuk mereka bermonogami bagi menjaga maslahat wanita. 


Keadilan yang dimaksudkan di dalam ayat di atas adalah keadilan dalam perkara-perkara yang mesti diaplikasikan oleh seorang suami yang berpoligami dan ia lebih tertumpu kepada keadilan dari segi pengagihan nafkah zahir dan giliran bermalam setiap isteri. Namun begitu ianya tidaklah bermaksud semuanya harus dibahagi sama rata. Suami perlu bijak membahagikan setiap sesuatu di kalangan para isteri mengikut keperluan masing-masing dan kemampuan diri.

Untuk ukuran keadilan di dalam ayat tersebut, menurut Imam al- Jassas, ia termasuk material, seperti tempat tinggal, pemberian nafkah, pakaian dan sebagainya. Ia juga merangkumi keperluan bukan material, seperti rasa kasih sayang, cinta, kecenderungan hati dan sebagainya. Namun beliau menyatakan bahawa kemampuan berlaku adil dalam perkara berkaitan bukan material ini amat berat dan susah diaplikasikan oleh masyarakat secara umumnya.

Pendapat ini dikuatkan lagi dengan hujah dari Imam al-Maraghi
 dalam tafsirnya
 tentang keadilan berpoligami. Menurut beliau maksud “keadilan” di sini ialah keadilan yang berada di bawah kemampuan manusia, seperti memberi keadilan yang sama kepada para isteri dari aspek tempat tinggal, pakaian dan sebagainya. Sementara hal-hal yang berada di luar kemampuan manusia misalnya perasaan cinta dan kasih sayang kepada yang satu lebih daripada yang lain, keadaan ini manusia tidak diwajibkan berlaku adil.

Namun si suami hendaklah jangan terlalu membiarkan isteri pertama sehingga tergantung bagai tidak bertali, tidak digauli dan tidak pula diceraikan. Si suami hendaklah beramah-mesra dan menggaulinya dengan lemah lembut dengan sebaik-baiknya, sehingga si isteri merasakan kasih dan sayang suami yang tidak berbelah-bagi. Ini kerana menurut Sayyid Muhammad Rasyid Ridha:

 “Keadilan dalam berpoligami diibaratkan seperti dua karung yang sama beratnya sedang diletakkan di atas daun timbangan. Sekiranya si suami tidak sanggup untuk mencintai isteri-isterinya itu dengan cara yang sama, maka janganlah sampai terjadi ia memberatkan timbangan kepada yang satu, sehingga yang lain seperti tergantung pada daun timbangan yang satu lagi.” 
 

Terdapat hadith Rasulullah s.a.w. yang menegaskan perkara ini dan hadith tersebut diriwayatkan oleh Abu Hurairah r.a. katanya: Rasulullah s.a.w. bersabda:

"إِذَا كَانَتْ عِنْدَ رَجُلٍ اِمْرَأَتاَنِ فَلَمْ يَعْدِلُ بَيْنَهُمَا جاَءَ يَوْمَ الْقِياَمَةِ وَشقُهُ ساَقِطٌ" 

Maksudnya: “Sesiapa yang mempunyai dua orang isteri, dia tidak berlaku adil di antara kedua-duanya, maka dia akan dibangkitkan pada hari kiamat dalam keadaan bahunya senget sebelah.”

Jika dilihat dari perspektif hadith di atas, keadilan dalam konteks hadith itu lebih merujuk kepada keadilan yang bersifat material. Manakala dari aspek bukan material seperti kasih sayang, seseorang suami itu tidak boleh diminta untuk berlaku adil terhadap isteri-isterinya. Ini kerana perasaan suami berbeza-beza terhadap isteri-isterinya. 

Mengikut pendapat Dr. Yusuf al-Qardhawi; kecenderungan yang diberi amaran oleh hadith ini ialah ketidakadilan terhadap hak-hak mereka yang bersifat material, bukan kecenderungan hati yang bersifat bukan material. Kecenderungan hati adalah termasuk di dalam kategori keadilan yang tidak dipunyai oleh manusia yang diampunkan oleh Allah Taala.

Perkara seumpama ini pernah berlaku ketika menjelangnya wafat Rasulullah s.a.w, baginda lebih menunjukkan perasaan cintanya kepada Aisyah r.a lebih daripada isteri-isteri baginda yang lain. Walaubagaimanapun, baginda tidaklah mengistimewakan Aisyah r.a dengan sesuatu yang lain sebelum mendapat persetujuan dan keizinan daripada para isteri baginda yang lain. Nabi s.a.w pernah berdoa: 

"اَللَّهُمَّ إِنَّ هَذَا قَسْمِيْ فِيْماَ أَمْلِكُ فَلاَ تُؤَاخِذْنِيْ فِيْماَ تَمْلِكُ وَلاَ أَمْلِكُ"
Maksudnya: “Ya Allah, inilah pembahagian yang aku mampu melakukannya. Oleh itu, janganlah Engkau menghukum aku pada hal-hal yang kau mampu melakukannya tetapi aku tidak mampu melakukannya.”
Maksud Nabi s.a.w dalam doanya bahawa baginda tidak mampu melakukannya itu menurut Ibn Abbas ialah perasaan cinta, kasih sayang dan hubungan seks.
 Maka sebahagian fuqaha
 berpendapat bahawa keadilan yang bersifat bukan material ini tidak termasuk dalam konteks keadilan yang diwajibkan. Ini kerana Rasulullah s.a.w. adalah ‘Qudwat Hasanat’ (contoh teladan yang paling baik) dalam urusan rumah tangga.

Namun demikian, mengikut al-Rawi dalam tafsirnya
, keadilan dalam aspek bukan material ini juga merupakan kewajipan yang perlu dilaksanakan iaitu membahagikan kasih sayang tanpa membezakan isteri dengan yang lain. Mengikut pendapat beliau, seorang lelaki mesti mengawal emosinya sehingga tidak menjatuhkan simpatinya hanya kepada sebahagian daripada isteri-isterinya (mungkin salah satu yang termuda). Ini bermakna wujudnya ketidakadilan dari aspek kasih sayang di antara mereka. Justeru itu kasih sayang juga merupakan satu perkara yang wajib dilaksanakan bagi lelaki yang berpoligami.

Pendapat al-Rawi ini turut disokong oleh Dr. Mahmud Syaltut
 seraya mengajukan pendapatnya seperti berikut: “Syari’at Islam mewajibkan seorang lelaki berlaku adil di dalam memenuhi pelbagai tuntutan kehidupan berpoligami di antara isteri-isterinya. Ayat ini dapat difahami dengan pengertian keadilan secara mutlak dan bersifat sempurna sama ada dari aspek material atau bukan material. Hal yang demikian akan menyulitkan umat Islam kerana mereka harus berlaku adil di dalam hal-hal yang di luar jangkauan mereka seperti perasaan cinta dan kasih sayang. Namun mereka perlu melaksanakannya.”
 


Dalam membicarakan konsep keadilan dalam aspek pembahagian hak bermalam pula, ulama Fiqh mendefinisikan bermalam di sini ialah; “menetapkan setiap malam dalam bentuk penjadualan kepada isteri-isteri, tidak kira sama ada isteri tersebut sudah uzur, tua, haid, nifas, hilang ingatan dan sebagainya.”



Menurut mazhab Imam Syafi’i, apabila suami berkahwin dengan isteri muda yang masih gadis, dia dibenarkan bermalam bersamanya selama tujuh malam tanpa perlu menqada’ giliran pada isteri yang lain. Jika isteri yang baru dinikahi itu seorang janda, suami berhak bermalam bersamanya selama tiga malam sahaja.
 Ini berdasarkan hadith yang diriwayatkan oleh Imam al-Bukhari daripada Anas r.a. katanya:

"مِن السُنَّةِ إِذاَ تَزَوَّجَ الْبِكْرَ أَقاَمَ عِنْدَهَا سَبْعاً، وَإِذاَ تَزَوَّجَ الثَيبَ أَقاَمَ عِنْدَهاَ ثَلاَثاً" 
   
Maksudnya: “Sebahagian dari Sunnah itu, apabila dia bernikah dengan gadis, maka dia bersama isteri baru selama tujuh malam, dan apabila dia bernikah dengan janda, maka dia bersamanya selama tiga malam.”


Daripada penjelasan hadith di atas, terdapat beberapa faktor penting di dalam pembahagian hak bermalam di antara isteri-isteri demi untuk menjaga keadilan. Faktor-faktor tersebut ialah:


Pertama: ketetapan waktu itu dilakukan pada waktu malam, manakala waktu siangnya suami berhak untuk pergi ke mana-mana rumah isterinya walaupun dia sedang dalam giliran isteri lain. Ini disebabkan berkemungkinan hendak menunaikan tanggungjawabnya seperti menyerahkan nafkah, memberikan barang-barang keperluan harian dan sebagainya. Namun suami tidak boleh terlalu lama berada di rumah isteri yang bukan dalam gilirannya.



Kedua: giliran tersebut hendaklah dipersetujui oleh kesemua isteri dan mereka redha dengan waktu dan giliran mereka. Perkara ini bersangkutan dengan isteri mana yang akan memulakan giliran bermalam dahulu dan diakhiri dengan isteri yang lain. Sekiranya ketetapan yang dilakukan oleh suami ini tidak dipersetujui oleh mana-mana isteri maka undian hendaklah dilakukan.


Menurut pendapat yang sahih dari mazhab Imam Syafi’i, wajib dilakukan undian di antara isteri-isteri untuk memulakan penggiliran bermalam. Namun demikian, adalah lebih baik sekiranya suami diberi kebebasan untuk menentukan giliran kerana ini sebenarnya lebih mudah dan menyenangkan kedua-dua pihak suami dan isteri-isterinya. Kerelaaan dan keredhaan isteri pada ketetapan giliran yang dibuat oleh suami dapat menunjukkan sikap hormat dan saling percaya mempercayai antara mereka.


Ketiga: mana-mana isteri tidak dibenarkan mengganggu giliran isteri yang lain. Walaupun dia mempunyai keperluan seperti baru sembuh dari sakit. Mazhab Syafi’i membenarkan isteri mencelah giliran isteri lain disebabkan darurat seperti sakit, hendak melahirkan anak atau dalam keadaan tidak aman seperti berlakunya kecurian atau kebakaran. Maka dalam keadaan ini dibolehkan isteri yang di dalam darurat itu mencelah giliran isteri yang sedang dalam giliran dengan syarat tempoh masanya tidak terlalu lama. Jika tempohnya terlalu lama, maka suami harus menqada’ waktu yang sepatutnya diberikan kepada isteri yang mempunyai giliran tersebut.


Sebahagian ulama fiqh menetapkan bahawa paling lama tempoh yang dibenarkan ialah tiga malam manakala sebahagian yang lain pula berpendapat bahawa yang lebih utama ialah mengikut adat (‘urf) tempat tersebut. Begitu juga keadaannya bagi suami yang tidak boleh pergi ke mana-mana isteri yang bukan dalam waktu giliran pada waktu malam.


Dari keterangan ini, jelaslah kepada kita bahawa amalan poligami amat dititik beratkan dalam Islam. Hakikatnya amalan poligami merupakan suatu keperluan yang hanya dibenarkan melakukannya kepada mereka yang benar-benar memerlukan poligami, tetapi dengan syarat dirinya mesti berkeyakinan bahawa mereka dapat menegakkan keadilan dan meninggalkan kezaliman. Sesiapa yang tidak berkeyakinan pada dirinya bahawa ia dapat menunaikan kewajipan-kewajipan ini dengan adil dan saksama, diharamkan ke atasnya berkahwin lebih daripada satu.

Dalam menyingkap persoalan hukum berpoligami dan aspek keadilan pula, terdapat dua ayat dalam surah al-Nisa’ yang mana saling berkaitan antara keduanya bagi penetapan hukum dalam syariat Islam seterusnya menjawab dan menerangkan lagi apakah kedudukan poligami dalam Islam. Dalam ayat ketiga dari surah al-Nisa’ sepertimana telah disebut di atas disokong dan mempunyai hubungkait dengan ayat ke-129 dari surah al-Nisa’ iaitu Allah berfirman:

Maksudnya: “Dan kamu tidak akan dapat berlaku adil di antara isteri-isteri kamu sekalipun kamu bersungguh-sungguh (hendak melakukannya); oleh itu janganlah kamu cenderung dengan melampau (berat sebelah kepada isteri yang kamu sayangi) sehingga kamu biarkan isteri yang lain seperti benda yang tergantung (di awangan); dan jika kamu memperbaiki (Keadaan yang pincang itu), dan memelihara diri (daripada perbuatan yang zalim), maka Sesungguhnya Allah Maha Pengampun, lagi Maha Mengasihani.”

Dalam konteks ayat 129 di atas, terdapat beberapa pendapat yang memahami dan menyatakan bahawa ayat tersebut merupakan suatu hukum larangan berpoligami. Mereka mendasarkan pendapat bahawa ayat ketiga mensyaratkan untuk berlaku adil terhadap para isteri, sedangkan ayat 129 menunjukkan kemustahilan suami untuk melakukan yang demikian. Sehingga menurut mereka, poligami disyaratkan dengan suatu syarat yang mustahil wujud dan berdasarkan hal itu, mereka mengatakan poligami adalah dilarang sama sekali.


Menurut Dr. Mahmud Syaltut; pendapat ini salah dan hujah mengatakan bahawa al-Qur’an menetapkan haramnya poligami berasaskan ayat di atas, hanyalah mengadakan sesuatu ajaran yang tidak ada dalam agama. Ia merupakan penafsiran yang aneh dan tidak pernah diutarakan oleh Rasulullah s.a.w. serta tidak pernah diucapkan oleh Fuqaha.


Daripada pengamatan pengkaji, pendapat golongan ini mempunyai kelemahan dan dapat dibantah dari beberapa aspek:

Pertama: Dalil yang menjadi syarat pada ayat 3 bukannya adil yang disebutkan pada ayat 129. Yang dimaksudkan dengan adil pada ayat ketiga adalah adil yang masih mungkin dapat dilakukan suami, iaitu adil yang bersifat keperluan (material) seperti pakaian, nafkah dan lain sebagainya. Sedangan adil yang tidak mungkin terwujud seperti yang disebutkan pada ayat ke 129 adalah adil dari segi maknawi (abstrak) seperti rasa cinta dan kecenderungan hati. Ini kerana pada kebiasaannya, apabila seseorang itu berkahwin lagi dengan wanita kedua, maka dia akan lebih cenderung kepada isteri yang kedua dan berpaling daripada isteri yang pertama. Namun demikian, adil yang bersifat keperluan merupakan syarat utama untuk suami berpoligami.

Kedua: Allah hanya memberi taklif (kewajipan) kepada hambanya yang mampu, padahal dalam ayat 129 jelas menunjukkan bahawa Allah s.w.t. menyatakan bahawa si suami mustahil untuk berlaku adil hanya dari segi maknawi. Oleh kerana itu, Allah s.w.t. tidak akan menghukum dan menyalahkan orang yang sememangnya tidak mampu melakukannya dan adil pada ayat 129 tidak dituntut oleh Allah s.w.t.

Ketiga: Jika Allah melarang poligami, maka mengapakah Allah s.w.t. berfirman pada ayat ketiga: “Nikahilah wanita-wanita yang baik sama ada dua, tiga, ataupun empat?”. Jika Allah bermaksud untuk melarang yang demikian, mengapa pula Allah s.w.t. tidak berfirman: “Janganlah kamu (si suami) kahwin dua dan seterusnya”?

Keempat: Sejarah Islam membuktikan bahawa para sahabat, tabicin dan para ulama Islam ada yang melakukan poligami. Maka tidak mungkin pula bagi kita untuk mengatakan bahawa mereka salah dalam memahami dua ayat di atas. Ini kerana para sahabat, tabi’in dan ulama adalah orang yang paling ‘alim tentang ajaran Islam yang sebenarnya.

7. Tafsir firman Allah s.w.t. : (ذَلِكَ أَدْنَى أَلاَّ تَعُوْلُوا) (Yang demikian itu adalah lebih mendekatkan kamu agar kamu tidak berbuat aniaya)

Dalam ayat ini ulama bahasa membicarakan tentang perkataan (ذَلِكَ) iaitu “مُبْتَدَأ”  dan ia adalah “اِسْمُ الإِشاَرَةِ” kata penunjuk dan dalam konteks ayat di atas kata penunjuk ini merujuk kepada tiga perkara utama iaitu; menikah dengan cara poligami sampai empat, atau dengan cara monogami, atau dengan menikahi kanak-kanak.
 Ini bermakna perkataan (ذَلِكَ) merujuk kepada ayat (وَثُلاَثَ وَرُبَاعَ مَثْنَى), (فَإِنْ خِفْتُمْ أَلاَّ تَعْدِلُوا فَوَاحِدَةً), dan (مَا مَلَكَتْ أَيْمَانُكُمْ). Manakala perkataan (أَدْنَى) adalah “خَبَرُ المُبْتَدَأ” ertinya yang lebih dekat atau yang lebih utama.

Perkataan (أَلاَّ تَعُوْلُوا) pula bermaksud (أَلاَّ تَجُوْرُوا) iaitu “agar kamu tidak melakukan kezaliman atau penganiayaan”
 dan boleh diertikan juga dengan “agar jangan sampai kamu terpaksa menyara keluarga yang banyak”.
 Mengikut pandangan Imam al-Zamakhsyari perkataan ini bermaksud: “dengan mencukupkan satu isteri sahaja, atau dua isteri, atau tiga, atau sebanyak-banyaknya empat, atau menikahi kanak-kanak, dengan demikian kamu akan lebih mendekati keadilan dan lebih mudah menjauhi kezaliman yang mungkin terjadi dengan aplikasi poligami yang lebih dari empat dan melampaui batas-batas yang disyariatkan”.

Apabila dilihat dari kacamata ulama Fiqh, lafaz “أَلاَّ تَعُوْلُوا” iaitu agar kamu tidak melakukan kezaliman dan diskriminasi ke atas mereka. Ia juga menunjukkan syarat kemampuan memberi nafkah kepada isteri kedua, ketiga dan yang seterusnya serta tanggungan terhadap anak-anak yang merupakan titik tolak dalam keharusan berpoligami. Ini merupakan pandangan Imam al-Syafici
 mengenai tafsiran ayat ini iaitu yang dijadikan sebagai hukum syarak. 


Jika seseorang bernikah dalam keadaan belum mampu untuk memberi nafkah, ia bererti menganiaya diri sendiri atau menganiaya isteri. Maka Allah tidak meredhai terjadinya penganiayaan di kalangan hambaNya. Bagi menguatkan pendapat ini, para fuqaha’
 memetik hadith Rasulullah s.a.w. yang berbunyi:

"ياَ مَعْشَرَ الشَّباَب مَنِ اسْتَطَاعَ مِنْكُمْ الباَءَةَ فَلْيَتَزَوَّجْ فَإِنَّهُ أَغَضَّ لِلْبَصَرِ وَأَحْصِن لِلْفَرَجِ وَمَنْ لَمْ يَسْتَطِعْ فَعَلَيْهِ بِالصَّوْمِ فَإِنَّهُ لَهُ وجاَءٌ."
 

Maksudnya: “Wahai para pemuda, barangsiapa di antara kamu yang sudah sanggup untuk menikah, maka hendaklah ia menikah kerana sesungguhnya menikah itu lebih memelihara mata dan lebih menjaga kehormatan dirinya dan siapa yang belum sanggup, maka hendaklah ia berpuasa kerana sesungguhnya puasa itu akan menjadi perisai baginya”.


Perkataan (البَاءَة) dalam hadith ini mengikut jumhur fuqaha ia merujuk kepada kesanggupan untuk memberi nafkah dan ianya merupakan tanggungjawab dan kewajipan yang perlu ditunaikan. Maka dengan demikian, ayat ketiga dari surah al-Nisa’ di atas dan hadith tersebut merumuskan bahawa kesanggupan untuk memberi nafkah adalah syarat mutlak untuk mengharuskan seseorang berpoligami. Poligami tidak dibenarkan sekiranya hakim belum memperolehi bukti yang meyakinkan bahawa suami yang akan berpoligami itu sanggup memberi nafkah dan berlaku adil terhadap tanggungannya.

 Daripada hujah dan pendapat yang diutarakan oleh ulama tafsir dan ulama bahasa tersebut, dapatlah disimpulkan di sini bahawa ayat poligami dalam surah al-Nisa’: ayat 3 ini perlu diperhalusi dan difahami secara kritis khususnya; dari konteks dilalat lafziyyat dan maknawiyyat. Ini kerana terkandung di dalamnya keindahan bahasa al-Qur’an. Di samping itu juga, wujudnya pentafsiran songsang di kalangan masyarakat yang jahil bahasa dan linguistik Arab. Mereka mentafsir ayat tersebut mengikut selera mereka tanpa mengambilkira aspek bahasa. Justeru dengan wujudnya mekanisma ini maka umat Islam khususnya dapat menghayati keindahan bahasa dan memahami ayat tersebut dengan lebih mendalam. 

3.2.4 TAFSIRAN GOLONGAN FEMINISME
 TERHADAP AYAT POLIGAMI 
Isu poligami merupakan isu yang sentiasa menjadi perbincangan pelbagai pihak, khususnya golongan feminisme. Apabila kita menelusuri sejarah peradaban feminisme ini, mereka telah berkembang di seantero dunia termasuklah Asia Tenggara seperti; Malaysia, Indonesia, Singapura, Brunei dan Filipina. Isu tersebut telah mendapat perhatian di kalangan pertubuhan wanita seperti Majlis Kebangsaan Pertubuhan-Pertubuhan Wanita Malaysia, Sisters In Islam, Persatuan Peguam-Peguam Wanita Muslim dan lain-lain yang telah menyuarakan dengan lantang kebimbangan mereka terhadap suami yang ingin berpoligami. 

3.3.3.1 TAFSIRAN SIS

Dalam disertasi ini penulis akan menfokuskan kepada perbahasan feminisme di Malaysia sahaja yang didokongi oleh Sister in Islam (SIS). Mereka merupakan sekumpulan wanita profesional Islam yang memperjuangkan hak-hak wanita di dalam kerangka Islam. Matlamat kumpulan ini adalah untuk memberi sumbangan khususnya golongan wanita Islam. Nama ringkas bagi Sisters In Islam ialah SIS (selepas ini pengkaji akan hanya menggunakan ringkasan SIS).  

SIS telah ditubuhkan pada tahun 1988 dan telah didaftarkan pada 1993 sebagai Pertubuhan Bukan Kerajaan (NGO) di bawah nama SIS Forum (Malaysia) Berhad
. Nama Sisters In Islam terus digunakan dalam penulisan mereka yang dihantar sama ada di akhbar, majalah dan penerbitan buku untuk tatapan dan kesedaran kepada para pembaca atau memorandum kepada kerajaan dan sebagainya. Ini kerana mereka memperolehi dana yang besar daripada agensi-agensi antarabangsa yang dipelopori oleh orientalis barat seperti; Canadian International Development Agency (CIDA), Muslim Progressive, The Asia Foundation – America foundation, The Ford Foundation dan sebagainya.

Perjuangan SIS ini adalah semangat yang lahir dalam diri mereka dan mereka telah menyatakan bahawa mereka sangat menyokong semangat revolusi Islam. Islam  iaitu satu agama yang  didapati telah mempertingkatkan martabat wanita apabila ianya diturunkan sejak 1400 tahun dahulu. Sebenarnya kedatangan Islam telah merubah segalanya. Islam telah menolak penindasan terhadap wanita dan penafian hak-hak asasi mereka seperti kesaksamaan dan penghormatan diri. Kumpulan ini telah menyatakan kesedihannya bahawa mengikut pandangan mereka, agama telah diperalatkan untuk membenarkan amalan dan nilai-nilai budaya yang menganggap kaum wanita sebagai berkedudukan lebih rendah daripada kaum lelaki. SIS telah memberi tanggapan bahawa perkara ini terjadi adalah hanya kerana kaum lelaki telah menguasai secara esklusif hak dalam bidang pentafsiran ayat-ayat al-Qur’an
.


Di antara objektif utama Sisters In Islam (SIS) adalah untuk menegakkan dan membangunkan satu kerangka mengenai hak-hak wanita dalam Islam yang mengambil kira pengalaman dan realiti wanita itu sendiri. Oleh yang demikian, SIS telah menekankan dan mengambil perhatian terhadap soal-soal perkahwinan dan poligami dalam Islam. Ini adalah bertujuan untuk menolak penindasan terhadap wanita dan penafian hak-hak asasi mereka seperti kesaksamaan dan kehormatan diri.
 SIS bersungguh-sungguh mempromosikan hak-hak wanita Islam berasaskan prinsip-prinsip kesaksamaan, keadilan, kebebasan dan kehormatan seperti yang telah diperintahkan oleh al-Qur’an dan diperjelaskan oleh kajian mereka mengenai al-Qur’an sebagai kitab suci. 


Isu poligami sentiasa merujuk sebagai isu yang boleh menimbulkan kontroversi di kalangan golongan wanita dan lelaki. SIS menekankan hal-hal poligami dan mereka berpendapat bahawa umat Islam sekarang tersilap faham akan konsep sebenar poligami. SIS nampaknya lebih cenderung untuk memilih pendapat Maulana Mohammad Ali dalam memberikan ulasan mengenai ayat-ayat yang telah dikemukakan di atas tadi iaitu surah an-Nisa’: ayat 3.

“Adalah diakui bahawa surah ini telah diturunkan untuk memberi panduan kepada orang-orang Islam dalam keadaan selepas peperangan Uhud. Dalam pertempuran tersebut, 70 orang lelaki Islam daripada bilangan 700 orang telah terkorban dan dengan itu bilangan kaum lelaki telah berkurangan dengan banyaknya, dan kaum lelaki itu adalah golongan yang menyara kaum perempuan. Bilangan kaum lelaki mungkin berkurangan lagi di dalam pertempuran yang akan dihadapi selepas itu. Dengan demikian, ramai anak-anak yatim, ramai wanita perempuan-perempuan balu yang menghadapi kesulitan untuk menyara diri mereka.”


Daripada ulasan di atas, nampaknya SIS berpendapat bahawa terdapat banyak salah tanggapan di kalangan orang Islam berkenaan dengan persoalan poligami dalam Islam. SIS berpendirian bahawa poligami bukanlah satu hak bagi kaum lelaki dan mereka menggunakan ayat ini dengan berhujah bahawa ianya dibenarkan pada waktu tersebut kerana pada waktu tersebut telah berlakunya peperangan dan ramai dari kalangan kaum lelaki yang mati dan meninggalkan isteri atau bilangan lelaki telah berkurangan. Oleh itu Allah mengharuskan poligami.




Dalam konteks pemahaman ayat tersebut, SIS telah mendedahkan beberapa kekalutan pemikiran yang terdapat di kalangan masyarakat umum terhadap nas-nas al-Qur’an mengenai persoalan poligami.

1. SIS beranggapan bahawa kebanyakan golongan lelaki menganggap poligami   sebagai hak anugerah Allah s.w.t. yang diberikan kepada mereka dalam al-Qur’an;

2. SIS merasakan bahawa ramai orang yang berpendapat dengan membenarkan poligami, Islam telah menemukan penyelesaian terhadap nafsu seks lelaki yang diandaikan sebagai tidak terkawal itu;

3. SIS mengatakan kebanyakan orang mempercayai jika seseorang wanita mengizinkan suaminya mengahwini isteri kedua, maka tempatnya di syurga telah terjamin. 


Melalui ayat-ayat yang menyentuh persoalan poligami tadi, SIS telah mengemukakan beberapa perkara dan memberi penjelasan maksud daripada ayat-ayat tersebut.

Pertamanya ialah al-Qur’an tidaklah sewenang-wenangnya memberikan hak yang menyeluruh kepada lelaki untuk beristeri lebih daripada satu. Jelasnya poligami bukanlah suatu hak “ polygamy is not a right ”. Poligami ialah suatu tanggungjawab demi menjamin agar keadilan sosial turut dinikmati oleh anak-anak yatim. Jadi golongan SIS mengatakan bahawa keharusan untuk berpoligami dibolehkan perlu dilihat berdasarkan keadilan sosial dan pendekatan ekonomi.
 

Kalau diperhatikan daripada sudut ekonomi, mereka memberi pendapat bahawa ayat-ayat al-Qur’an yang berkaitan dengan poligami ini adalah sebenarnya merujuk kepada latar belakang ekonomi umat Islam pada peringkat awal Islam. Pada zaman tersebut peperangan telah menyebabkan kekurangan para lelaki dan ini telah menambahkan bilangan golongan wanita pada masa itu. Oleh yang demikian, ramai wanita yang tidak mempunyai tempat untuk bergantung hidup dalam menguruskan kehidupan mereka dan anak-anak kehilangan bapa mereka.
 


Didapati pada abad ketujuh Mesihi adalah sukar bagi kaum wanita dan anak-anak untuk meneruskan kehidupan mereka kerana sebelum ini mereka sepenuhnya bergantung hidup dengan suami mereka. Oleh yang demikian, maka Islam telah mengharuskan kaum lelaki yang masih hidup untuk memiliki wanita lebih daripada seorang untuk dijadikan isteri mereka dan bergantung hidup dengan mereka.
 SIS menekankan bahawa apa yang telah diwahyukan oleh Allah adalah batasan kepada suatu amalan yang berleluasa pada waktu itu yang mengizinkan lelaki mempunyai ramai mana isteri yang dikehendaki. Bagi mereka, poligami merupakan suatu institusi yang telah sedia wujud pada zaman Jahiliyyah. 


Kedatangan Islam telah menghadkan poligami dan kedatangan Islam jelas membawa pembaharuan dalam institusi tersebut. Islam telah mengenakan pelbagai syarat sebelum poligami dibenarkan dalam keadaan yang terhad dalam hal keadaan yang tertentu yang dibenarkan sebagaimana yang disebut dalam surah an-Nisa’ ayat 3.

Keduanya ialah kerana poligami bukanlah suatu hak, maka Allah Taala telah mengenakan beberapa syarat terhadap amalan tersebut. Jelasnya ayat yang ringkas itu terdapat padanya semangat keprihatinan yang amat mendalam terhadap keadilan.


Demi memperjuangkan keadilan yang selanjutnya, maka SIS telah membuat pentafsiran terhadap ayat ﴿فَإِنْ خِفْتُمْ أَلاَّ تَعْدِلُوا فَوَاحِدَة﴾ dengan mengemukakan syarat-syarat yang tertentu.
 Tujuan syarat-syarat ini dikemukakan ialah untuk menjamin berlakunya keadilan dalam aplikasi poligami di Malaysia.

(1)    
Poligami adalah diizinkan dalam keadaan perang dan untuk melindungi anak-anak yatim. 

(2) 
Lelaki yang ingin mengamalkan poligami mestilah mempunyai kemampuan untuk berlaku adil lagi saksama terhadap isteri-isterinya. Ayat al-Qu’ran tersebut meminta agar pihak lelaki berlaku adil terhadap wanita, bukannya memberi hak kepada lelaki untuk memuaskan nafsunya yang diandaikan tidak dapat dikawal atau menunjuk keegoaannya. Keadilan dalam hal ini bukanlah semata-mata bererti kemampuan kewangan seorang lelaki untuk menyara kehidupan isteri-isteri dan keluarganya. Dia hendaklah berlaku adil dalam segala hal kehidupan termasuklah dari segi meluangkan waktu, memberi sokongan dan memainkan peranan sebagai seorang teman untuk anak-anak dan isteri-isterinya. Jika seseorang lelaki itu berasa khuatir dan bimbang bahawa dia tidak akan berlaku adil terhadap isteri-isterinya maka Allah Taala menyarankan supaya dia hanya berkahwin seorang sahaja. Ini bertujuan menghalang berlakunya penganiayaan terhadap isteri-isteri tersebut.



Sebenarnya syarat-syarat yang dikemukakan oleh SIS ini adalah juga merupakan syarat-syarat yang sebagaimana telah diputuskan oleh ulama Islam. Cuma penulis dapati syarat yang pertama dan kedua yang memerlukan kepada perbahasan dan pandangan. 

Ketiganya ialah SIS mengatakan bahawa orang ramai seringkali lupa kepada konteks sosio-sejarah yang menjadi latar belakang turunnya ayat tersebut sebagai wahyu kepada Nabi Muhammad SAW. SIS berpendapat bahawa ayat-ayat al-Qur’an yang berkaitan dengan poligami sebenarnya merujuk kepada latar belakang ekonomi umat Islam pada peringkat awal Islam. 


Konteks tersebut adalah suatu zaman yang penuh tragedi dalam sejarah Islam setelah meletusnya Perang Uhud dengan puluhan lelaki terbunuh dalam komuniti Islam Madinah yang masih dalam proses pembentukan itu. Sejumlah besar para wanita dan kanak-kanak ditinggalkan tanpa mendapat sebarang perlindungan. Jelasnya, peperangan menyebabkan kekurangan golongan lelaki dan sebaliknya meningkatkan jumlah golongan wanita yang kehilangan suami dan kanak-kanak ketiadaan bapa sebagai tempat bergantung kehidupan mereka.
 Untuk mengatasi masalah itulah, Allah Taala telah mewahyukan yang mengizinkan lelaki mengamalkan poligami setelah kejadian dan akibat yang begitu buruk kesan daripada Perang Uhud tersebut. Menurut SIS lagi, walaupun poligami diharuskan, namun Allah Taala membataskan bilangan isteri hanya empat orang sahaja.


SIS menunjukkan kekesalannya dengan mengatakan bahawa walaupun tujuan poligami yang jelas terserlah dalam al-Qur’an untuk membatasi poligami namun batasan-batasan yang dikenakan oleh al-Qur’an itu selalunya tidak dilaksanakan dan konteks penurunan ayat tersebut sebagai wahyu seringkali diabaikan begitu sahaja.



SIS menekankan bahawa sukar untuk lelaki berlaku adil kepada semua isterinya jika mereka berpoligami. SIS juga mengatakan bahawa jika masyarakat memberi penekanan yang lebih tentang betapa pentingnya bersifat adil terhadap semua isterinya dan betapa pentingnya semua isteri itu mendapat layanan yang istimewa serta setara daripada suami mereka dan jika masyarakat sedar betapa sukar ataupun mustahil untuk berbuat demikian, maka mereka tidak akan mengaplikasikan poligami sebagaimana Allah berfirman: 

وَلَنْ تَسْتَطِيعُوا أَنْ تَعْدِلُوا بَيْنَ النِّسَاءِ وَلَوْ حَرَصْتُمْ

Bermaksud: “Dan kamu tidak akan dapat berlaku adil di antara isteri-isteri kamu sekalipun kamu bersungguh-sungguh (hendak melakukannya).”


Daripada ayat di atas ini, maka SIS mengatakan bahawa tidak mungkin ayat tersebut ditafsirkan sebagai mendorong poligami. Apa yang jelas, ayat tersebut menyarankan monogami sebagai bentuk perkahwinan yang sempurna dalam Islam.



Dalam hal ini, pengkaji mendapati bahawa SIS telah mengambil argumen beberapa tokoh reformis dalam kurun ke-19 misalnya Sheikh Muhammad Abduh
 serta Qasim Amin
 di Mesir, Sayyid Ahmad Khan
 serta Mumtaz Ali
 di Subbenva, India yang secara jelas mengkritik poligami dan merujuk kepada surah al-Nisa’: ayat 3 bahawa perkahwinan ideal di sisi Islam ialah perkahwinan monogami kerana keadilan dan layanan sama rata kepada lebih daripada seorang isteri pada masa yang sama adalah mustahil. 



Sebagai contoh, dalam argumen poligami, Muhammad Abduh mengharamkannya dan menjelaskan tiga alasan pengharaman tersebut: pertama, Syarat poligami adalah berbuat adil, syarat ini mustahil boleh dipenuhi sepertimana dalam surah al-Nisa’: ayat 129. Kedua, buruknya perlakuan para suami yang berpoligami terhadap para isterinya, kerana mereka tidak dapat melaksanakan kewajipan memberi nafkah lahiriah dan batiniah secara baik dan adil. Ketiga, impak psikologi anak-anak hasil poligami, mereka membesar dalam kebencian dan pertengkaran kerana ibu mereka bertengkar baik dengan suami atau dengan suami atau dengan isterinya yang lain.
 



Argumen inilah yang sering diusung oleh SIS untuk menolak poligami, disamping dalih utama mereka adalah Hak Asasi Manusia (HAM) dan Gender Equality (Kesetaraan gender). Mereka menjelaskan bahawa persoalan keadilan adalah menjadi teras kepada kebenaran berpoligami. Walaupun kemudahan material boleh dipenuhi, tetapi adalah mustahil untuk seseorang itu melakukan keadilan dari segi perasaan dan emosinya. Kegagalan melahirkan keadilan dalam konteks ini, akan timbulnya perasan tidak puas hati isteri yang sedia ada. Oleh yang demikian, poligami tidak boleh dipraktikkan lagi pada hari ini
. Namun bagi pengkaji keadilan yang mustahil boleh dilakukan manusia bukanlah keadilan dalam semua perkara tetapi hanyalah dalam aspek keadilan mahabbah dan cinta.



Pengkaji juga mendapati bahawa SIS memetik pendapat Muhammad Abduh yang menyatakan bahawa surah al-Nisa’: ayat 4 dan 129 pada dasarnya menunjukkan monogami menjadi keharusan. Jadi harus bagi suami untuk berkahwin lebih daripada satu jika pasti keadilan dapat dilaksanakan. Sejajar dengan pandangan di atas tadi, pada pandangan SIS poligami sebenarnya merupakan suatu kemustahilan untuk mewujudkan keadilan. Al-Qur’an menyarankan kepada kaum lelaki yang berpoligami wajib melakukan keadilan samada persamaan dari segi pembahagian harta, masa dan emosi di antara isteri-isteri mereka. 



Daripada perbincangan SIS di atas, maka kita dapati SIS nampaknya dalam hal berpoligami ini, mereka berpegang kepada perkahwinan poligami bukanlah merupakan suatu institusi dan amalan yang digalakkan di dalam Islam. Walaupun kita dapati al-Qur’an tidak melarang terus amalan poligami tetapi keharusan diberikan untuk melaksanakan poligami dalam hal atau keadaan yang luar biasa yang boleh dijadikan alasan. Mereka telah memperkenalkan syarat-syarat untuk menghadkan poligami dan menggalakkan monogami. Penyebaran tentang larangan berpoligami ini telah disebarluas di kalangan individu dan berkumpulan.



SIS juga mengeluarkan kenyataan yang sinis sehingga kepada mencaci, samada mencaci syariat Islam sebagai sebuah sistem hidup mahupun peribadi Rasulullah s.a.w. Menurut mereka, syariat Islam tidak selari dengan nilai-nilai keadilan. Ini kerana syariat Islam mendorong lelaki memperdagangkan syahwatnya dan meletakkan kaum wanita pada posisi yang terpinggir. Dengan dana dan modal yang besar dari negara-negara barat, SIS semakin kuat memperjuangkan semangat feminisme di Malaysia.


SIS juga sibuk mencari dalih dari sumber al-Quran dan sunnah Rasulullah s.a.w. untuk mengharamkan poligami atau meminimakan jalan menuju ke gerbang poligami. Oleh itu mereka mengatakan bahawa nabi Muhammad s.a.w. tidak pernah melakukan poligami kecuali hanya kepada janda sahaja dan ketika menikahi saidatina Aisyah r.a, status Rasulullah s.a.w. adalah seorang duda yang ditinggal mati isterinya. 

3.3.3.2 ANALISIS HUJAH SIS DALAM ISU POLIGAMI 


Apabila dianalisis pendapat SIS mengenai isu poligami, maka pengkaji dapati bahawa tidak semua apa yang diutarakan oleh golongan ini salah. Namun setelah diteliti dan dikaji segala macam dakwaan, hujah dan pandangan yang dikemukakan oleh golongan feminisme ini, khususnya isu poligami maka pengkaji dapat memberikan penjelasan sebagaimana berikut:

1. Kurangnya Kajian dan Penelitian Mendalam


Dari satu aspek, pengkaji berpandangan bahawa golongan ini merupakan golongan yang gemar membuat kajian untuk memperkuatkan pegangan kumpulan mereka, bukan untuk mencari kebenaran melalui kaedah yang betul dan tepat. Kepujian boleh diberikan kepada mereka kerana sedikit sebanyak mengenal pasti aspek-aspek bahasa Arab dan pengaruhnya dalam mentafsirkan ayat poligami tersebut, walaupun setakat mengkaji kulitnya sahaja tidak isi, sama ada yang tersurat dan tersirat. 


Demikian juga pujian boleh diberikan kepada mereka kerana mempunyai maklumat mengenai hadith-hadith untuk menyokong isu-isu yang ditimbulkan. Namun sayangnya, kajian mereka kurang mendalam dan meluas terutama untuk benar-benar sampai kepada matlamat bagaimana ayat itu berfungsi sebagai asas hukum hakam, dan hadith itu berfungsi sebagai penerang, penjelas dan penyokong kepada al-Qur’an. Sekiranya sedikit usaha untuk itu dilakukan, maka kemungkinan mereka akan sampai kepada ilmu sebenarnya yang dapat memberi panduan lengkap.


Sebagai contohnya; SIS telah mengemukakan dalil daripada ayat al-Qur’an iaitu surah an-Nisa’ ayat 129 dan seterusnya mengatakan adalah begitu sukar ataupun mustahil untuk suami bersikap adil kepada semua isteri-isterinya. Pengkaji berpendapat bahawa SIS seharusnya mengkaji secara mendalam apa yang al-Qur’an maksudkan dengan adil sebenarnya.  Apa yang pastinya adil yang dimaksudkan dalam ayat al-Qur’an di atas ialah adil daripada sudut memberikan kasih sayang, iaitu yang bersifat bukan material bukannya adil daripada segi pembahagian harta benda, pakaian dan sebagainya (material).


Sesungguhnya keadilan dalam perasaan iaitu kasih sayang di antara isteri-isteri adalah tidak mampu diberikan sama rata kerana ianya bukan daripada kemampuan manusia. Akan tetapi wajib bagi suami tidak menzalimi isteri atau isteri-isterinya yang lain dengan sebab kasih-sayangnya hanya kepada salah seorang daripada mereka.
 Ketika Rasulullah s.a.w. membuat giliran yang adil di antara para isterinya iaitu keadilan yang mampu dilaksanakan oleh baginda. Rasulullah s.a.w. sangat ingin menyamakan kasih sayang terhadap isteri-isterinya, tetapi baginda tidak mampu kerana itu bukan kuasanya. Lalu baginda mengadu kepada Allah :

"اَللَّهُمَّ هَذَا قَسْمِيْ فِيْماَ أَمْلِكُ فَلاَ تَلُمْنِيْ فِيْماَ تَمْلِكُ وَلاَ اَمْلِكُ"
Bermaksud : “Ya Allah, Inilah pembahagian yang aku mampu melakukannya. Oleh itu, janganlah engkau persalahkan aku dalam perkara-perkara yang kau mampu melakukannya tetapi aku tidak mampu melakukannya”.


Sebenarnya, Islam tidak mempersalahkan seseorang kerana sesuatu kecenderungan yang tidak dapat dikuasainya dan tidak menjadikannya sebagai suatu dosa yang dikenakan hukuman hingga seseorang itu berada di dalam keadaan yang serba salah dengan kecenderungan yang tidak dapat dikuasainya itu dengan perintah yang tidak mampu dilaksanakan ini kerana perkara ini di luar batas kemampuan mereka sebagaimana yang dibawakan oleh ayat iaitu :                      

وَلَنْ تَسْتَطِيعُوا أَنْ تَعْدِلُوا بَيْنَ النِّسَاءِ وَلَوْ حَرَصْتُمْ

Bermaksud  :  “Dan kamu tidak akan dapat berlaku adil di antara isteri-isteri kamu sekalipun kamu bersungguh-sungguh (hendak melakukannya).”
2. Kurang Bijak dalam Memahami Sumber dan Hujah


Sumber utama Islam adalah al-Qur’an dan al-Sunnah, kemudian diikuti ijma ulama dan Qias. Setiap isu yang diutarakan, hendaklah kembali kepada sumber-sumber tersebut. Tidak dapat dinafikan bahawa zaman sekarang berbeza dengan zaman dahulu, zaman para anbiya dan Rasulullah s.a.w., bahkan berbeza dengan para mujtahid muktabar dan para fuqaha serta para pengasas mazhab. Namun asas hukum tidak berubah. Sekiranya seseorang itu hendak berhujah dengan ayat-ayat al-Qur’an dan mentafsirkannya, maka ia mestilah memenuhi syarat-syarat seorang pentafsir, kerana ditakuti terkhilaf dan tersalah tafsir.


Dalam perjuangan Sisters In Islam untuk menegakkan keadilan dengan melindungi dan memperjuangkan status kedudukan wanita Islam serta membangunkan wanita tidak seharusnya lupa kepada aspek asas dan hukum yang sudah sememangnya terdapat dalam al-Qur’an dan al-Hadith. Perjuangan mereka seharusnya tidak mengatasi segala perintah yang terdapat dalam sumber rujukan utama umat Islam seluruhnya iaitu al-Qur’an. Mereka tidak boleh “melupakan” pendekatan yang digunakan oleh culama muktabar dalam pentafsiran ayat-ayat al-Qur’an. Sebenarnya, metodologi pemahaman dan pentafsiran ayat-ayat al-Qur’an adalah merupakan suatu perkara yang telah disepakati oleh culama tafsir. Pentafsiran baru yang dikemukakan oleh SIS sendiri telah membawa pelbagai salah faham dalam masyarakat Islam terutamanya wanita.


Daripada ulasan di atas, nampaknya SIS berpendapat bahawa terdapat banyak salah tanggapan di kalangan orang Islam berkenaan dengan persoalan poligami dalam Islam. SIS berpendirian bahawa poligami bukanlah satu hak bagi kaum lelaki dan bagi mereka sekali pandang terhadap ayat tersebut, maka ianya menunjukkan bahawa poligami merupakan hukum yang sementara sahaja iaitu apabila terjadinya peperangan yang telah menyebabkan ramai daripada tentera-tentera Islam telah syahid di medan peperangan dan meninggalkan isteri atau bilangan lelaki telah berkurangan. Kerana itu Allah mengharuskan poligami. 



Bagi pendapat pengkaji, SIS kurang bijak dalam memahami sumber yang asli dan seharusnya sedar bahawa al-Qur’an adalah sebuah kitab suci yang diturunkan oleh Allah Taala melalui Rasul-Nya adalah sebuah kitab yang kekal sehingga hari Kiamat. Hukum yang terdapat di dalammya adalah bersesuaian dengan semua generasi untuk setiap zaman, walaupun turunnya hanya pada waktu yang singkat. Adalah salah satu daripada keistimewaan al-Qur’an (i’jaz) bahawa ianya meluas kepada hakikat yang abadi berasaskan kejadian tertentu dan peristiwa-peristiwa yang berlaku untuk zaman yang tertentu. Jadi contoh untuk hukum khas berpoligami ini adalah di antara keistimewaan al-Qur’an tersebut.



Pengkaji dapati situasi dan keadaan sepertimana sebab turunnya ayat tersebut sudah tidak berlaku lagi sekarang ini. Jadi alasan SIS untuk menafikan poligami kerana keadaan sepertimana sebab diturunkan ayat tersebut sudah tidak berlaku lagi. Jadi adakah  poligami sudah tidak boleh diamalkan lagi pada zaman sekarang? 



Pada masa ini banyak bancian yang di buat menunjukkan jumlah wanita semakin ramai daripada lelaki. Hal ini berlaku sama ada memang telah semulajadi ramai wanita ataupun disebabkan ramai lelaki terkorban kerana syahid dalam mempertahankan agama dan negara seperti yang berlaku di Afghanistan, negara-negara Balkan seperti Bosnia, Kosovo dan lain-lain lagi. Bagi mengatasi masalah wanita lebih ramai daripada lelaki, dengan bermatlamat memberikan perlindungan dan kebajikan mereka, maka poligami merupakan satu jalan penyelesaian. 



Bagi negara-negara yang dilanda peperangan, poligami akan dapat memberi jaminan kehidupan baru kepada balu-balu syuhada. Bahkan hadith sahih juga menjelaskan lagi hal keadaan wanita di akhir zaman yang jumlahnya bertambah dan berkurangnya jumlah lelaki sebagaimana hadith yang diriwayatkan oleh Imam al-Bukhari:


عَنْ أَنَسٍ رَضِيَ اللهُ عَنْهُ، قاَلَ: لَأُحَدِثَنَّكُمْ حَدِيْثاً سَمِعْتُهُ مِنْ رَسُوْلِ اللهِ صَلىَّ الله عَلَيْهِ وَسَلَّمْ لاَ يُحْدِثُكُمْ بِهِ أَحَدٌ غَيْرِيْ: سَمِعْتُ رَسُوْلَ اللهِ صَلىَّ الله عَلَيْهِ وَسَلَّمْ يَقُوْلُ: " إِنَّ مِنْ أَشْرَاطِ السَّاعَةِ أَنْ يُرْفَعَ الْعِلْم، وَيكْثِرُ الْجَهْل، وَيكْثِرُ الزِناَ، وَيكْثِرُ شرْبَ الْخَمْرِ، وَيقِلُّ الرِجاَل، وَيكْثِرُ النِساَء حَتَّى يَكُوْنُ لِخَمْسِيْنَ اِمْرَأَة القَيَمُ الوَاحِدُ" 
  
 Maksudnya: “Daripada Anas R.A berkata: Aku ingin menceritakan satu perkara yang telah aku dengar daripada Rasulullah s.a.w. yang tidak memberitahu kepada seorang pun melainkan aku. Aku telah mendengar Rasulullah s.a.w. bersabda: Sesungguhnya sebahagian daripada tanda-tanda hari Kiamat ialah akan diangkat ilmu, banyak kejahilan, banyak perzinaan, ramai yang minum arak, sedikitnya lelaki dan ramainya wanita sehingga mencapai lima puluh perempuan berbanding satu lelaki”.

3. Egoistik dan Emosional dalam Isu poligami


SIS bersifat emosional, egois dan terkehadapan dalam menghurai serta mencari pentafsiran baru tentang apa yang telah dijelaskan dengan tepat oleh al-Quran. Namun mereka hanya melihat dengan sebelah mata dan tidak bertindak sebagai singa lapar apabila wanita-wanita itu sendiri merendahkan martabat-martabat mereka dengan menjadi GRO, bohsia, bohjan, pelacur atau bahan-bahan iklan yang menjolok mata yang sememangnya telah dihukumkan haram oleh al-Quran dan boleh mendatangkan kemurkaan Allah. Perbuatan tersebut akan memberi impak negatif seperti penyakit HIV/AIDS, Sifilis, dan penyakit kelamin (Gonore). 


Sepatutnya mereka hendaklah terkehadapan dalam isu-isu ini sekiranya mereka ingin melihat bahawa wanita sememangnya dihormati dan disanjungi sebagaimana yang dilakukan oleh Islam dengan mengarahkannya menutup setiap inci tubuh wanita yang mana ianya merupakan aurat bagi menjaga maruah dan keimanannya dan bukannya hanya menjadi jurucakap kepada gerakan feminisme barat yang sememangnya tidak mempunyai agama dan juga berasa malu dengan kecetekan ilmu yang mereka miliki.  


Apabila menghadapi sesuatu isu atau permasalahan, umat Islam dituntut supaya menghadapi dengan penuh kesabaran, tidak egois dan emosi, jauh sekali mengikut kehendak nafsu dan kepentingan peribadi ataupun kumpulan tertentu. SIS sepatutnya menerima yang hak walaupun ianya pahit untuk diterima. Dengan mengikut hawa nafsu, mendahulukan kepentingan diri daripada kepentingan orang lain, mendahulukan hak lain daripada hak Allah akan menyumbang kepada penularan aspek-aspek negatif di kalangan masyarakat khususnya umat Islam di seantero dunia.


Sebaliknya, jika terdapat sedikit usaha untuk lebih bersabar, menerima nasihat dan menjauhi sifat egois dan emosi, akan memberi laluan segar kepada kebenaran. Bekerja dan menerima dengan ikhlas segala kebenaran daripada ajaran Allah adalah jalan penyelesaian yang mantap untuk menjadikan kita “khayra ummat”. Di samping itu, umat Islam perlu memahami dan mendalami ajaran Islam secara menyeluruh (komprehensif), bukan sekerat-sekerat. Sebagaimana kita wajar memahami ayat-ayat Allah dengan kaedah yang mantap dan tepat, serta memahami sunnah Rasulullah s.a.w. dengan penuh patuh tanpa keluh kesah.

4. Tidak merujuk kepada kepelbagaian Pakar dalam Hukum Hakam


Bagi mengelak berlakunya khilaf dan menyeleweng, SIS hendaklah merujuk sesuatu masalah ataupun isu poligami kepada orang yang benar arif atau pakar dalam bidangnya. Penulis mendapati SIS mempunyai kelemahan dalam memahami ayat-ayat al-Qur’an. Ini adalah kerana mereka hanya merujuk kepada pendapat Shaykh Muhammad Abduh sahaja dan tidak merujuk kepada pakar-pakar yang lain dalam hukum hakam bagi memperolehi metode pentafsiran yang sebenarnya. Pengkaji dapati salah satu metode atau pendekatan yang terbaik dalam memahami ayat al-Qur’an ialah dengan mentafsirkannya menggunakan metode tafsir bi al-ma’thur iaitu mentafsir al-Qur’an dengan al-Qur’an, al-Qur’an dengan al-Hadith dan al-Qur’an dengan pandangan sahabat dan tabi’in.


Selain itu, dalam menafsirkan sesuatu daripada ayat-ayat al-Qur’an, maka kita tidak boleh menafsirkannya dengan menggunakan rasional akal semata-mata. Ini kerana akal tidak mampu mendalami suatu hikmah yang tersirat di dalam sesuatu hukum yang diputuskan oleh agama tersebut. Setiap hukuman itu ada matlamat dan hikmahnya dan jangan dilihat hukuman itu sebagai satu azab sahaja. Dalam pada itu, sesiapa yang mengharamkan apa yang dihalalkan oleh Allah seperti kebenaran berpoligami dan merasakan mampu bersikap adil, sebenarnya mereka telah menafikan apa yang terkandung dalam al-Qur’an  serta menafikan amalan para Rasul, para sahabat, khulafah al-Rasyidin dan umat Islam selepas mereka.

3.3.3.3 HIKMAH DI SEBALIK KEHARUSAN POLIGAMI 
Bagi setiap pensyariatan hukum yang diperintahkan oleh Allah Taala pasti akan terkandung di dalamnya hikmah-hikmah tertentu sama ada ianya tersirat mahupun tersurat. Begitu juga dengan pensyariatan hukum poligami yang mempunyai hikmah yang tersendiri. Antara hikmah di sebalik keharusan poligami ialah:


Pertama: Poligami merupakan satu bentuk kurniaan Allah Taala kepada manusia. Pengharusan poligami sebenarnya merupakan rahmat dan kurniaan Allah s.w.t. kepada manusia khususnya umat Islam. Melalui hukum pengharusan berpoligami ini lelaki dibolehkan beristeri lebih dari seorang dan tidak melebihi empat orang dalam satu masa dengan syarat mereka sanggup berlaku adil terhadap kesemua isterinya. Namun demikian rahmat dan kurniaan Allah s.w.t. ini tidak boleh disalahgunakan oleh umat Islam agar keharmonian sesebuah keluarga dapat dipelihara.


Kedua: Poligami dapat meramaikan kapasiti penduduk Islam. Negara yang maju memerlukan ramai rakyat yang dapat membantu pembangunan dan kemajuan negara. Rakyat yang ramai akan dapat menjalankan tugas-tugas pembangunan seperti bidang ketenteraan, perindustrian, pertanian, perladangan dan sebagainya. Oleh yang demikian, poligami merupakan salah satu cara yang terbaik untuk membantu meramaikan penduduk negara Islam. Sekiranya bilangan penduduk Islam ramai sudah tentulah ianya dapat membantu menguatkan lagi pengaruh dan kekuatan Islam sejagat. Hal ini juga turut ditekankan oleh Rasulullah s.a.w. di dalam hadith Baginda yang diriwayatkan oleh Ahmad dan Ibn Hibban:

عَنْ أَنَسٍ رَضِىَ اللهُ عَنْهُ قَالَ: "كاَنَ رَسُوْلُ الله يَأْمُرُناَ بِالْباَءَةِ وَيَنْهَى التَبَتَّل نَهْياً شَدِيْداً وَيَقُوْلُ تَزَوَّجُوْا الْوَلُوْد الْوَدُوْد فَإِنِّيْ مَكاَثِرُ بِكُمْ الأُمَم يَوْمَ الْقِياَمَةِ."

Maksudnya: “Dari Anas Rasulullah s.a.w bersabda: Adalah Rasulullah menyuruh kami berkahwin (kesanggupan untuk memberi nafkah) dan melarang kami membujang dengan larangan yang keras, lantas Baginda bersabda: Kahwinlah wanita yang banyak keturunan dan dicintai kerana sesungguhnya aku akan bermegah dengan banyak umatku pada hari qiamat.”

Ketiga: Poligami juga dapat membantu golongan wanita yang sentiasa berkehendakkan kepimpinan dan sokongan kaum lelaki. Walaupun pada zaman yang serba moden ini, ramai wanita yang beranggapan mereka tidak lagi memerlukan bantuan lelaki, namun pada hakikatnya kaum wanita masih lagi memerlukan bantuan kaum lelaki dalam beberapa perkara yang tidak mampu dilakukan oleh kaum wanita.

Keempat: Pada zaman sekarang bilangan wanita yang berpelajaran dan berkemampuan melebihi lelaki yang menyebabkan mereka tidak berkahwin walaupun di usia yang lanjut akibat kekurangan lelaki yang berkemampuan dan berpelajaran. Selain itu ada di kalangan wanita yang menjadi janda akibat peperangan dan tidak kurang juga ramainya bilangan wanita yang belum bersuami walaupun sudah berusia lanjut. Bagi mengatasi masalah janda dan andartu ini, maka poligami merupakan satu bentuk penyelesaian yang boleh diambilkira. Poligami akan dapat memberikan perlindungan dan pembelaan kepada balu-balu terutamanya di negara-negara yang dilanda peperangan dan seterusnya menjamin kemaslahatan masyarakat khususnya kaum wanita.


Kelima: Poligami sebenarnya dapat mengelakkan suami daripada memilih jalan kemaksiatan. Pelbagai faktor yang boleh menyebabkan suami berkehendakkan kepada isteri lain seperti; keuzuran pada isteri disebabkan menopause (putus haid) atau sudah tua, kehendak nafsu suami yang kuat ransangan dan syahwatnya tidak terbatas sedangkan isteri tidak mampu, dan keadaan isteri yang mengandung, menyusu dan sebagainya, sedangkan nafsu suami masih lagi berterusan dan bergelora. Sebagai jalan alternatif kepada segala permasalahan, maka Islam membenarkan suami berpoligami. Ini dapat mengelakkan suami daripada terjebak ke lembah perzinaan. Tambahan juga isteri tidak sentiasa dapat menyempurnakan kehendak nafsu suaminya pada setiap masa kerana wanita mempunyai halangan syara seperti kedatangan haid (tempoh masa haid kadang-kadang sampai 15 hari), nifas dan wiladah (tempoh masanya sehingga 60 hari). Justeru itu poligami dapat membantu suami dan seterusnya menutup pintu maksiat daripada berleluasa.


Keenam: Poligami juga dapat membantu pasangan yang berkehendakkan zuriat. Kadangkala wanita tidak dapat melahirkan anak kerana mandul atau terlalu uzur sedangkan suami berkehendakkan kepada anak yang dapat meneruskan keturunannya. Sekiranya telah disahkan bahawa punca kegagalan mendapatkan anak adalah daripada pihak isteri, maka suami dibenarkan untuk berpoligami dengan mengutamakan calon isteri yang boleh melahirkan ramai anak dari paras rupa dan status. Namun tidak dinafikan bahawa suami juga boleh menjadi punca kesukaran memperolehi zuriat. Oleh yang demikian, bagi pasangan yang sukar mendapatkan anak hendaklah sentiasa saling faham memahami dan bertimbang rasa dengan bersama-sama menjalani rawatan dan ujian bagi mencari punca permasalahan.


Ketujuh: Sistem poligami yang disyariatkan oleh Islam adalah sistem yang bermoral dan berperikemanusiaan. Ini kerana terdapat tradisi menyimpan perempuan yang diamalkan oleh kebanyakan masyarakat merupakan satu kezaliman dan ketidakperimanusiaan ke atas wanita. Mereka tidak mempunyai hak yang sah untuk menuntut nafkah, pusaka dan sebagainya dari segi undang-undang. Oleh yang demikian, dengan kewujudan sistem poligami ini, ia menyelamatkan dan mengangkat martabat wanita yang terpelihara dengan harga perhubungan jenisnya dalam bentuk mahar, keperluan asas dan nafkah yang menyamai faedah sosial dalam membentuk satu kumpulan masyarakat yang menghasilkan zuriat untuk umat Islam sejagat. Zuriat yang diperolehi hasil daripada sistem ini akan dipersembahkan kepada masyarakat sebagai salah satu hasil kecintaan yang mulia lagi terhormat. Masyarakat akan bangga dengannya dan umat Islam akan turut gembira dengan masa depan yang akan ditempuhi.


Kelapan: Anak-anak yang kehilangan bapa sama ada disebabkan kematian atau gugur syahid dalam peperangan akan mendapat pembelaan dari bapa yang baru dikahwini ibunya. Keharusan poligami ini dapat menyelamatkan anak-anak yang sedang kehausan belaian kasih sayang dan penjagaan dari kedua ibu bapanya. Belaian kasih sayang ini penting dalam pembentukan keperibadian anak-anak tersebut demi menjamin masa depan mereka yang lebih sempurna. Selain itu juga, berpoligami menjadikan keluarga yang merupakan institusi yang terkecil dalam masyarakat Islam sebagai lembaga insurans (taka:ful) terhadap anak-anak yatim yang memerlukan kasih sayang dan dorongan dari seorang ayah. Maka poligami sebagai media dalam masyarakat Islam untuk menyelamatkan masa depan anak-anak serta melahirkan generasi yang mampu memikul beban dakwah Islamiyah di masa hadapan.


Kesembilan: Poligami merupakan salah satu media untuk merapatkan sa:f umat Islam dalam dunia politik dan menghalang kekuatan luar bagi politik Muslim. Dengan implimentasi poligami dalam pelbagai pendekatan seperti; meminang dan berkahwin wanita-wanita bagi politik lawannya yang boleh memberikan kekuatan dalam menyusun strategi tertentu, umat Islam akan lebih cemerlang dan maju kehadapan berbanding pihak musuh.


Hikmah-hikmah yang terkandung di sebalik pensyariatan dan keharusan poligami ini perlulah diteliti dan difahami oleh golongan lelaki dan wanita bagi mengelakkan wujudnya salah faham dan pandangan negatif terhadap poligami. Harus diingat oleh semua pihak bahawa poligami merupakan hukum daripada Allah dan tidak boleh disalahertikan jauh sekali untuk disalahgunakan terutamanya atas kapasiti dan kepentingan peribadi semata.

3.4
KESIMPULAN
Pensyariatan poligami di dalam Islam seharusnya dilihat dari pelbagai aspek supaya dinilai dari aspek positif. Hakikat sebenarnya, ayat poligami yang diturunkan oleh Allah s.w.t. adalah untuk menetapkan batasan jumlah isteri seseorang iaitu dua, tiga atau paling banyak empat orang. Dalam hal tersebut, diperingatkan bahawa sekiranya mereka yang ingin berpoligami bimbang tidak dapat berlaku adil, maka dibatasi dengan seorang isteri sahaja. 

Dalil-dalil yang terdapat di dalam al-Qur’an, Hadith dan Ijma ulama telah membuktikan hukum pengharusan poligami.  Penetapan hukum ini telah disepakati oleh sarjana-sarjana Islam dalam pelbagai disiplin ilmu seperti; ulama bahasa, ulama fiqh dan ulama tafsir (Mufassirun) yang mana bagi suami yang berkemampuan dan boleh berlaku adil terhadap isterinya diharuskan untuk mempunyai isteri lebih daripada seorang dan tidak lebih pula daripada empat. Maka, mana-mana pendapat yang mengatakan diharuskan untuk suami mempunyai isteri lebih daripada empat dan pendapat yang mengatakan tidak boleh lebih daripada satu adalah salah mengikut jumhur ulama. 

Pendapat ini dipelopori oleh keempat-empat mazhab utama dalam Islam iaitu mazhab Hanafi, Maliki, Syafici dan Hambali. Seperti yang kita maklum, sebenarnya apa sahaja yang dihukumkan dan disyariatkan dalam agama mempunyai banyak kebaikan dan kelebihan disebaliknya. Oleh itu, keharusan berpoligami bagi kaum suami yang berkemampuan untuk berlaku adil terhadap isteri mempunyai hikmahnya yang tersendiri. Sesungguhnya Allah s.w.t. Maha Mengetahui dan tidak mungkin membuat sesuatu ketetapan itu sebagai suatu yang sia-sia.

Namun begitu, keharusan berpoligami terhadap suami bukanlah suatu yang dihukumkan sebagai suatu yang sunat, kerana ada yang menggunakan ruang keharusan ini sebagai suatu jalan untuk memuaskan nafsu semata-mata ataupun sengaja berlaku zalim terhadap isteri. Mereka ini adalah golongan yang hanya pandai mengambil kesempatan dan tidak memahami konsep keadilan berpoligami yang sebenarnya menurut syariat Islam sepertimana yang terkandung dalam al-Qur’an dan al-Sunnah juga ijtihad para ulama. 

Para ulama mujtahidin mengketengahkan standard keadilan yang dituntut untuk dilaksanakan oleh suami terhadap isteri-isterinya, dan juga menurut standard keadilan yang wajib ditetapkan oleh kaum keluarga wanita dan kaum keluarga lelaki serta hakim; iaitu supaya suami tidak hanya cenderung kepada salah seorang isterinya sehingga membiarkan salah satu atau beberapa orang isteri lain seperti gantung tidak bertali.

Para ulama mujtahidin juga menerangkan konsep keadilan yang mutlak antara isteri-isteri itu memang suatu perkara yang berada di luar kemampuan seseorang. Oleh yang demikian, selama mana tujuan suami itu baik dan selama mana pergaulannya dengan isteri-isterinya itu bersumber dari perasaan taqwa kepada Allah s.w.t., maka mudah-mudahan Allah Taala mengampuni apa-apa yang tidak dapat dilaksanakan oleh seseorang itu.

BAB KEEMPAT

APLIKASI POLIGAMI DI MALAYSIA

4.1 PENDAHULUAN 

Hasil daripada analisis hujah dan pendapat, pengkaji akan menyatakan kesan-kesan daripada pengaruh bahasa Arab terhadap aplikasi poligami dalam konteks Malaysia. Ia terdiri daripada kesan dari aspek perlaksanaan undang-undang dan kesan dari aspek peratusan poligami di Malaysia. Dalam hal tersebut, pengkaji akan menerangkan enakmen undang-undang Syariah yang diperuntukan bagi golongan lelaki yang berpoligami dan peratusan poligami di Malaysia. Adakah dengan kewujudan bahasa Arab akan mempengaruhi dan memberi kesan terhadap keperatusan poligami di Malaysia? Bagi merungkai permasalahan tersebut, pengkaji akan membawa beberapa contoh kes poligami yang berlaku bagi menerangkan secara jelas kepada masyarakat tentang peranan dan pengaruh bahasa Arab dalam penetapan sesuatu hukum.  

4.2 PERLAKSANAAN UNDANG-UNDANG

Dalam undang-undang keluarga Islam di Malaysia, poligami dibenarkan dengan syarat suami hendaklah mendapat kebenaran bertulis dan mengikut prosedur-prosedur yang tertentu daripada Mahkamah Syariah terlebih dahulu. Prosedur-prosedur tersebut telah dibincangkan dan diperhalusi di peringkat Bahagian Perundangan Keluarga bagi setiap negeri-negeri bagi penentuan hukum dan pelaksanaan Enakmen Undang-undang Keluarga Islam di seluruh Malaysia. Pengamal Undang-undang Keluarga Islam juga telah meneliti secara kritis ayat poligami tersebut sebelum mewartakan Akta atau Enakmen Undang-undang Keluarga Islam. Setelah diperuntukkan dalam Akta Undang-Undang Keluarga Islam (Wilayah-wilayah Persekutuan) 1984 dan Enakmen Undang-Undang Keluarga Islam (Negeri Selangor) 2003 maka ia termaktub seperti berikut:

1. Akta Undang-Undang Keluarga Islam (Wilayah-wilayah Persekutuan) 1984


Menurut seksyen 23(3) AUKI 1984, permohonan suami hendaklah dikemukakan kepada Mahkamah mengikut cara yang ditetapkan dan hendaklah disertai dengan suatu akuan. Akuan tersebut hendaklah mengandungi alasan-alasan mengapa perkahwinan poligami ini patut dan perlu, keadaan kewangan suami dengan memberi butir-butir komitmennya dan kewajipan dan tanggungan kewangannya yang patut ditentukan serta bilangan tanggungan termasuk orang yang akan ditanggungnya berikutan dengan perkahwinan baru yang dicadangkan. Selain dari itu pemohon juga kena menyatakan sama ada izin atau pandangan isteri atau isteri-isteri telah diperolehi mengenai perkara tersebut.

Mahkamah dalam memberi pertimbangan akan mengambil kira empat syarat kebenaran untuk berpoligami sebagaimana yang diperuntukkan dalam seksyen 23(4) AUKI 1984, iaitu :
1. Perkahwinan yang dicadangkan itu adalah patut dan perlu memandang kepada keadaan isteri dari segi kemandulan, keuzuran jasmani, tidak layak dari segi jasmani untuk persetubuhan, sengaja ingkar mematuhi untuk pemulihan hak-hak persetubuhan, atau gila.

2. Pemohon mempunyai kemampuan mengikut kehendak syarak untuk menanggung semua isteri dan tanggunggannya termasuk orang yang bakal ditanggungnya berikutan dari perkahwinan yang baru.

3. Pemohon berupaya memberi layanan sama rata kepada semua isteri mengikut kehendak hukum syarak.

4. Perkahwinan yang dicadangkan tidak akan menyebabkan darar syar’ie kepada isteri.

2. Enakmen Undang-Undang Keluarga Islam (Negeri Selangor) 2003


Mahkamah dalam memberi pertimbangan akan mengambil kira syarat-syarat kebenaran untuk berpoligami sebagaimana yang diperuntukkan dalam seksyen 23(10) EUKINS 2003, iaitu :

23. (1) Tiada seorang pun lelaki semasa wujudnya suatu perkahwinan boleh, kecuali dengan mendapat kebenaran terlebih dahulu secara bertulis daripada mahkamah, membuat akad nikah perkahwinan yang lain dengan perempuan lain.

(2) Tiada perkahwinan yang diakadnikahkan tanpa kebenaran di bawah subseksyen (1) boleh didaftarkan di bawah enakmen ini melainkan jika mahkamah berpuas hati bahawa perkahwinan sedemikian adalah sah mengikut Hukum Syarak dan mahkamah telah memerintah supaya perkahwinan itu didaftarkan tertakluk kepada seksyen 124.


(3) Subseksyen (1) terpakai bagi perkahwinan dalam Negeri Selangor seseorang lelaki yang bermastautin dalam atau di luar Negeri Selangor dan perkahwinan di luar Negeri Selangor seseorang lelaki yang bermastautin dalam Negeri Selangor.


(4) Permohonan untuk kebenaran hendaklah dikemukakan kepada mahkamah mengikut cara yang ditetapkan dan hendaklah disertai dengan suatu ikrar menyatakan alasan-alasan mengapa perkahwinan yang dicadangkan itu dikatakan patut atau perlu, pendapatan pemohon pada masa itu, butir-butir komitmennya dan kewajipan tanggungan kewangannya yang patut ditentukan, bilangan orang tanggungannya, termasuk orang yang akan menjadi tanggungannya berikutan dengan perkahwinan yang dicadangkan itu, dan sama ada izin atau pandangan isteri atau isteri-isterinya yang sedia ada telah diperolehi atau tidak terhadap perkahwinannya yang dicadangkan itu.


(5) Apabila menerima permohonan itu, mahkamah hendaklah memanggil pemohon, isteri atau isteri-isterinya yang sedia ada, bakal isteri, wali kepada bakal isteri, dan mana-mana orang lain yang difikirkan oleh mahkamah boleh memberi keterangan mengenai perkahwinan yang dicadangkan itu supaya hadir apabila permohonan itu didengar, yang hendaklah dilakukan dalam mahkamah tertutup, dan mahkamah boleh memberi kebenaran yang dipohon itu jika berpuas hati:

(a) bahawa perkahwinan yang dicadangkan itu adalah patut atau perlu, memandangkan kepada, antara lain, hal-hal keadaan yang berikut, iaitu: kemandulan, keuzuran jasmani, tidak layak dari segi jasmani untuk persetubuhan, sengaja ingkar mematuhi perintah untuk pemulihan hak-hak persetubuhan, atau gila di pihak isteri atau isteri-isteri yang sedia ada.

(b) Bahawa pemohon mempunyai kemampuan yang membolehkan dia menanggung, sebagaimana dikehendaki oleh Hukum Syarak, semua isteri dan orang tanggungannya, termasuk orang yang akan menjadi orang-orang tanggungannya berikutan dengan perkahwinan yang dicadangkan itu.
(c) Bahawa pemohon akan berupaya memberi layanan adil kepada semua isterinya mengikut kehendak Hukum Syarak; dan
(d) Bahawa perkahwinan yang dicadangkan tidak akan menyebabkan darar syari’e
 kepada isteri atau isteri-isteri sedia ada.
(e) Bahawa perkahwinan yang dicadangkan itu tidak akan merendahkan secara langsung atau tidak langsung taraf kehidupan yang telah dinikmati dan dijangka dengan munasabah akan dinikmati seterusnya oleh isteri atau isteri-isteri dan tanggungannya yang sedia ada sekiranya perkahwinan itu tidak berlaku.
(6) Satu salinan permohonan di bawah subseksyen 4 dan iqrar dikehendaki oleh subseksyen itu hendaklah disampaikan bersama dengan surat panggilan ke atas tiap-tiap isteri yang sedia ada.

(7) Mana-mana pihak yang terkilan atau tidak puas hati dengan apa-apa keputusan Mahkamah boleh merayu terhadap keputusan itu mengikut cara yang diperuntukkkan di bawah Enakmen Tatacara Mal (Negeri Selangor) 2003.

(8) Mana-mana orang yang membuat akad nikah bersalahan dengan subseksyen (1) hendaklah membayar dengan serta merta semua jumlah mas kahwin dan pemberian yang kena dibayar kepada isteri atau isteri-isteri yang sedia ada, dan jika jumlah itu tidak dibayar sedemikian, boleh dituntut sebagai hutang.

(9) Acara bagi akad nikah dan pendaftaran bagi sesuatu perkahwinan dibawah seksyen ini adalah serupa dalam serba perkara dengan yang dipakai bagi perkahwinan-perkahwinan lain yang diakadnikahkan dan didaftarkan dalam Negeri Selangor di bawah Enakmen ini. 

(10) Tiap-tiap Mahkamah yang memberi kebenaran atau memerintahkan supaya perkahwinan itu didaftarkan di bawah seksyen ini, hendaklah mempunyai kuasa atas permohonan mana-mana pihak kepada perkahwinan:

(a) untuk menghendaki seseorang untuk membuat pembayaran nafkah kepada isteri atau isteri-isteri yang sedia ada; atau

(b) untuk memerintahkan supaya apa-apa aset yang telah diperolehi oleh pihak-pihak itu dalam masa perkahwinan dengan usaha bersama mereka dibahagi antara mereka atau supaya mana-mana aset itu dijual dan hasil jualan itu dibahagikan.

Persoalan sama ada syarat-syarat di atas perlu dipenuhi kesemuanya dalam satu-satu permohonan telah diputuskan dalam kes Aishah lawan Wan Mohd Yusof, [1990] 3 MLJ 1x dan [1991] JH VII, yang dibicarakan dalam JawatanKuasa Rayuan Mahkamah Syariah Selangor. Hakim membuat keputusan bahawa syarat-syarat yang disebut di bawah Seksyen 23(4) Enakmen Undang-undang Keluarga Islam Selangor adalah sama pentingnya dan hendaklah dibuktikan berasingan oleh pihak suami. Perkara sama juga telah diputuskan oleh Jawatankuasa Ulang Bicara Selangor dalam kes Rajamah lwn Abd Wahab, [1990] JH 171.
 Oleh sebab suami gagal membuktikan bahawa dia dapat memenuhi kesemua syarat dan keperluan dalam Sek 23(4) tersebut, Mahkamah menolak permohonan suami untuk berpoligami. 

Seterusnya bagi mengelakkan penganiayaan terhadap wanita, AUKI 1984 juga memperuntukkan penalti bagi lelaki yang tidak memperolehi kebenaran Mahkamah tetapi tetap juga berkahwin lagi secara poligami. Seksyen 123 menyebut bahawa lelaki yang berpoligami tanpa mendapat kebenaran bertulis terlebih dahulu dari Mahkamah adalah melakukan kesalahan dan hendaklah dihukum denda tidak melebihi satu ribu ringgit atau penjara tidak melebihi enam bulan atau kedua-duanya sekali.

Namun begitu, bilangan lelaki yang berkahwin secara poligami tanpa kebenaran mahkamah terus berlaku dan lebih banyak berbanding yang dilakukan mengikut prosedur mahkamah Syariah. Contoh terbaru ialah perkahwinan di antara Datuk Noridan Spee Yee dan Siti Insiah Abdul Wahab yang dilakukan di Thailand.
 Pasangan tersebut asalnya dijadual bernikah di Padang Serai, Kedah tetapi gagal mendapat kebenaran Pegawai Agama Daerah Kulim akibat tidak menyerahkan dokumen yang diperlukan dalam permohonan poligami. Persoalannya ialah banyak masalah yang akan timbul kelak apabila pernikahan dibuat tetapi tidak didaftar dan disahkan oleh mahkamah. Antara masalah yang akan berlaku ialah status isteri muda dan juga anak-anaknya yang akan tergantung. 

Keadaan menjadi lebih teruk apabila suami meninggal dunia yang mengakibatkan mereka tidak dapat menuntut harta pusaka disebabkan tidak ada bukti pernikahan. Selain itu, masalah yang mungkin berlaku ialah suami tidak boleh menjalankan tanggungjawab dengan sempurna. Sebagai contoh isteri muda hanya dapat berjumpa suami secara sembunyi-sembunyi seminggu ataupun sebulan sekali. Akhirnya ini juga akan mempengaruhi perkembangan emosi isteri dan anak kerana merasakan kehidupannya tidak sama dengan orang lain dan ini akan mendatangkan pula masalah sosial. 


Dalam membuat pertimbangan dan keputusan sama ada membenarkan seseorang itu berpoligami, mahkamah akan membuat penelitian dari aspek penentuan hukum berpoligami yang telah disepakati oleh para Mujtahidin dan seterusnya mengambil kira beberapa perkara khusus:

1. Kemampuan material-  أَلاَّ تُقْسِطُوا
Seperti mana yang telah dibincangkan di dalam bab yang ketiga, kemampuan material ini mengikut pendapat ulama bahasa dan mufassirun adalah merujuk kepada tempat tinggal, pemberian nafkah, pakaian dan sebagainya. Kesan daripada pendapat ini, mahkamah telah memutuskan bahawa ia merupakan salah satu syarat untuk berpoligami. Mahkamah akan memastikan seseorang yang ingin berpoligami benar-benar berkemampuan untuk menanggung nafkah semua isteri dan anak-anak yang telah dan bakal ditanggung. Mahkamah juga mempunyai bidang kuasa untuk menolak suatu permohonan poligami sekiranya siasatan dan penelitian yang dibuat menunjukkan kemampuan suami tersebut adalah terbatas atau dikhuatiri tidak mampu untuk menanggung lebih daripada seorang isteri. 

Hakikatnya, syarat yang dikenakan dalam undang-undang bukan bertujuan untuk mengharamkan poligami kerana mengharamkannya bertentangan dengan hukum syarak. Namun ia dijadikan sebagai satu mekanisme untuk mengawal kaum lelaki daripada menyalahgunakan keharusan berpoligami sesuka hati mereka. Sebagai pengiktibaran yang paling baik dapat dilihat dalam kes Ruzaini lawan Nurhafizah, [2002] JH 79 memperlihatkan bagaimana adilnya hakim dalam membicarakan kes permohonan berpoligami.
 Walaupun mendapat keizinan dari isteri untuk berkahwin lagi satu, mahkamah tetap tidak meluluskannya kerana sangsi dengan kemampuan suami untuk berlaku adil dari aspek material terhadap kedua-dua isteri dan tanggungannya. 

2. Mampu berlaku adi -  أَلاَّ تَعْدِلُوا
Berhubung dengan kemampuan suami untuk berlaku adil berasaskan ayat     (فَإِنْ خِفْتُمْ أَلاَّ تَعْدِلُوْا فَوَاحِدَةً) mahkamah mempunyai hak menyiasat dan menyemak kedudukan seseorang sebelum memberi kebenaran kepadanya untuk berpoligami. Hal ini melibatkan soal mampu berlaku adil dari sudut nafkah, giliran, kasih sayang, anak-anak dan lain-lain lagi menurut ketetapan syara’. Perkara ini penting demi menjamin kesejahteraan isteri-isteri dan anak-anaknya.


Bagi menjaga dan memelihara hak isteri daripada menjadi mangsa ketidak adilan oleh suami, undang-undang juga menerusi Seksyen 128 AUKI 1984 memperuntukkan bahawa seorang suami yang tidak memberi keadilan yang sewajamya kepada isteri telah melakukan satu kesalahan dan boleh didenda tidak lebih daripada satu ribu ringgit atau penjara tidak lebih daripada 6 bulan atau kedua-duanya sekali.
 Peruntukan ini selaras dengan ajaran Islam yang menekankan pentingnya kaum wanita itu dilindungi dari penyalahgunaan amalan poligami yang sememangnya dihalalkan ini. Penekanan perlu dibuat supaya suami memberikan keadilan yang secukupnya kepada isteri.

3. Mampu bergaul baik dengan isteri-isteri dan tidak melakukan penganiayaan -  ذَلِكَ أَدْنَى أَلاَّ تَعُوْلُوا
Mahkamah juga mempunyai bidang kuasa bagi menentukan syarat kepada suami yang memohon untuk berpoligami supaya boleh bergaul dengan baik terhadap semua isterinya kelak. Syarat ini diletakkan bagi memastikan isteri-isteri dan anak-anak dapat menikmati kehidupan seharian dengan baik, aman damai dan tidak menimbulkan sebarang penindasan, kezaliman atau penganiayaan. Ini sesuai dengan firman Allah Taala:

(((((((((((((( ((((((((((((((( ( ((((( ((((((((((((((( (((((((( ((( ((((((((((( ((((((( (((((((((( (((( ((((( ((((((( (((((((( ((((
Maksudnya: “dan bergaullah kamu dengan mereka (isteri-isteri kamu itu) dengan cara yang baik. Kemudian jika kamu (merasai) benci kepada mereka (disebabkan tingkah-lakunya, janganlah kamu terburu-buru menceraikannya), maka boleh jadi kamu bencikan sesuatu, sedang Allah hendak menjadikan pada apa yang kamu benci itu kebaikan yang banyak (untuk kamu).”
Setelah mahkamah membuat keputusan dalam sesuatu permohonan untuk berpoligami dan sekiranya ada mana-mana pihak sama ada suami atau isteri yang tidak berpuas hati dengan keputusan mahkamah, mereka boleh merayu terhadap keputusan tersebut mengikut tatacara yang diperuntukkan dalam Enakmen Pentadbiran Undang-undang Islam Negeri-negeri.

Peruntukan seumpamanya terdapat di Selangor, Wilayah Persekutuan, Perak, Pahang dan sebahagian besar negeri-negeri lain. Walau bagaimanapun, tidak semua negeri mempunyai peruntukan syarat yang ketat, yang disertai dengan penelitian sedemikian rupa. Di Kelantan umpamanya, peruntukan yang ada jelas memberikan kuasa kepada hakim untuk menggunakan budi bicaranya sama ada membenarkan seseorang berpoligami atau tidak, berdasarkan pertimbangan serta kebijaksanaannya.

Hakim tidak terikat dengan syarat-syarat yang ketat sebagaimana yang ada di Selangor ataupun Wilayah Persekutuan. Seksyen 19 Enakmen Undang-undang Keluarga Islam Kelantan 1983 memperuntukkan: 

“Tiada seorang lelaki boleh berkahwin dengan seorang perempuan lain di mana-mana tempat jua pun dalam masa ia masih beristerikan isterinya yang sedia ada kecuali dengan terlebih dahulu mendapatkan kebenaran secara bertulis dari Mahkamah Kadi dan jika ia berkahwin sedemikian tanpa kebenaran tersebut, maka perkahwinan itu boleh didaftarkan di bawah enakmen ini, tertakluk kepada denda tidak lebih dari RM300 atau penjara selama tempoh tidak lebih daripada satu bulan atau kedua-duanya sekali.”

Berdasarkan kepada peruntukan poligami yang ada di Kelantan juga, hakim tidak dikehendaki memanggil dan meminta keterangan daripada isteri yang sedia ada. Setelah semua borang diisi oleh pemohon, kadi akan meneliti maklumat-maklumat yang diberikan dan menetapkan tarikh untuk temuduga. Biasanya tarikh temuduga tersebut mengambil masa lebih kurang dua minggu dari tarikh permohonan. Namun semuanya bergantung kepada kes-kes lain yang perlu diselesaikan oleh mahkamah.

Pada tarikh temuduga itu, pemohon mesti hadir ke mahkamah bersama-sama bakal isteri, wali bakal isteri serta dua orang saksi. Kadi akan menemuduga semua pihak yang hadir untuk mendapatkan maklumat yang diperlukan. Mahkamah akan menyelidiki segala maklumat yang diberikan dan seterusnya akan membuat keputusan sama ada lelaki tersebut layak atau tidak untuk berpoligami.

Sekiranya mahkamah berpendapat bahawa lelaki itu layak untuk berpoligami, mahkamah akan mengeluarkan notis memberitahu isteri pertama atau isteri-isteri sedia ada tentang hasrat suaminya untuk berpoligami. Pada asasnya pihak isteri pertama tidak dipanggil ke mahkamah, tetapi jika ada sebarang bantahan atau kemusykilan, mereka diberi tempoh 14 hari untuk hadir sendiri atau melalui surat untuk membantah perkahwinan itu berserta alasan-alasan yang menyebabkan dia yakin suaminya tidak layak untuk berpoligami.

Sekiranya kadi tidak menerima sebarang bantahan daripada isteri tua, maka mahkamah akan membuat keputusannya. Namun jika bantahan diterima, mahkamah akan mengambil keterangan dan menyiasat. Jika mahkamah mendapati alasan atas bantahan itu betul, permohonan suami itu akan ditolak. Walau bagaimanapun, sekiranya mahkamah mendapati bahawa bantahan tersebut tidak munasabah atau bantahan tanpa sebab, permohonan poligami akan diluluskan. Isteri tua akan diberitahu tetapi bukan syarat untuk mendapat kebenaran.

Keizinan dari mahkamah dan pemberitahuan kepada isteri tua merupakan satu langkah kawalan. Ia dilakukan untuk menjamin amalan poligami berlaku secara penuh tanggungjawab tanpa manyebabkan kemudaratan kepada isteri tua dan anak-anak. Jika ada juga suami yang tidak adil atau mengabaikan tanggungjawabnya, maka pihak isteri boleh menjadikan butir-butir diri serta jaminan suami semasa memohon sebagai asas dan bukti kepada dakwaaannya kelak.

Selain itu, dalam soal nafkah umpamanya, isteri boleh memohon agar mahkamah membuat perintah nafkah mengikut kesanggupan suami sebagaimana yang diisi dalam borang permohonan poligami. Mahkamah boleh mempertimbangkan permohonan sedemikian dan boleh mengeluarkan perintah mahkamah terhadap suami terbabit.

4.3 PERATUSAN POLIGAMI DI MALAYSIA
Bertitik tolak dari kewujudan bahasa Arab sebagai bahasa al-Qur’an yang menjadi rujukan para pengamal undang-undang syariah di Malaysia dan pengaruhnya dalam penetapan hukum berpoligami, maka ia telah memberi kesan secara tidak langsung terhadap aspek peratusan poligami di Malaysia. Hal ini disebabkan timbulnya kesedaran di kalangan masyarakat Melayu bumiputera terhadap peranan bahasa Arab sebagai pemangkin dalam penentuan hukum dan syarat-syarat yang perlu dipenuhi oleh seseorang yang ingin mengamalkan poligami. 

Hasil dapatan kajian yang telah dijalankan oleh Jabatan Agama Islam Negeri di seluruh Malaysia dengan kerjasama Jabatan Kehakiman Syariah Malaysia bagi tempoh dari tahun 1995 hingga tahun 2005, mencatatkan sebanyak 21117 pendaftaran perkahwinan poligami di seluruh negara. Berdasarkan perangkaan tersebut, terdapat peningkatan dan penurunan keperatusan aplikasi poligami di seluruh Malaysia. Berikut adalah statistik yang khusus bagi setiap negeri-negeri di semenanjung Malaysia, Wilayah Persekutuan Labuan, Sabah dan Sarawak:

	STATISTIK POLIGAMI SELURUH MALAYSIA


	 NEGERI/TAHUN
1990
1991
1992
1993
1994
PERLIS
19
34
29
26
19
KEDAH
111
117
228
266
225
P.PINANG
34
40
69
49
32
PERAK
75
87
120
123
217
SELANGOR
30
3
3
78
103
 K.LUMPUR
*
5
8
4
11
N.SEMBILAN
20
41
28
16
80
MELAKA
*
46
59
58
71
JOHOR
223
214
256
207
118
PAHANG
43
75
66
54
68
TERENGGANU
370
287
222
214
220
KELANTAN
550
639
290
306
304
SARAWAK
31
17
*
*
*
SABAH
13
67
18
69
42
W.P LABUAN
5
6
9
6
8
MALAYSIA
1,524
1,678
1,405
1,476
1,518



	STATISTIK POLIGAMI SELURUH MALAYSIA

	 NEGERI/TAHUN
1995
1996
1997
1998
1999
2000
2001
2002
2003
2004
2005
PERLIS
26
59
48
 47
18
27
  18
5
 0
136
*

KEDAH
247
273
302
268
210
138
195
  200
 118
161
160
P.PINANG
79
26
5
 69
61
32
89
167
 162
*
*
PERAK
120 
168
149
 105
167
138
 131
146
134
125
*
SELANGOR
82
137
86
 77
39
478
*
  194
 381
*
234
 K.LUMPUR
4
11
10
28
37
 48
*
  17 
   9
30
*
N.SEMBILAN
98
94
   110
  111
85
 21
72
  63
  46
*
*
MELAKA
64
68
71
64
36
 44
*
*
  53
17
*
JOHOR
169
78
 446
109
136
173
  89
208
 190
*
*
PAHANG
74
69
110
130
106
 73
 91
   98
  95
21
11
TERENGGANU
227
221
212
*
204
229
 176
136
 211
103
*
KELANTAN
342
359
191
84
254
356
268
1,331
*
*
*
SARAWAK
4
*
4
7
6
 17
  22
29
  20
37
40
SABAH
86 
76
44
52
27
19
  48
   6
  18
21
3
W.P LABUAN
9
4
*
3
7
 6
 5
  4
*
*
*
MALAYSIA
1,631
1,643
 1,788
1,154
1,393
1,799
1,204
2,604
1,437
651
448




	STATISTIK PERKAHWINAN SELURUH MALAYSIA


	NEGERI/TAHUN   
	1990
	1991
	1992
	1993
	1994

	PERLIS
	1,393
	1,339
	1,433
	1,422
	1,361

	KEDAH
	11,260
	9,208
	13,146
	13,844
	15,597

	PULAU PINANG
	3,230
	3,233
	3,503
	3,819
	3,537

	PERAK
	7,796
	8,857
	10,124
	10,235
	10,827

	SELANGOR
	7,624
	8,080
	8,441
	6,845
	8,032

	KUALA LUMPUR
	2,750
	2,785
	2,930
	2,922
	3,141

	N.SEMBILAN
	3,170
	3,308
	3,662
	3,657
	3,826

	MELAKA
	3,168
	3,445
	3,447
	3,563
	3,644

	JOHOR
	11,577
	11,567
	12,263
	10,922
	12,804

	PAHANG
	4,858
	5,360
	5,677
	6,068
	6,747

	TERENGGANU
	5,518
	5,591
	5,458
	5,628
	6,104

	KELANTAN
	10,225
	10,127
	10,358
	10,686
	11,057

	SARAWAK
	3,580
	3,525
	3,462
	6,062
	4,250

	SABAH
	8,195 
	8,960
	9,531
	9,191
	8,273

	W.P LABUAN
	272
	274
	232
	253
	220 

	MALAYSIA
	84,616
	85,659
	93,667
	95,117
	99,420


	STATISTIK PERKAHWINAN SELURUH MALAYSIA



	NEGERI/TAHUN   
	1995
	1996
	1997
	1998
	1999
	2000
	  2001
	2002
	2003
	 2004
	2005
	2006
	2007

	PERLIS
	1,504
	1,566
	1,410
	1,350
	 1,282
	 1,710
	1,275
	1,390
	1,351
	2,153
	1615
	1,304
	2,484

	KEDAH
	16,659
	18,081
	 14,890
	13,991
	15,104
	14,120
	14,886
	15,198
	16,735
	16,751
	17,147
	15,598
	20,899

	PULAU PINANG
	3,271
	3,875
	3,867
	3,756
	3,230
	4,431
	3,764
	4,034
	3,226
	3,368
	3,914
	3,568
	4,458

	PERAK
	10,500
	11,180
	9,721
	9,788
	8,233
	10,410
	9,063
	8,524
	8,247
	9,507
	10,522
	10,464
	11,446

	SELANGOR
	9,559
	10,138
	7,542
	8,948
	7,050
	9,597
	10,990
	11,428
	12,314
	16,426
	13,312
	12,854
	14,817

	KUALA LUMPUR
	2,597
	2,866
	2,844
	3,103
	3,685
	2,750
	3,122
	4,172
	4,531
	3,616
	4,230
	4,455
	3,538

	N.SEMBILAN
	4,265
	4,280
	3,910
	3,529
	3,330
	 3,345
	3,491
	3,540
	3,706
	4,301
	4,496
	4,847
	5,151

	MELAKA
	3,661
	3,636
	3,275
	2,952
	2,069
	2,057
	2,680
	2,923
	3,067
	3,159
	3,210
	6,282
	3,557

	JOHOR
	14,776
	12,319
	11,938
	7,653
	10,699
	10,222
	6,289
	9,687
	10,510
	13,751
	14,747
	11,943
	13,241

	PAHANG
	7,006
	7,096
	7,110
	6,807
	6,357
	6,247
	6,323
	 7,009
	 7,521
	5,116
	7,342
	8,732
	9,519

	TERENGGANU
	6,409
	6,595
	7,195
	6,854
	6,646
	6,194
	6,641
	6,877
	5,965
	7,746
	7,731
	8,232
	8,953

	KELANTAN
	12,692
	12,325
	12,831
	14,488
	10,888
	12,471
	12,389
	12,365
	13,205
	13,334
	13,943
	13,902
	17,201

	SARAWAK
	4,415
	3,388
	3,995
	4,071
	4,360
	 4,093
	4,804
	4,556
	4,333
	4,648
	5,015
	5,396
	5,393

	SABAH
	9,085
	7,271
	6,141
	5,478
	 5,029
	 5,660
	5,528
	3,261
	7,112
	8,083
	5,514
	8,281
	8,402*

	W.P LABUAN
	  225
	   240
	  205
	  204
	 192
	  253
	244
	218
	237
	280
	394
	  301
	486

	MALAYSIA
	106,624
	104,856
	96,874
	92,972
	88,154
	93,560
	91,489
	95,182
	102,062
	112,239
	113,132
	114,422
	129,545


Selepas menganalisa statistik di atas, pengkaji mendapati Kelantan merupakan negeri yang mencatatkan bilangan pendaftaran poligami tertinggi di Malaysia iaitu sebanyak 5274 kes sejak 1990 hingga 2004. Manakala negeri kedua mencatatkan pendaftaran tertinggi ialah Terengganu iaitu sebanyak 2645, diikuti Kedah 2613, Johor 1891, Perak 1367 dan Selangor 1039.

Sementara itu, Wilayah Persekutuan Labuan mencatatkan pendaftaran poligami terendah iaitu sebanyak 82 diikuti Sarawak 135 dan Perlis 446. Bagaimanapun pengkaji difahamkan bilangan yang tidak mendaftarkan poligami adalah lebih tinggi daripada yang mendaftar. Ini kerana mereka khuatir isteri pertama atau kedua akan mengetahui status kedudukan mereka dan bimbang sekiranya tindakan mereka akan mengundang masalah dan kesan negatif terhadap pelbagai pihak.

Menurut Hakim Rayuan Syarie Jabatan Kehakiman Syariah Malaysia, Datuk Muhamad Asri Abdullah, dalam tempoh Januari 2003 hingga Julai 2004, Terengganu mencatat kadar poligami tertinggi di negara ini dengan 316 kes manakala Kelantan mencatat kadar tertinggi poligami tanpa kebenaran mahkamah dengan 222 kes berbanding poligami dengan kebenaran hanya 101 kes.

4.4 KESIMPULAN

Umat Islam di Malaysia masih perlu diberikan banyak pendedahan terhadap bahasa Arab, peranannya dalam pendalilan hukum berpoligami dan pengetahuan bahasa Arab yang luas yang mempunyai kaitan dengan peraturan, enakmen dan akta poligami bagi mengelakkan wujudnya salah faham dan membuat andaian negatif terhadap agama Islam. Segelintir masyarakat beranggapan bahawa tiada pembelaan hak dari segi undang-undang sekiranya mereka dimadu malahan golongan feminisme menyangka hak mereka akan dianiaya dan dizalimi sekiranya diaplikasikan poligami di Malaysia.


Hakikatnya apabila kita meninjau aspek perundangan Islam di Malaysia, satu jawankuasa telah dibentuk oleh Majlis Kebangsaan bagi Hal Ehwal Agama Majlis Malaysia pada tahun 1974 untuk memperketatkan undang-undang dengan menekankan konsep keadilan dalam berpoligami. Jawankuasa tersebut telah bersetuju untuk meluluskan cadangan berikut: 
“Barangsiapa yang telah berkahwin lebih dari satu (berpoligami), dan tidak berlaku adil terhadap mana-mana satu isterinya mengikut hukum syara’ dari segi nafkah, giliran dan tempat duduk serta telah diperintahkan oleh mahkamah menyuruh dia berlaku adil terhadap isterinya mengikut dari tersebut itu, mahkamah boleh setelah membuat apa-apa siasatan jika perlu, membuat perintah supaya seorang suami berlaku adil dari segi nafkah, giliran dan tempat duduk mengikut hukum syara’.”


Salah satu usul yang telah diluluskan ialah: “tidak ada jalan yang lebih baik dan berkesan untuk tetapkan berlakunya poligami melainkan hanya dengan mengadakan hukuman-hukuman yang berat sahaja ke atas orang yang berpoligami iaitu yang tidak menyempurnakan tanggungjawabnya secara adil menurut yang dikehendaki oleh syara’.”


Sebenarnya peruntukan undang-undang bagi poligami yang termaktub dalam akta atau enakmen keluarga Islam bagi setiap negeri-negeri di Malaysia secara jelas menyatakan bahawa hak-hak isteri yang dimadu akan terpelihara sepertimana yang terkandung dalam Enakmen Undang-undang Negeri Selangor yang memperketatkan syarat-syarat bagi suami yang hendak berpoligami.


Selain dari itu ulama dan ilmuan Islam harus memainkan peranan yang sama dalam usaha untuk memberi kefahaman terhadap kepentingan bahasa Arab dan penghayatan terhadap aspek-aspek bahasanya yang menjadi asas dalam penguatkuasaan undang-undang keluarga Islam serta pengaruhnya terhadap peningkatan dan penurunan keperatusan aplikasi poligami di kalangan masyarakat Melayu yang beragama Islam.


Kesimpulannya kebanyakan umat Islam di Malaysia secara amnya masih belum memahami dengan jelas pengaruh bahasa Arab dalam pensyariatan poligami dan sebahagian daripada mereka tidak dapat menerima hukum keharusan poligami tersebut kerana kedangkalan ilmu mereka dalam bidang bahasa Arab. Mereka hanya melihat dari aspek luaran sahaja tanpa menerokai aspek dalaman dalam ayat poligami bagi memperolehi satu titik noktah dan jawapan yang konkrit terhadap keharusan poligami di dalam Islam.

BAB KELIMA

RUMUSAN DAN CADANGAN

5.1 PENDAHULUAN

Bab terakhir ini dibahagikan kepada 3 (tiga) bahagian iaitu rumusan, cadangan dan penutup. Bahagian rumusan akan menyorot dan menyenaraikan secara ringkas hasil penting yang telah dibincangkan dalam bab-bab yang lalu. Sorotan ini bertujuan untuk mendapatkan satu rumusan yang menyeluruh dan tepat berkenaan dengan maklumat-maklumat yang telah dibincangkan dengan panjang lebar dalam disertasi ini.

Bahagian kedua pula mengandungi beberapa cadangan yang difikirkan sesuai dan penting bagi meningkatkan tahap ilmu bahasa dan linguistik di kalangan pelajar, dan di kalangan masyarakat umum amnya dalam konteks memahami hukum syariat Islam yang bersumberkan al-Qur’an dan Hadith nabi s.a.w.

Dalam bahagian penutup pula, pengkaji akan mengemukakan kesimpulan umum terhadap kajian yang telah dijalankan dalam disertasi ini serta harapan yang diharapkan daripadanya.

5.2 RUMUSAN


Di dalam perbincangan ini, pengkaji akan menyenaraikan beberapa hasil penting mengenai rumusan yang terhasil daripada kajian yang berkaitan dengan isu poligami dalam surah al-Nisa’: ayat 3 dan pengaruh bahasa Arab yang terkandung di dalamnya.  Antaranya ialah:

a) Sejarah poligami telah berlaku sejak zaman sebelum kedatangan Islam, zaman kedatangan Islam yang dibawa oleh Rasulullah s.a.w. dan ia telah berkembang hingga ke seantero dunia. Poligami Rasulullah s.a.w. seharusnya dijadikan model dalam kehidupan rumahtangga. Ini kerana poligami Baginda begitu sempurna tiada cacat celanya. Namun masih ada yang mempertikaikan keupayaan dan keistimewaan yang dimiliki oleh Rasulullah s.a.w. ini dan membuat pelbagai tohmahan dan fitnah ke atas Baginda. Segala tohmahan dan fitnah yang dilemparkan telah dijawab dan dibalas dengan fakta-fakta yang kukuh hasil daripada penggabungan antara ilmu linguistik Arab dan cabang-cabang ilmu yang lain.

b) Ilmu linguistik Arab adalah amat penting kerana ia merupakan alat utama untuk memahami dan mentafsirkan al-Qur’an, al-Hadith dan lain-lain ilmu yang berkaitan dengannya. Kedangkalan pengetahuan dalam bidang ilmu linguistik Arab ini boleh membawa kepada salah faham dan tafsiran songsang terhadap ayat poligami.

c) Dengan kewujudan dan pemahaman uslub-uslub bahasa Arab, pensyariatan poligami dari kalangan para mujtahidin telah nyatakan dengan jelas di dalam kitab-kitab yang muktabar dan ia sudah cukup dijadikan hujah kepada golongan feminisme yang menolak aplikasi poligami secara total. Konsep keadilan juga telah dibahaskan oleh sarjana-sarjana Islam dengan mengambil kira faktor bahasa yang terdapat dalam ayat poligami dan peruntukkan undang-undang keluarga Islam bagi menjamin kesejahteraan dan kebahagian rumahtangga.

d) Dalam surah al-Nisa’: ayat 3 terdapat Kata Kerja Perintah dan ia merujuk kepada bentuk (sighat Amr). Namun bentuk-bentuk perintah di dalam ayat tersebut tidak nyata (ghayr sarihat) dan telah dibahaskan ulama bahasa mengikut redaksi ayat dan strukturnya. Maka para mujtahidin memutuskan ayat tersebut mengandungi makna مُباَحٌ (harus) bukan wajib. 

e) Ayat poligami dalam surah al-Nisa’ mempunyai pelbagai hikmah sesuai dengan pensyariatan hukumnya. Allah s.w.t. tidak menjadikan sesuatu dengan sia-sia tanpa tujuan dan manfaat. Di antara hikmah poligami ialah meramaikan penduduk, membantu golongan wanita yang kurang upaya dari segi pembiayaan sara hidup, mengelakkan maksiat dan membantu mendapatkan zuriat bagi pasangan yang tidak dikurniakan cahayamata.

f)  Aplikasi poligami di Malaysia dapat dilihat dari aspek pelaksanaan undang-undang dan aspek keperatusannya. Peruntukan undang-undang Keluarga Islam di Malaysia berada di tahap memuaskan dan semakin diperketatkan bagi menjamin hak isteri dan tanggungjawab terhadap mereka tidak terabai. Manakala aspek peratusan poligami di Malaysia pula menunjukkan sedikit peningkatan pada tahun (1995-1997), (1998-2000) dan penurunan ketara pada tahun (2000-2001), (2002-2005).

5.3 CADANGAN 


Pengaruh bahasa Arab memainkan peranan yang besar dalam proses penentuan sesuatu hukum khususnya hukum yang melibatkan isu poligami. Ini kerana kaedah-kaedah Nahu disusun berlandaskan struktur dan pola ayat-ayat al-Qur’an dan seterusnya digunakan oleh para mujtahidin dalam menghasilkan sesuatu hukum syarak.


Oleh itu, pengkaji berhasrat untuk mengemukakan beberapa cadangan bagi mempertingkatkan penguasaan bahasa Arab khususnya yang berkait rapat dengan cabang-cabang ilmu Islam:

a. 
Pembelajaran bahasa Arab hendaklah diperdalamkan di peringkat sekolah rendah terlebih dahulu supaya mereka mendapat pendedahan asas tentang ilmu nahw, saraf dan sebagainya. Pendedahan ini penting bagi membolehkan mereka menghubungkaitkannya dengan cabang-cabang ilmu Islam yang lain.

b. 
Pendedahan awal ini pula hendaklah diteruskan sehingga ke peringkat sekolah menengah dan seterusnya ke peringkat universiti. Dalam peringkat ini, para pelajar akan didedahkan dengan peranan dan pengaruh bahasa Arab dalam cabang-cabang ilmu Islam yang lain seperti ilmu pengajian al-Qur’an, Hadith, Usul al-Din, Shari’at, Tamadun, Da’wat, dan sebagainya. Hal ini penting kerana pengaruh bahasa Arab amat besar dan diibaratkan seperti akar tunjang dan paksi kepada cabang-cabang ilmu Islam.

c. 
Bagi menjamin keberkesanan integrasi pembelajaran bahasa Arab dengan cabang-cabang ilmu Islam yang lain, satu kurikulum khas bagi matapelajaran ini perlu digubal dan dilaksanakan dengan lebih sistematik. Kurikulum khas ini amat penting memandangkan para pelajar di Malaysia bukanlah penutur asli bagi bahasa ini. 

d.  
Tenaga-tenaga pengajar yang benar-benar mahir dan berkelayakan pula perlulah disediakan supaya integrasi antara cabang ilmu bahasa Arab dan cabang ilmu Islam yang lain dapat disampaikan dengan lebih sempurna dan berkesan. Tenaga-tenaga pengajar yang sedia ada pula wajarlah diberikan pendedahan dengan teknik-teknik pengajaran terkini dan moden melalui kursus-kursus yang disediakan sama ada di dalam ataupun di luar negeri. Dengan ini, kekurangan tenaga pakar dalam bidang ini dapat di atasi dalam jangka masa panjang.

e. 
Para pendakwah dan penceramah pula mestilah melengkapkan diri masing-masing dengan kemahiran cabang-cabang ilmu bahasa Arab khususnya ilmu yang mempunyai kaitan dengan isu-isu kontemporari seperti isu poligami, isu hijab dan sebagainya. Penguasaan terhadap ilmu ini dapat membantu mereka untuk menjelaskan fakta-fakta dan hukum-hakam yang terdapat dalam al-Qur’an al-Karim kepada masyarakat khususnya golongan feminisme dan orientalis barat dengan lebih berkesan.

f. 
Seterusnya pihak-pihak yang berkenaan hendaklah mengambil inisiatif bagi memperbanyakkan bahan-bahan rujukan yang berkaitan dengan integrasi antara dua cabang ilmu Islam di perpustakaan-perpustakaan negara ini terutamanya di universiti-universiti tempatan.

g. 
Peruntukan undang-undang Keluarga Islam perlu digubal setiap lima tahun dan ia perlu diselaraskan di semua peringkat negeri untuk membela nasib kaum wanita. Syarat-syarat yang ketat dan denda yang dikenakan bagi suami yang ingkar dengan keputusan mahkamah perlu diperhalusi dan diaplikasikan dalam bentuk yang lebih sempurna.

h. 
Wanita Muslim di Malaysia seharusnya mempunyai pengetahuan mengenai peruntukan undang-undang Syariah Islam dan perlu menerima banyak pendedahan mengenai kebaikan dan hikmah poligami. Cerita-cerita yang baik dan contoh-contoh keluarga poligami yang berjaya sepatutnya mendapat paparan yang lebih meluas berbanding cerita-cerita buruk mengenai poligami. Salah faham wanita masa kini ada di antaranya berpunca dari terpengaruh dengan cerita-cerita negatif tersebut. 

5.4 PENUTUP
Pada dasarnya, pembentangan kajian ini sekurang-kurangnya dapat menyingkap pelbagai rahsia yang tersembunyi di sebalik tajuk ini terutamanya yang berkaitan aspek-aspek penting di dalamnya seperti menilai pengaruh bahasa Arab terhadap konsep sebenar pensyariatan poligami sepertimana termaktub dalam surah al-Nisa’: ayat 3, menyingkap fakta-fakta sejarah poligami yang telah wujud sejak zaman sebelum kedatangan Islam lagi, pentafsiran ayat poligami dari kalangan feminisme dan kesan daripada pengaruh bahasa Arab terhadap aplikasi poligami di Malaysia.

Selain itu, pengkaji amat berharap agar kajian analisis yang dijalankan ini sekurang-kurangnya dapat memperbetulkan salah faham dan tafsiran songsang kalangan feminisme dan orientalis barat terhadap ayat poligami ini. Oleh itu, segala saranan yang dikemukakan oleh pengkaji diharap akan dapat menyelesaikan dan memperbaiki salah faham dan tanggapan negatif terhadap isu poligami yang diperbincangkan.

Akhir sekali pengkaji amat berharap agar kajian ini akan dapat menjadi salah satu permata yang menyinari sinar kegemilangan kajian bahasa Arab di tanah air ini. Selain itu, kajian ini diharap akan dapat menjadi penyuluh kepada mereka yang cintakan bahasa Arab dan mahu mempelajarinya dengan sebaik mungkin. Semoga kajian yang terhad ini akan dapat diperluaskan lagi skopnya kepada kajian yang lebih mendalam pada masa akan datang.

